
ብርሃን ሰብሳቢው ... ወደ ገጽ 5 ዞሯልእስካሁን በአምስት ... ወደ ገጽ 5 ዞሯል

በጋዜጣው ሪፖርተር

አዲስ አበባ፡- ኢትዮጵያ ለጎረቤት ሀገራት ጭምር የሚተርፍ 
የዲኤንኤ ምርመራ ተቋም ገንብታለች ሲሉ ጠቅላይ ሚኒስትር ዐቢይ 
አሕመድ (ዶ/ር) ገለጹ፡፡  የፌደራል ፖሊስ የፎረንሲክ ምርመራ እና 
ምርምር ልህቀት ማዕከልን ትናንት መርቀው ከፍተዋል።

ጠቅላይ ሚኒስትሩ በማኅበራዊ ትስስር ገፃቸው ባስተላለፉት 
መልዕክት፥ ከአንድ ዓመት ተኩል በፊት እንደ ሀገር የዲኤንኤ 
ምርመራ ሲያስፈልግ ወደ ውጭ ይላክ እንደነበር አንስተዋል። ዛሬ 
ላይ ኢትዮጵያ ከዲኤንኤ ጋር የተያያዙ ችግሮች ሲገጥሟት በራሷ 
መሥራት ብቻ ሳይሆን የጎረቤት ሀገራት ጭምር ሊገለገሉበት 
የሚችል ተቋም መገንባቷን አስታውቀዋል።

ይህ በፀጥታ እና ደኅንነት ዘርፍ ባለፉት ዓመታት የሠራናቸው 
የሪፎርም ሥራዎች ውጤት ነው ብለዋል ጠቅላይ ሚኒስትር ዐቢይ 
አሕመድ (ዶ/ር)።

- ጠቅላይ ሚኒስትር ዐቢይ አሕመድ (ዶ/ር) 

“ኢትዮጵያ ለጎረቤት ሀገራት ጭምር የሚተርፍ 
የዲኤንኤ ምርመራ ተቋም ገንብታለች”

ተስፋ ፈሩ  

  አዲስ አበባ፡- እስካሁን በአምስት ነጥብ ሦስት ሚሊዮን 
ሄክታር መሬት ላይ የተዘራ ሰብል መሰብሰቡን የመንግሥት 
ኮሙኒኬሽን አገልግሎት ሚኒስትር ለገሠ ቱሉ (ዶ/ር) ገለጹ:: 

ኢትዮጵያ በታሪኳ ለመጀመሪያ ጊዜ በመኸር አዝመራ 20 ነጥብ 
5 ሚሊዮን ሄክታር መሬት በዘር መሸፈኗን ጠቁመዋል፡፡

ሚኒስትሩ ለገሠ ቱሉ (ዶ/ር) በወቅታዊ እና መንግሥት

እስካሁን በአምስት ነጥብ ሦስት ሚሊዮን ሄክታር 
መሬት ላይ የተዘራ ሰብል ተሰብስቧል

ነፃነት ዓለሙ

ዜና ሐተታ
   ለማየት ከሚጓጉ ሰዎች የተወሰኑትን 
የብርሃን ወጋገን ያሳየ ተቋም ነው፡፡ ዘንድሮ 
21ኛ ዓመቱን የሚያስቆጥረው የኢትዮጵያ 
የዓይን ባንክ ከደቡብ አፍሪካ በስተቀር 
በአሕጉራችን ካሉ ሀገራት አኳያ የተሻለ 
አገልግሎት በመስጠት ላይ እንዳለ መረጃዎች 
ያሳያሉ፡፡ የተቋቋመበት ዋነኛ ዓላማም በዓይን 
ብሌን ጠባሳ ምክንያት ማየት የተሳናቸውን 
ዜጎች መልሰው ብርሃን እንዲያገኙ ማድረግ

ብርሃን ሰብሳቢው 

ተቋም

ለገሠ ቱሉ (ዶ/ር)

ዜና

ሄለን ወንድምነው

ዜና ሐተታ
በሳንኩራ ወረዳ የገተም ጉርቤ ሁለተኛ ደረጃ 

መምህር ነው::  መምህር ሮባ ሙክታር::  ይህ ወጣት 
መምህር ለሲሚንቶ ማቡኪያ የሚያገለግል ማሽን 
ፈጥሯል::   የፈጠራ ባለሙያው ለሲሚንቶ ማቡኪያ 
የሚያገለግለውን ማሽን የሠራው የሀገር ውስጥ ምርቶችን 
በመጠቀም ነው::  ማሽኑን ለመሥራት ያነሳሳው የሀገሪቱ 
የግንባታ ማሽን ፍላጎት በመጨመሩ እና የውጭ ምንዛሪን 
ለማስቀረት አስቦ መሆኑን ይናገራል::  

የሲሚንቶ ማቡኪያ ማሽኑን ለመሥራት አንድ ወር 
ጊዜ ብቻ ፈጅቶብኛል የሚለው መምህር ሮባ፤ አሁን ላይ 
ማሽኑን ሥራ ተቋራጮች እየተጠቀሙበት ነው::  ማሽኑን 
በቀላሉ በእጅ በማንቀሳቀስ እና በኤሌክትሪክ መጠቀም 
እንደሚቻልም ያስረዳል:: 

መምህር ሮባ ከራሱ አልፎ የሚያስተምራቸው 
ተማሪዎች ችግር ፈቺ የፈጠራ ሥራዎችን እንዲሠሩ 
ከንድፈ ሀሳብ ባለፈ ተግባር ተኮር ትምህርት 
እንደሚያስተምራቸው ይናገራል::  ሌሎች መምህራንም 
ንድፈ ሀሳብ ብቻ ከማስተማር ይልቅ ተግባር ተኮር 
ትምህርቶችን ለተማሪዎቻቸው እንዲያስተምሩ 
መልእክቱን ያስተላልፋል:: 

ኢትዮጵያ የሲሚንቶ ማቡኪያ ማሽኑን ከውጭ 
በዶላር ገዝታ የምትጠቅም መሆኑ ይታወቃል የሚለው 
መምህሩ፤ በሀገሪቱ ግንባታ እየተስፋፋ በመሆኑ ማሽን 
መጠቀሙ የግድ መሆኑን ገልጿል:: 

ፋሲካ ታደሰ ትባላለች::  የ12ኛ ክፍል ተማሪ ናት::  
በእጅ የሚሠራ የለውዝ መፈልፈያ ማሽን ሠርታለች::  
በአካባቢዋ የሚገኙ እናቶች በብዛት የሚተዳደሩት ለውዝ 
በመፈልፈል ነው::  ተማሪ ፋሲካም በአካባቢዋ የሚገኙትን 

ችግር ፈቺ የፈጠራ ሥራ ተምሳሌቶች

ዘለላም ግዛው 

አዲስ አበባ :- ‹‹በወንጀል የተገኘ ንብረት ሕጋዊ 
ማስመሰል›› ረቂቅ አዋጁ ድንጋጌ አስቻይ ያልሆኑ 
ሁኔታዎች በሚያጋጥሙበት ሁኔታ ከፍርድ ቤት ትእዛዝ 
ውጭ ልዩ ምርመራ እንዲፈቀድ የተቀመጠው ድንጋጌ 
በምክር ቤት ጥያቄ አስነሳ፡፡ 

ፍትሕ ሚኒስቴር በበኩሉ ከልዩ ምርመራ ጋር ተያይዞ 
በድንጋጌው እንደተካተተው የእግድ ሁኔታ አሁን በረቂቅ 
አዋጁ በሰፈረው መልኩ የማይቀመጥ ከሆነ ወደ ፍርድ 
ቤት የምናደርሰው ጉዳይ (ወንጀል) አይኖርም ብሏል፡፡ 

በወንጀል የተገኘ ንብረት ሕጋዊ ማስመሰል እና 
ሽብርተኝነትን በገንዘብ መርዳት ወንጀልን ለመከላከልና 
ለመቆጣጠር የወጣ አዋጅ ተብሎ የነበረው ስያሜ 
ግልጽ ማድረግ በማስፈለጉ ‹‹በወንጀል የተገኘ ንብረት 
ሕጋዊ ማስመሰል›› በሚል እንዲቀየር መደረጉን የረቂቅ 
ኮሚቴው ገልጿል፡፡  

ረቂቅ አዋጁን በሚመለከት በሕዝብ ተወካዮች 
ምክር ቤት በተካሄደው ሕዝባዊ ውይይት፤ ልዩ 
ምርመራ ቢፈቀድ የሰዎችን መብት ሊጥስ፣ አላስፈላጊ 
የኢኮኖሚ ልውውጦችን የማገድ እና እና ጣልቃ ገብነትን 
ሊያበረታታ የሚችል ሁኔታን ሊፈጥር እንደሚችል ስጋት 
ተነስቶበታል፡፡ 

ከዚህ መነሻነትም በረቂቅ አዋጁ ላይ ከልዩ ምርመራ 
ጋር ተያይዞ ያሉ ጉዳዮች በደንብ ሊታዩ ይገባቸዋል 
ብለዋል፡፡      

ከኢትዮጵያ ጠበቆች ማኅበር የተወከሉት ዋለልኝ 
አምባነህ እንደገለጹት፤ ልዩ ምርመራ በፍርድ ቤት 
ፍቃድ እስከ 90 ቀናት የሚፈቅድ ሃሳብ በረቂቅ አዋጁ 

እናቶች ሥራ ሊያቀል የሚችል ማሽን ሠርታለች::  
ማሽኑን ለመሥራት የተጠቀመቻቸው ግብዓቶች 

በቀላሉ በአካባቢዋ የሚገኙ እና ሁለት ወር ጊዜ መፍጀቱን 
ገልጻ፣ ማሽኑ ለአጠቃቀም ቀላል እና በአንድ ጊዜ ብዛት 
ያለው ለውዝ መፈልፈል እንደሚችል ታስረዳለች:: 

ሌሎች ተማሪዎችም በመደበኛው የትምህርት ጊዜ 
ከሚያገኙት የንድፈ ሀሳብ ትምህርት ባለፈ በእስቴም 
ማዕከላት በመግባት የተግባር ትምህርቶችን መከታተል 
እንዳለባቸው መልእክቷን ታስተላልፋለች:: 

ሌላኛው የመኖ ማቀነባበሪያ ማሽን የሠራው ተማሪ 
ዑመር ዓሊ ሲሆን፤ የ10ኛ ክፍል ተማሪ ነው::  ኢትዮጵያ 
በወተት ምርት ዝቅተኛ ከሚባሉ ሀገራት መካከል ናት::  
ዝቅተኛ የሆነችበት ዋናው ምክንያትም የተመጣጠነ 
የመኖ አቅርቦት ባለመኖሩ ስለሆነ የመኖ ማቀነባበሪያ 

መሥራት ችያለሁ ይላል:: 
በቀላሉ በአካባቢው ያገኛቸውን ግብዓቶች ተጠቅሞ 

ማሽኑን የሠራው በሁለት ወር ጊዜ ሲሆን፤ ማሽኑ በሰዓት 
አምስት ኩንታል መኖ ማምረት ያስችላል::  የአካባቢው 
ማኅበረሰብ ማሽኑን በመጠቀም የእንስሳት መኖ እጥረትን 
መቅረፍ እንደሚችሉ ያስረዳል:: 

በትምህርት ሚኒስቴር የመምህራንና የትምህርት 
አመራር ልማት መሪ ሥራ አስፈጻሚ ሙሉቀን ንጋቱ 
(ዶ/ር) በበኩላቸው  እንደገለጹት፣ የሀገርን ዕድገት 
የሚያሳልጡ እና ችግር ፈቺ የፈጠራ ሥራዎችን የሚሠሩ 
በርካታ ተማሪዎችን ለማፍራት እየተሠራ ይገኛል:: 

የፈጠራ ሀሳብ ባለቤቶች በሀገሪቱ እና በዓለም 
አቀፍ ደረጃ በሳይንስና ቴክኖሎጂ ዘርፍ ያሉ መልካም 
ዕድሎችን በመጠቀም ሀሳቦቻቸውን ወደ ተግባር 

እንዲለውጡ መልካም ዕድል እየተፈጠረ በመሆኑ 
ተማሪዎችና መምህራን ዕድሉን ሊጠቀሙበት ይገባል 
ነው ያሉት:: 

በእስቴም ፓወር ድርጅት የኢትዮጵያ ተወካይ 
ስሜነው ቀስቅስ (ዶ/ር) በበኩላቸው፤ እስቴም 
ፓወር ኢትዮጵያን ጨምሮ በተለያዩ የአፍሪካ ሀገራት 
የኢንጂነሪንግ፣ ሳይንስ፣ ቴክኖሎጂ እና ሂሳብ (እስቴም) 
ማዕከላትን በማቋቋም ተማሪዎች የተግባር ትምህርት 
ዕድል እንዲያገኙ እያስቻለ ነው:: 

ለተማሪዎች ተግባር ተኮር ትምህርቶችን በማስተማር 
የአካባቢያቸውን ችግሮች ቴክኖሎጂን እና የፈጠራ 
ሀሳቦችን ተጠቅመው መፍታት እንዲችሉ የማድረግ 
ሥራዎችን በትኩረት ነው ይላል:: 

ዘጠነኛው ሀገራዊ የሳይንስ እና የምሕንድስና ፈጠራ 
ሥራዎች ውድድር በመምህራን እና በተማሪዎች መካከል 
መደረጉን ገልጸው፤ አሸናፊዎች ተለይተው በአፍሪካ እና 
በዓለም አቀፍ ደረጃ ተወዳዳሪ እንደሚሆኑ ገልጿል:: 

ተማሪዎች በንድፈ ሀሳብ ያገኙትን ዕውቀት 
በመጠቀም ችግር ፈቺ የፈጠራ ሥራዎችን መሥራት 
እንዲችሉ፣ መፍትሔ የማፈላለግ እና ውሳኔ የመስጠት 
ልምምድን እንዲያዳብሩ ጥረት እየተደረገ ይገኛል::  
የትምህርት ሚኒስቴር ከተለያዩ ባለድርሻ አካላት ጋር 
በመተባበር ያዘጋጀው ሀገራዊ የሳይንስና የምሕንድስና ቀን 
በአዲስ አበባ ሳይንስና ቴክኖሎጂ ዩኒቨርሲቲ ተከብሯል:: 

ከሀገሪቱ የተለያዩ አካባቢዎች ከሚገኙ እስቴም 
ማዕከላት እና በአጠቃላይ የትምህርት ዘርፍ ከየክልሉ 
ተወዳድረው ያሸነፉ ተማሪዎች እና መምህራን የፈጠራ 
ሥራ ውድድር ዐውደ ርዕይ ላይ ተሳትፈዋል:: 

ተማሪዎች የሚሠሩትን የፈጠራ ሥራዎች ተግባር 
ላይ ለማዋል እና ወደ ገበያ ለማስገባት የሚያስችል 
ማዕቀፍ መኖሩንም ያመላክታሉ:: 

ልዩ ምርመራ ቢፈቀድ የሰዎችን መብት 
ሊጥስ ይችላል 

- ተወያዮች 

ልዩ ምርመራ ከተከለከለ ወደ ፍርድ ቤት 
የምናደርሰው ጉዳይ አይኖርም 

- ፍትሕ ሚኒስቴር

ተቀምጧል፡፡ በፍርድ ቤት መፈቀዱ ተገቢ ቢሆንም 
ጊዜው ስለሚበዛ እንዲታይም አሳስበዋል፡፡  

የአንድ ተጠርጣሪ ቤቱን፣ ኮምፒውተሩንም ሆነ 
ሌሎች ነገሮችን ለመመርመር ይህንን ያህል ጊዜ የማይፈጅ 
መሆኑን በመገንዘብ በረቂቅ አዋጁ የተቀመጠው ጊዜ 
ማጠር እንዳለበትም አሳስበዋል፡፡ 

ረቂቅ አዋጁ አሁናዊ የዲጂታል እና የኢኮኖሚ ሁኔታን 
የሚመጥን ሲሆን ባግባቡ ሊታይ ይገባዋል ነው ያሉት፡፡ 
ከሀገር ደኅንነት፣ ኢትዮጵያ ከምትገኝበት ቀጣና አንጻር 
እና ከሽብርተኝነት አዝማሚያ ጋር ሊቃኝ እንደሚገባውም 
ተናግረዋል፡፡ የምርመራ ሥራን እና እግድን ለፍርድ ቤት 
ብቻ መስጠት እንደሚገባም አመልክተዋል፡፡  

ምርመራ ራሱን የቻለ ሕግና እና ሥርዓትን ተከትሎ 
በፍርድ ቤት በአስቸኳይ ሊደረግ የሚችልበትን ሥርዓት 
መዘርጋት ይገባል ያሉት አቶ ዋለልኝ፤ በረቂቅ አዋጁ ልዩ 
ምርመራ ማካተት ተገቢ አይደለም ብለዋል፡፡ 

የፌዴራል የመጀመሪያ ደረጃ ፍርድ ቤት ምክትል 
ፕሬዚዳንት አሸነፈች አበበ በበኩላቸው፤ ከምርመራ

ማሕሌት ብዙነህ

አዲስ አበባ፡- አዲስ የተቋቋመው የአዲስ አበባ 
የመብራት አገልግሎት አስተዳደር በመዲናዋ የሚገኙ 
የመንገድ ዳር መብራቶች እንደሚያስተዳድር ተገለጸ፡፡  

የአዲስ አበባ ከተማ የመብራት አገልግሎት አስተዳደር 
ባለሥልጣን እና በአዲስ አበባ ከተማ መንገዶች  ባለሥልጣን  
መካከል ይፋዊ የሥራ ርክክብ ሥነ-ሥርዓት በትናንትናው 
እለት ተካሂዷል። 

በሥነ ሥርዓቱ ላይ በምክትል ከንቲባ ማዕረግ የአዲስ 
አበባ ከተማ ዋና ሥራ አስኪያጅ ኢንጅነር ወንድሙ ሴታ 
እንደገለፁት፤ የመንገድ ዳር መብራቶች የአንድ ከተማ 
ዘመናዊነትና የሥልጣኔ ምልክት ናቸው፡፡ ከዚህ አኳያ አዲስ 
የተቋቋመው የአዲስ አበባ የመብራት አገልግሎት አስተዳደር 
የመንገድ ዳር መብራቶችን የሚያዘመንና ተደራሽ እንዲሆኑ 
ያደርጋል፡፡

አዲሱ ተቋም ቀደም ሲል ጨለማ የነበሩ አካባቢዎችን 
በመቀየር ደኅንነቱ የተረጋገጠ እና ምቹ እንቅሰቃሴ ያለባት 
ከተማ በማድረግ ከተማዋን የብልፅግና ምልክት ለማድረግ 
የሚያስችል መሆኑን ገልጸዋል፡፡

የአዲስ አበባ ከተማ መንገዶች ባለሥልጣን ዋና 
ዳይሬክተር ሙዲን ረሻድ (ኢ/ር) በበኩላቸው፤ የከተማው 
መንገዶች ባለሥልጣን በርካታ የመንገድ ግንባታና ልማት 

ብሎም የመንገድ ዳር መብራቶችን በማካተት የማስተዳደር 
ሥራ ሲሠራ የነበረ ተቋም ነው።

የከተማውን እድገት እና የኮሪደር ልማት መከናወንን 
ተከትሎ የመንገድ ዳር መብራቶችን እራሱን ችሎ እንዲሠራ 
ለማስቻልም የመብራት አገልግሎት አስተዳደር ለማቋቋም 
ተችሏል ያሉት ዋና ዳይሬክተሩ፤ ይህም ከተማዋን ለነዋሪዎች 
የምትስማማ፣ ዘመናዊና ሀያ አራት ሰዓት እንቅስቃሴ ያለባት 
ከተማ ለማድረግ የሚያስችል መሆኑን አስታውቀዋል፡፡

የአዲስ አበባ የመብራት አገልግሎት አስተዳደር ሥራ 
አስኪያጅ አቶ ሰብስቤ ሁሴን፤ ተቋሙ የመንገድ ዳር 
መብራቶችን ተደራሽና ዘመናዊ በማድረግ የከተማዋን 
ነዋሪዎች ከመንገድ ዳር መብራት ጋር የተገናኙ ጥያቄዎችን 
ለመመለስ ያስችላል ብለዋል።

ተቋሙ 26 ዋና ዋና ተግባራትን በማካተት የሚሠራ 
ሲሆን በዋነኝነትም የከተማዋን የመንገድ ዳር መብራት 
ዝርጋታ፣ ጥገናና ጥበቃ ሥራ እንደሚሠራ ጠቅሰው፤ 
በከተማዋን የመንገድ ዳር መብራቶች በማዘመንና ተደራሽ 
በማድረግ የሚሠራ መሆኑን ተናግረዋል፡፡ 

 የኅብረተሰቡን ፍላጎት መሠረት ያደረጉ ዘመናዊ 
የመንገድ መብራቶችን በሁሉም አካባቢ ተደራሽ በማድረግ 
ከተማዋን የማስዋብ፣ ከነዋሪዎች ከቀን እንቅስቃሴ 
በተጨማሪ በማታ ተግባራቸውን እንዲያከናውኑ 
የሚያስችል ነው ብለዋል፡፡

የከተማውን መንገድ ዳር መብራቶች 
የሚያስተዳድር አዲስ ተቋም ተቋቋመ 

ልዩ ምርመራ ቢፈቀድ ... ወደ ገጽ 5 ዞሯል

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ኢትዮጵያ ከግማሽ ክፍለ ዘመን በላይ በትውልድ ቅብብሎሽ በምታፈራቸው ከዋክብት አትሌቶቿ 
አማካኝነት ዓለም ‹‹የሯጮች ምድር›› ብሎ የክብር ካባ ደርቦላታል፡፡ ይሁን እንጂ አትሌቶቿ በዓለም 
አቀፍ የአትሌቲክስ መድረኮች የነገሡትን ያህል ትልልቅ ዓለም አቀፍ የአትሌቲክስ ውድድሮችን በሯጮቹ 
ምድር ለማስተናገድ ሳትታደል ቆይታለች፡፡

ባለፉት ሁለት አስርተ ዓመታት በሁሉም ረገድ እያደገ የመጣው ታላቁ ሩጫ በኢትዮጵያ ግን ከጊዜ 
ወደ ጊዜ ዐይነ ግቡ ሆኖ የተለያዩ ዓለም አቀፍ እውቅናዎችን ማግኘቱን ቀጥላል፡፡ በቅርቡም ለጎዳና 
ላይ ውድድሮች እውቅናና ደረጃ የሚሰጠው የዓለም አትሌቲክስ ‹‹ሌብል›› በሚል ስያሜ ደረጃ ውስጥ 
አስገብቶታል፡፡ ይህም በኢትዮጵያ ታሪክ የመጀመሪያው ውድድር አድርጎታል፡፡ ይህ ትልቅ ስኬት ነው፡፡ 

ታላቁ ሩጫ በኢትዮጵያ ዓለም አቀፍ የጎዳና 10 ኪሎ ሜትር የሩጫ ውድድር መካሄድ ከጀመረ 
እነሆ 24 ዓመታትን አስቆጥሯል:: በእነዚህ ዓመታት ከፍተኛ ቁጥር ያላቸውን ተሳታፊዎች በማፍራት 
ከትልልቅ ዓለም አቀፍ የጎዳና ውድድሮች ተርታ መሰለፍም ችሏል፡፡ ውድድሩ ከተጀመረበት ወቅት 
አንስቶ ከውድድር ባሻገር በርካታ በጎ ምግባሮችን በማድረግ ለበርካታ ወገኖች አለኝታነቱን አሳይቷል:: 
ፖሊዮን ጨርሰን እናጥፋ የሕፃናት ሩጫ እና ሌሎችን ለመርዳት እሮጣለሁ የገቢ ማሰባሰቢያ ፕሮግራም 
በችግር ውስጥ ያሉ በርካታ ሴቶች፣ ሕፃናትና አካል ጉዳተኞችን ተደራሽ አድርጓል። ዛሬ ለ24ኛ ጊዜ 
ሲካሄድም ‹‹የተመጣጠነ ምግብ ለሁሉም ሕጻናት›› በሚል መሪ ሃሳብ ሌላ በጎ ዓላማ ሰንቆ ነው፡፡ 50 
ሺ ሰው ሲያሳትፍም የሉሲ (ድንቅነሽ)ን ሃምሳኛ ዓመት በማሰብና ኢትዮጵያ የሰው ዘር መገኛ መሆኗን 
ለዓለም  ለማሳየት ጭምር ነው፡፡

ታላቁ ሩጫ በኢትዮጵያ 10 ኪሎ ሜትር የጎዳና ሩጫ በአፍሪካ ከሚካሄዱ የጎዳና ውድድሮች ሁሉ 
ቀዳሚና ትልቅ መድረክ ብቻ ሳይሆን ኢትዮጵያን በዓለም መድረክ ማስጠራት የቻሉ ኮከቦችን በማፍራት 
ተጠቃሽ ነው። ዛሬ ላይ በተሳታፊ ቁጥርና በዓለም ከሚገኙት ታላላቅ የጎዳና ላይ ውድድሮች አንዱ ነው።

ዘመናትን ለተሻገረው የኢትዮጵያና አትሌቲክስ ጠንካራ ትስስር ታላቁ ሩጫ ያስመዘገበው ስኬት 
በቂ ባይባልም በዚህ ስኬቱ ማግስት ለኢትዮጵያ ስፖርት ቱሪዝም ፈር ቀዳጅ ሆኖ ለመቀጠልና ይበልጥ 
ለመጠናከር ትልቅ አቅም የሚሆን ነው፡፡ 

ታላቁ ሩጫ በኢትዮጵያ አሁን ላይ በርካታ ሺህ ኢትዮጵያውያን የሚናፍቁት፣ ከተለያዩ የዓለም 
ሃገራት ዓመቱን ጠብቀው በመምጣት በኅብረ ቀለማት ያሸበረቀው ውድድር አካል ለመሆን የሚመኙት 
ሆኗል፡፡ ትልቅ ስም ካላቸው ኢትዮጵያውያን አትሌቶች አንስቶ የረጅም ርቀት ውድድሮች ከዋክብት 
የሆኑ የዩጋንዳ እና ኬንያ አትሌቶች የዚህ ታላቅ ውድድር ተፎካካሪ መሆናቸውም እየተለመደ መጥቷል። 
ይህን አጠናክሮ ማስቀጠልና በዓለም አትሌቲክስ ወደ ቀጣዩ ደረጃ ማሳደግ ያስፈልጋል፡፡

ታላቁ ሩጫ በኢትዮጵያ ከፍተኛ ቁጥር ያለው የውጪ ሀገር ተሳታፊዎችና ጎብኚዎችን እየሳበ 
ይገኛል፡፡ እንግሊዝ ሜትሮፖሊታን ዩኒቨርሲቲ ሙያተኞች ኤኤአ 2015 ላይ ያደረጉት ጥናት በታላቁ 
ሩጫ ለመሳተፍ የመጡ የውጪ ዜጎች ቁጥር ሰባት መቶ ነበር፡፡ የጥናቱ ግኝት እንደሚያስረዳው ከሆነ 
እነዚህ ሰዎች በኢትዮጵያ ቆይታቸው ሁለት ሚሊዮን ዶላር ያህል አውጥተዋል፡፡ ከዚህ ውስጥ ትልቁ 
ተጠቃሚ ደግሞ የኢትዮጵያ አየር መንገድ ነበር፡፡ ይህ ቁጥር አሁን ላይ በከፍተኛ ሁኔታ ጨምራል፡፡

እንደ ታላቁ ሩጫ አይነት የጎዳና ላይ ውድድሮች ከስፖርታዊ ኩነት ባለፈ መልከ ብዙ ፋይዳዎች 
እንዳላቸው ይታወቃል፡፡ ይህን ፋይዳ ቀድመው የተገነዘቡና ጠንክረው የሠሩ በርካታ ሀገራት 
ከቱሪዝምና ከጤና ጋር በተያያዘ ብዙ በረከት አግኝተውበታል፡፡ እኛም ታላቁ ሩጫ በኢትዮጵያ 
ውድድርን የኢትዮጵያን በጎ ገጽታ ለዓለም በማስተዋወቅ በኩል ያለውን አበርክቶ ከፍ ከማድረግ በዘለለ 
በስፖርት ቱሪዝም የበለጠ ልንጠቀምበት ይገባል፡፡ ከምንም በላይ ታላቁ ሩጫ ጎሣና ቀለም፣ ፆታና 
ዕድሜ ሳይለይ ሁሉንም ኢትዮጵያውያን በአንድ ላይ የሚያሰባስብ ሠላምና ፍቅር ጎልቶ የሚታይበት 
የኢትዮጵያን መገለጫ መድረክ ነውና ከፍ ልናደርገው ይገባል!

ታላቁ ሩጫ የታላቋ 

ኢትዮጵያ መገለጫ!
"ደረሰኝ ሳይቀበሉ ሂሳብዎን 

አይክፈሉ!"
(አዶኒስ (ከሲኤምሲ)

አንዳንድ ጊዜ አንዳንድ ነገሮችን ደጋግመን 
በዓይናችን እናያቸውና ምንም እንዳልሆኑ አድርገን 
እንቆጥራቸዋለን።  በየገባንበት የንግድ ማዕከል፣ 
በየመዝናኛ ስፍራው፣ በገበያ ቦታ፣ በየሆቴሉ፣ 
በየቁርጡ ቤት …ማሳሰቢያ ይሁኑ የግድግዳ ማስዋቢያ 
ጥያቄ እስኪፈጥሩብን ድረስ እንዘነጋቸዋለን። ምንም 
እንዳልሆኑ ምንም እንደማያስከትሉ አድርገን 
እንለምዳቸዋለን። "ደረሰኝ ሳይቀበሉ ሂሳብዎን 
አይክፈሉ!" የሚለው መልዕክት በእዚህ እሳቤ ውስጥ 
ከሚታዩት ትዕዛዝ አዘል ማሳሰቢያዎች መካከል 
አንዱ ነው። 

ማንኛውም ማስታወቂያ በየትኛውም ቦታ ላይ 
ከተለጠፈ ወይም ከተሰቀለ መልዕክቱ መተግበር 
አለበት። በማስታወቂያው ግርጌ ላይ የሚቀመጡ 
የስልክ ቁጥሮችም የራሳቸው ዋጋ አላቸው። 
‹‹ያጋጠመህን ችግር በስልክ ቁጥሮቹ ደውልና 
አሳውቀን።  ቅሬታው በትክክልም ጥፋት ሆኖ 
ከተገኘ አጥፊውን ወይም ሕግ የጣሰውን በሕግ 
ተጠያቂ እናደርጋለን›› የሚል ውስጠ ምስጢር ያዘለ 
ይመስለኛል።

በተሰጠው ስልክ ቁጥር የደወለው አካል ባገኘው 
አገልግሎት ረክቶና ተደስቶ ለማመስገን ከሆነም 
ሙሉ መረጃውን ይዞ ለተገቢው አካል ተገቢውን 
ግብረ መልስ ለመስጠት እንጠቀምበታለን የሚል 
ይመስለኛል። ይህ የሚሆነው ትክክለኛ ያልነውን 
መንገድ የተከተልን እንደሆነ ነው። ‹‹አሁንስ?›› ካልን 
የአንዳንድ ማስታወቂያዎችና በግርጌያቸው የሚገኙ 
ስልክ  ቁጥሮች ከጌጥነት ያለፈ ፋይዳ ያላቸው 
አይመስሉም። ምክንያቱም ስልክ ቁጥሮቹ የቢሮ 
ናቸው፤ የቢሮ ሥራና ሰዓት ደግሞ ይታወቃል። 
ስለዚህ ማንም ሠራተኛ ወይም ኃላፊ ምላሽ ሊሰጥ 
ይችላል ብሎ የሚያስብ ሰው አይኖርም። ምክንያቱም 
የብዙ ነገር አገልግሎት ልውውጥ የሚኖረው ከሥራ 
ሰዓት ውጪ በበዓላት ቀንና በምሽት ጭምር በመሆኑ 
የቢሮ ስልክ የሚያነሳና ቅሬታውንም ሆነ ምስጋናውን 
የሚቀበል አለ?    

"ደረሰኝ ሳይቀበሉ ሂሳብዎን አይክፈሉ!" 
የሚለውን መልዕክት የምናገኘው ከዋናው ከተማ 
እስከ ገጠር ድረስ ነው። በእያንዳንዱ ንግድ ቤት 
ውስጥ በጉልህ ተጽፎ ይነበባል። ኧረ አንዳንድ 
ቦታዎች ላይ ከአንድ በላይ ማስታወቂያ በየግድግዳው 
ሁሉ ተለጥፎ ይታያል። ሆኖም ግን ማስታወቂያው 
ከማስታወቂያነት ባለፈ ሂሳቡ ተከፍሎም ደረሰኙን 
ማግኘት እጅግ ከባድ የሚሆንበት ሁኔታ አለ። ይሄ 
አገልግሎት ባገኘውም አገልግሎት በሰጠውም አካል 
ክፍተት ወይም ድክመት የሚመነጭ ነው። 

አንዳንድ ሰው  ላገኘው አገልግሎት ክፍያ 
ለመፈጸም "ሂሳብ አምጡልኝ " ብሎ ሲጠይቅ 
አስተናጋጁ ደረሰኙን ይዞ ብቅ ከማለት ይልቅ እጁን 
ወደ ኋላ አድርጎ የሂሳቡን መጠን ይናገራል። "ደረሰኝ 
አምጣ እንጂ" የሚል ጎበዝ የገጠመው እንደሆነ  
ፈጠን ብሎ፣ ‹‹መብራት ጠፍቶ ነው›› ወይም ‹‹ደረሰኝ 
አትጠይቁን›› የሚሉ ገፍታሪ መልሶችን ይደረድራል። 
ኧረ "መብራት ሲመጣ ኑ" የሚሉም አልጠፉም። 
"ዛሬ እንኳን እንሥራበት! ላሽ በል" የሚልም አራዳ 
መሳይ አጭበርባሪ ያጋጥማል። የተገልጋዩን ሂሳብ 
ከኪሱ አስወጥቶ የመንግሥትን ድርሻ ወደ ካዝናው 
የሚያደርግ ሰው አራዳ መሆኑ ነው? አንዳንዱ ደግሞ 
ለማያውቀው (ድንገት ለተከሰተ ደንበኛ) ብቻ ነው 
ደረሰኝ የሚቆርጠው። ሌሎች ‹‹ቤተሰብ›› ናቸው። 
በዚህ ሰበብ የመንግሥት ገቢ  የግለሰቦችን ኪስ 
ያሞቃል። እዚህ ላይ ወንጀለኛው ሁለቱም አካል 
መሆኑን ልብ ማለት ይገባል። 

ዛሬ ላይ ደረሰኝ ስጡኝ አትስጡኝ ለሚለው 
ንትርክ የዳረገን ለታክስና ግብር ያለው የተዛባ 
አመለካከት ነው። "ያለደረሰኝ አትሽጡ፣ ትክክለኛ 

ገቢያችሁን አሳውቁ፣ ኮንትሮባንድ ንግድ አቁሙ፤ 
ወደ ቫት ሥርዓት ግቡ፣ ንግድ ፈቃድ የሌላችሁ 
ንግድ ፍቃድ አውጡ፣ ደረሰኝ መቁረጥ ደረጃ የደረሱ 
ነጋዴዎች ደረሰኝ አስፈቅደው ያሳትሙ፣ በአጠቃላይ 
የንግድና የግብይት ሥርዓቱ ሕጋዊ መስመር የተከተለ 
ይሁን"  የሚል ጠበቅ ያለ እንቅስቃሴ በመንግሥት 
በኩል በመጀመሩ ነው። ይሁን እንጂ ሕገወጥነት 
እንዲጠፋ የማይፈልጉ አካላት ኅብረተሰቡን 
የሚያውኩና ለአመፅ የሚቀሰቅሱ ወሬዎችን 
አስቀድመው ይነዛሉ። ወከባ ይፈጥራሉ፤ ግርግር 
ያስነሳሉ።

ሰሞኑን በመርካቶ አካባቢ ያየነው ግርምትን 
ያጫረብን ጉዳይ ነው። በእርግጥ ሁሉንም የንግዱ 
ማኅበረሰብ አጭበርባሪ፣ አወናባጅ፣ ሕገወጥ ነው 
ብሎ መደምደም አይቻልም። በጣም ምስጉን የሆኑ፣ 
ሕግና ሥርዓት ተከትለው የሚሠሩ በሥነምግባር 
የሚታወቁ ብዙ ስመጥሩ ነጋዴዎች አሉ። አንቱ 
የተባሉና ከዘመን ዘመን ከነስምና ክብራቸው የዘለቁ 
አሉ።  በሐቀኛ ግብር ከፋይነት የተመሰከረላቸው 
በጠቅላይ ሚኒስትሩ እውቅና እስከማግኘት የደረሱ 
‹‹የቄሳርን ለቄሳር የእግዜሩን ለእግዜር›› ብለው በሐቅ 
የሚሠሩ ብዙ የንግድ ማኅበረሰቦች አሉ። እነዚህን 
ጨምሮ የንግዱ ማኅበረሰብ ብሎ በጅምላ መውቀስ 
አይቻልም። እነዚህን ሐቀኛ የሕዝብ አገልጋዮችን 
ሽፋን አድርጎ የሚሠሩትን ግን መቼም ቢሆን 
መውቀስና  ማውገዝ ይገባል። 

‹‹ሕጋዊ ሥርዓት ይዘርጋ፣ ሰው የልፋቱን፣ የላቡን 
ያግኝ›› ሲባል "ሱቅ ሊዘጉ ነው፤ ንብረት ሊወርሱ 
ነው" የሚል ሽብር መንዛት ተገቢነት የለውም። ሱቅን  
መዝጋትና  መሸሽም  መፍትሔ አያመጣም።  ሐቀኛ 
ነጋዴ ማንም ይምጣ ምንም ይምጣ  ለሚጠየቀው 
ሁሉ የሚሰጠው መልስ በልበ ሙሉነት በተሟላ 
መረጃና ማስረጃ መሆን ይኖርበታል። ለዚህም  በሩን 
ክፍት ማድረግ ነው የሚጠበቅበት። ከተቆጣጣሪ 
አካል ጋር ድርድር፣ ንብረት ማሸሽ የመሳሰሉት ውስጥ 
መግባት የትም አያደርስም። ምክንያቱም በየትኛውም 
ዓለም ለሀገር ዕድገት አንዱ የገቢ ምንጭ ታክስ፣ 
ግብር፣ ቫት መሆኑን መረዳት ያስፈልጋል።  

አሁን ባለው ሁኔታ ምንም ማጭበርበር 
የሌለበት ነው ብሎ  አፍን ሞልቶ መናገር የሚቻለው 
የመንግሥት ሠራተኛው የሚከፍለውን ታክስ  ነው። 
የመንግሥት  ሠራተኛው የሚጠበቅበትን ታክስ ገቢ 
የሚያደርገው ከዋናው ደመወዙ ፔሮል ላይ ተቆርጦ 
ነው፤ ስለዚህ በማንም ሰው እጅ ላይ የሚገባ ገንዘብ 
ባለመኖሩ ሳይቆረጥ የሚቀር ወይም የሚጭበረበር 
ታክስ አይኖርም። ለዚህም ነው የመንግሥት 
ሠራተኛው ሳያጭበረብር ታክስ ይከፍላል የምንለው። 

በከተማዋ በርካታ ነጋዴዎች በግብር ከፋይነት 
ተመዝግበው ደረሰኝ የማይሰጡ በመሆናቸው እና 
ችግሩም በጣም እየሰፋ በመሆኑ ወጥነት ባለው 
መንገድ ሕጉን እንዲያከብሩ እና ወደሥርዓት 
እንዲገቡ የማድረግ እንቅስቃሴ በከተማ አስተዳደሩ 
ተጀምሯል። ይህ ይበል የሚያሰኝ ጅምር ነው። 
በነገራችን ላይ አንድን ጉዳይ ሕግና ሥርዓት ለማስያዝ 
ሲሠራ፣ የችግሩ አስኳል የሚገኘው በሌላ ቦታ ሌላ 
አካል ላይ ሊሆን እንደሚችል መገመትና ሰንኮፉን 
ለይቶ ለማውጣት መሥራት ይገባል።  አስመጪዎችና 
ጅምላ አከፋፋዮች አካባቢ ያለውንም በነካ እጃችሁ 
ማለት ያስፈልጋል ። በቸርቻሪነት ሥራ ላይ ያሉትንም 
አለብን የሚሉትን ችግር በደንብ ማድመጥና መፍትሔ 
መስጠት ይገባል። ይሄ ሲሆን ነው ፍትሐዊ ውድድር 
የሚሰፍነው፤ ሕግና ሥርዓት የሚከበረው፤ ደረሰኝ 
ስጠኝ ከሚለው ሙግትም የሚወጣው።

ሕግና ሥርዓት በከተማችን ብሎም በሀገራችን 
ሲሰፍን ‹‹ደረሰኝ  ሳይቀበሉ  ሂሳብዎን አይክፈሉ›› 
የሚለው ማሳሰቢያ መሳይ ማስታወቂያ ከጌጥነት 
ያለፈ ሚና ይኖረዋል።

ዜና

ከ1ኛ ገጽ የዞረ

ከ1ኛ ገጽ የዞረ

ትኩረት በሚያደርግባቸው ጉዳዮች ላይ ትናንት 
መግለጫ  ሲሰጡ እንዳሉት፤ በአሁኑ ወቅት በቆላማና 
ከፊል ደጋማ አካባቢዎች የመኸር አዝመራው እየተሰበሰበ 
ይገኛል:: እስካሁንም በአምስት ነጥብ ሦስት ሚሊዮን 
ሄክታር መሬት ላይ የተዘራ ሰብል ተሰብስቧል።

 በደጋና በአብዛኛው ወይናደጋ አካባቢዎችም 
የሰብል አዝመራው በጣም ጥሩ ቁመና ላይ ይገኛል ያሉት 
ሚኒስትሩ፤ በያዝነው ኅዳር እና በመጪው ታኅሣሥ ወር 
2017 ዓ.ም የመኸር አዝመራው ሙሉ በሙሉ የሚሰበሰብ 
ይሆናል ነው ያሉት፡፡

ኢትዮጵያ በታሪኳ ለመጀመሪያ ጊዜ በመኸር አዝመራ 
20 ነጥብ 5 ሚሊዮን ሄክታር መሬት በዘር መሸፈኗን 
አውስተው፤ በዘር ከተሸፈነው መሬት ውስጥም 11 ነጥብ 
8 ሚሊዮን ሄክታር መሬት በዘመነ መልኩ በክላስተር 
የተሸፈነ ነው:: ይህም የኢትዮጵያ ግብርና ከሚታወቅበት 
ባሕላዊ የአስተራረስ ዘይቤው በመሠረታዊነቱ እየተቀየረ 
መሆኑን የሚጠቁም ነው ብለዋል:: 

ኢትዮጵያ ያለመችው ከፍተኛ ምርት እና ይህ 
የሚሰጣት መንሠራራት ሊሳካ የሚችለው ክረምቱን 
ሁሉ ርብርብ ያደረግንበትና በአሁኑ ወቅት ጥሩ የሚባል 

ይዞታና ቁመና ላይ የሚገኘው ሰብል በወቅቱና በጥራት 
ያለብክነት መሰብሰብ ሲቻል ነው:: ይህ ደግሞ የአምራቹን 
ብቻ ሳይሆን የሁሉንም ጥረት ይጠይቃል ብለዋል::  

ለዚህም በየደረጃው ያሉ የመንግሥት አመራሮችና 
አርሶ አደሮች እና አርብቶ አደሮች ሁሉንም የሰብል 
መሰብሰቢያ ቴክኖሎጂዎች እንዲጠቀሙ ምቹ ሁኔታዎችን 
መፍጠር እና የመንግሥት ሠራተኞች፣ ተማሪዎች 
እንዲሁም የመንግሥት ፀጥታ አካላት በልዩ ሁኔታ ድጋፍ 
እንዲያደርጉ ማነሳሳት እንደሚገባቸው አሳስበዋል:: 

በመኸር አዝመራ እና በበልግ ላይ ብቻ በመመሥረት 
የምግብ ሉዓላዊነትን ማረጋገጥ እንደማይቻል የጠቆሙት 
ለገሠ (ዶ/ር)፤ ባለፉት ተከታታይ ዓመታት ኢትዮጵያ 
በበጋ መስኖ በተለይም ለስንዴ ምርት ትኩረት በመስጠት 
አኩሪ ሥራ ሠርታለች:: በምግብ ምርት ራስን ለመቻል 
የሚደረገውን ጥረት እውን ለማድረግም በበጋ ከፍተኛ 
ምርት ለማምረት የመስኖ ግድቦች እና መሠረተ ልማቶች 
እንዲፋጠኑ እየተሠራ ነው ብለዋል:: 

በዚህ ዓመት ብቻ የመስኖ እምቅ አቅም ባላቸው 
10 ክልሎች ከ4 ነጥብ 2 ሚሊዮን ሄክታር በላይ መሬት 
በማልማት 173 ሚሊዮን ኩንታል ገደማ ምርት ለማግኘት 

ዝግጅት መደረጉንም ገልጸዋል:: 
የኢትዮጵያን የማንሠራራት ዘመን እውን ለማድረግ 

የምግብ ዋስትናን ከማረጋገጥ በተጨማሪ የጤና እና 
የትምህርት ተደራሽነት ላይ ያተኮሩ ሰፊ ሥራዎች እየተሠሩ 
ይገኛሉ። የዋጋ ንረትን በመቀነስና የኑሮ ውድነትን 
በማስወገድ፣ የሥራ ዕድልን በማስፋት በሁለንተናዊ 
መልኩ ማንሠራራት የሚቻልባቸው ሥራዎች እየተሠሩ 
ነው:: ያለፉ ስብራቶችን ለመጠገንም ምክክር እና የሽግግር 
ፍትሕን ተግባራዊ በማድረግ የኢትዮጵያን ሁለንተናዊ 
ብልፅግና ለማረጋገጥ ይሠራል ሲሉም ገልጸዋል።

የቱሪዝም ዘርፉ ለኢኮኖሚው የላቀ አስተዋፅዖ 
እንዲያደርግ እየተሠራ ነው ያሉት ለገሠ (ዶ/ር)፤  የተሠሩ 
ፓርኮች እና የኢኮ ቱሪዝም ሎጆች ሀብት ወደ መፍጠር 
መሸጋገራቸውን ገልጸዋል። 

አዲስ አበባን የማስዋብ ሥራው ውጤታማ መሆኑን 
እና በዚህም በአፍሪካም ሆነ በዓለም አቀፍ ደረጃ ያሉ 
ታላላቅ ጉባዔዎችን ማስተናገድ መቻሉን ጠቅሰዋል:: 
ፖለቲካዊ አለመግባባቶችን በንግግር ለመፍታትም 
በሀገራዊ ምክክሩ የተጀመሩ ሥራዎች እውን እንዲሆኑ  
እንደሚሠራም አመላክተዋል፡፡

ነው:: ይህ ዓላማውን ለማሳካትም ከለጋሽ 
ወገኖች ከኅልፈት በኋላ ብሌን በማሰባሰብ፣ ጥራቱንና 
ደኅንነቱን ጠብቆ ለንቅለተከላ ሕክምና ማዘጋጀት 
መሆኑ የሚታወቅ ነው፡፡

በጤና ሚኒስቴር የተደረገ ጥናትም በኢትዮጵያ 
ከ300 ሺ በላይ ዜጎች ከዓይን ብሌን ጠባሳ ጋር 
በተያያዘ ዓይነ ስውራን እንደሆኑ ይጠቁማል:: 

የኢትዮጵያ የደምና ኅብረሕዋስ ልገሳ አገልግሎት 
ዋና ዳይሬክተር ዶክተር አሸናፊ በዛብህ እንደሚሉት፤ 
የዓይን ባንክ በኢትዮጵያ ሲቋቋም በባለሙያውም 
በኅብረተሰቡም ዘንድ የተለያዩ ስጋቶች ነበሩ:: ነገር 
ግን ከጊዜ ወደ ጊዜ እየተሻሻለ በመምጣት በርካታ 
ወገኖች የዓይን ብርሃናቸውን ማግኘት እንደቻሉ 
ጠቁመዋል:: 

ከተመሠረተበት ጊዜ አንስቶ እስከ አሁን ድረስ 
ከሦስት ሺህ 500 በላይ ለሆኑ ሰዎች የዓይን ብሌን 
ንቅለ ተከላ በማድረግ ማየት እንዲችሉ ማድረጉን 
የጠቀሱት ዳይሬክተሩ፤ ከ15ሺህ በላይ ሰዎችም 
ከኅልፈት በኋላ የዓይን ብሌናቸውን ለመስጠት የቃል 
ኪዳን ሰነድ መፈረማቸውን ያስረዳሉ፡፡

ከዓይን ብሌን ጠባሳ ጋር በተያያዘ የዓይን 
ብርሃናቸውን ያጡ ወገኖችን የዓይን ብሌን እንዲያገኙ 
ለማድረግ ብዙ መሥራት እንደሚጠይቅም 
ይጠቁማሉ:: በቀጣይም የንቅለ ተከላ ባለሙያዎቹን 
እንዲሁም የዓይን ባንኩን ቁጥር ለመጨመር 
መታቀዱን ይጠቁማሉ:: ሁሉም ባለድርሻ አካላት፣ 
ኅብረተሰቡና ድርጅቶችም ይህንን የሕዝብ ባንክ 
በተለያየ መልኩ በመደገፍ ሀገራዊ ግዴታቸውን 
መወጣት እንዳለባቸው ይገልፃሉ፡፡

የዓለም የዕይታ ወርን በማስመልከትም የኅዳር 
ወር በሀገር አቀፍ ደረጃ የዓይን ብሌን ልገሳ ንቅናቄ 
ወር ተደርጎ እንደሚውል አስታውሰው፤ ኅብረተሰቡ 
ከኅልፈት በኋላ የዓይን ብሌኑን ለመለገስ ቃል 
እንዲገባም ጥሪያቸውን አስተላልፈዋል፡፡

በኢትዮጵያ ደምና ኅብረሕዋስ ባንክ አገልግሎት 
የዓይን ባንክ መሪ ሥራ አስፈፃሚ የሆኑት ዶክተር 
አምሳለ ጌታቸው በበኩላቸው የዓይን ብሌን ማለት 
የዓይናችን ጥቁሩ ላይ ያለው እንደ መስታወት 
የሚያንፀባርቀው ስሱ ክፍል ነው:: እንደ እርሳቸው 
አባባል የዓይን ብሌናቸውን ለመለገስ ቃል የገቡ ሰዎች 
ሕይወት አልፎ ይህ የዓይናቸው ክፍል በሚወሰድበት 
ጊዜ  ፊታቸው ላይ ምንም ለውጥ አያመጣም ይላሉ፡፡

የዓይን ባንኩ የዓይን ብሌን የሚሰበስብባቸውን 
መንገዶች በተመለከተም አንደኛው መንገድ የዓይን 
ብሌናቸውን ለመለገስ ቃል ገብተው የነበሩ ሰዎች 
በሚያልፉበት ጊዜ መሆኑን ይገልፃሉ:: ሁለተኛውና 
በዋነኛነት ምንጭ ሆኖ እያገለገለ ያለው ደግሞ 
ከቤተሰብ ውስጥ የአንድ ቤተሰብ አባል ሕይወት 
በሚያልፍበት ጊዜ ሕይወቱ ያለፈ ሰው የቤተሰብ 
አባል የሆነ ሰው ወደ ዓይን ባንክ ደውሎ ብሌኑ 
እንዲወሰድ በሚፈቅድበት ጊዜ ነው ያሉት:: 

በሦስተኛነትም ሰዎች በሆስፒታል ታክመው 
ሕይወታቸው በሆስፒታል ውስጥ በሚያልፍበት 
ጊዜ ቤተሰቦቻቸው የዓይን ብሌናቸው እንዲወሰድ 
ፈቃደኛ ሲሆኑ መሆኑን ያስረዳሉ:: የዓይን ባንኩ 
ዋና መሥሪያ ቤት በዳግማዊ ምኒሊክ ቅጥር 
ጊቢ ውስጥ እንደሚገኝ ጠቁመው፤ በሆስፒታል 
ውስጥ ከሞቱ ሰዎች የዓይን ብሌን የሚወሰድበት 
አሠራር በጳውሎስ፣ በራስ ደስታና በጥቁር አንበሳ 
ሆስፒታሎች ብቻ እንደሚከናወን ይገልፃሉ:: 

የዓይን ብሌን ለመውሰድም ከአስር እስከ አስራ 
አምስት ደቂቃ የሚፈጅ በመሆኑ የቀብር ሥነ 
ሥርዓትን እንደማያስተጓጉል ይጠቁማሉ፡፡

በአሁኑ ጊዜ ወደ አስራ ሁለት የሚጠጉ 
የዓይን ብሌን ቀዶ ጥገና ሐኪሞች አሉ የሚሉት 
ሥራ አስፈፃሚዋ፤ ሕክምናው አዲስ አበባ ውስጥ 
በዳግማዊ ምኒሊክና በአምስት የተለያዩ የግል 
ተቋማት እንደሚሰጥ ጠቁመዋል፡፡

በተጨማሪም በክልል ከተሞች በሀዋሳ፣ 
በጅማ በመቀሌ እና በጎንደር ሕክምናው እየተሰጠ 
እንደሚገኝ ያብራራሉ:: ማኅበረሰቡም ችግሩን 
ተገንዝቦ የዓይን ብሌን በመለገስ የዓይን ብርሃናቸውን 
ላጡ ወገኖች ብርሃን እንዲመለስ ሲሉ ጥሪያቸውን 
አስተላልፈዋል፡፡

በሞገስ ፀጋዬ

አርባ ምንጭ:- ከስምንት ቢሊዮን ብር በላይ 
ካፒታል ያስመዘገቡ ባለሀብቶች በግብርና፣ 
በአገልግሎትና በኢንዱስትሪ ዘርፍ መሰማራታቸውን 
የጋሞ ዞን ኢንቨስትመንትና ኢንዱስትሪ መምሪያ 
አስታወቀ።

 የጋሞ ዞን ኢንቨስትመንትና ኢንዱስትሪ መምሪያ 
ኃላፊ አቶ ሳሙኤል ግርማ ለኢትዮጵያ ፕሬስ ድርጅት 
እንደገለጹት፣ ጋሞ ዞን ለተለያዩ የልማት ሥራዎች 
እምቅ የተፈጥሮ ሀብት ባለቤት ነው። ለአልሚዎች 
ምቹ ሁኔታን ለመፍጠር በዞኑ በርካታ የመሠረተ ልማት 
ሥራዎች እየተሠሩ ነው።

በዞኑ በኢንቨስትመንት ስምንት ቢሊዮን ብር 
በላይ ካፒታል ተመዝግቧል ያሉት ኃላፊው፣ ከዚህ 
ውስጥ በግብርናው 15 ሺህ ሄክታር መሬት ለአልሚዎች 
ተሰጥቷል። አልሚዎችም እያለሙ ይገኛሉ ብለዋል። 

 በዞኑ 99 አልሚዎች በተለያዩ የግብርና 
ዘርፎች የተሰማሩ መሆኑን አመልክተው፤ እነዚህ 
ኢንቨስትመንቶች ለበርካታ ሰዎች የሥራ ዕድል 
ተፈጥሯል። በአገልግሎት ዘርፍም 113 አልሚዎች 
መሰማራታቸውን ጠቅሰዋል።  

 በኢንዱስትሪ ዘርፍ 30 አልሚዎች መሰማራታቸውን 
ገልጸው፤ የአልሚዎችን ቁጥር ለማብዛት ከሦስተኛ 
ወገን ነፃ የሆነ  የኢንቨስትመንት ቦታ መዘጋጀቱንም 
ተናግረዋል።

እንደ መምሪያ ኃላፊው ማብራሪያ፣ በአገልግሎት 
ዘርፍም በነዳጅ ማደያ፣ በሆቴል፣ ሞቴል፣ በሪዞርትና 
መሰል ዘርፎች ተሰማርተው እየሠሩ ያሉ አልሚዎች 
አሉ። በቅርቡ ወደ አገልግሎት የሚገባ ሪዞርቶች፣ ሎጂና 
ሆቴል እንደሚኖርም ጠቅሰዋል። ይህም ለበርካታ ዜጎች 

በዞኑ ከስምንት ቢሊዮን ብር በላይ ካፒታል ያስመዘገቡ 
ባለሀብቶች በኢንቨስትመንት መስኮች ተሰማርተዋል

የሥራ ዕድል እየፈጠሩ ሲሆን ጎብኝዎችን በስፋት እየሳቡ 
እንደሚገኙ አንስተዋል።

በጋሞ ዞን በኢንዱስትሪ የተሠማሩ 30 አልሚዎች 
በጨርቃጨርቅ የተሰማሩ አልሚዎች ውጤታማ 
መሆናቸውን ጠቁመው፤ ይህም የዞኑን እምቅ አቅም 
በመጠቀም እንደ ሀገር ትልቅ ፋይዳ አለው ብለዋል። 
ወደፊትም ለአልሚዎች ምቹ ሁኔታን በመፍጠር 
የአካባቢውን ፀጋ በሚገባ ለመጠቀም ዝግጅት እየተደረገ 
ነው ሲሉ አንስተዋል።

በዞን ያሉ ዕድሎችን ከማስተዋወቅ በተጨማሪ 

ለአልሚዎች ምቹ ሁኔታን ለመፍጠር ምቹ የመሠረተ 
ልማት ሥራ እየተሠራ ነው ሲሉ ጠቅሰዋል።

የጋሞ ዞን ለኢንዱስትሪ ምቹ ቢሆንም አልሚዎች 
በስፋት አልተሳተፉም ያሉት ኃላፊው፣ በኢንዱስትሪ 
ዘርፍ የሚሰማሩ ባለሀብቶች እንዲጨምሩ የክልሉ 
መንግሥት በስፋት እየሠራ ስለመሆኑ ተናግረዋል። 
እንዲሁም በግብርናው ዘርፍ ዓመቱን ሙሉ የቲማቲም፣ 
የፓፓያና የሙዝ ምርት መኖሩን በመግለጽ፣ በሚቀጥሉት 
አጭር ጊዜያት የግብርና ምርቶችን የሚያቀነባብሩ 
አልሚዎች ወደ ሥራ እንደሚሰማሩ አመልክተዋል።

ብርሃን ሰብሳቢው...

እስካሁን በአምስት ነጥብ ሦስት ሚሊዮን ሄክታር...

ሥራ ጋር ተያይዞ የፍርድ ቤትን ጉዳይ እየሸራረፉ ለዐቃቤ 
ሕግ የመስጠት ሁኔታ ይስተዋላል ብለዋል::  በመሆኑም 
ረቂቅ አዋጁ ከዚህ ጋር ተያይዞ ባግባቡ ሊታይ እንደሚገባ 
አሳስበዋል::  

ሕጎች ሲዘጋጁ ጥራታቸውን ጠብቀው ቢያንስ አስር 
ዓመታት ያህል ሊያገለግሉ የሚችሉ ሆነው ሊዘጋጁ 
እንደሚገባና በወንጀል የተገኘ ንብረት ሕጋዊ ማስመሰል 
የሕግ ዝግጅትም ባግባቡ ታይቶ መዘጋጀት እንዳለበትም 
ነው የተናገሩት::  

ለፖለቲካ ተፅዕኖ የተጋለጠ በሚል በረቂቅ አዋጁ 
የተቀመጠው ድንጋጌ ከባድ ትርጓሜ መሆኑን አንስተዋል::  
እየተነሳ ያለው የወንጀል ጉዳይ ነው፣ ወንጀል ደግሞ 
በባሕሪው ግላዊ በመሆኑ ‹‹ለፖለቲካ ተፅዕኖ የተጋለጠ 
ሰው፣ ቅርብ ቤተሰቡና ማንኛውም ሰው" በሚል 

የተቀመጠው ግልጽ ሆኖ ሊቀመጥ ይገባዋል ብለዋል::  
ለምርመራ ተብሎ የተቀመጠው የጊዜ ገደብ ጥሩ ሆኖ 

ሳለ በበቂ ጥርጣሬና ምክንያት የተያዘን ሰው አራት ወራት 
ያህል ማቆየቱ ተገቢ አለመሆኑንም ጠቁመዋል::  

በፍትሕ ሚኒስቴር የሕግ ጥናት ማርቀቅ እና 
ማጠቃለል ዳይሬክተር ጄኔራል አዲስ ጌትነት 
በበኩላቸው፤ ልዩ ምርመራ ጋር ተያይዞ በድንጋጌው 
መካተቱ በወንጀል የተገኘን ሃብት በሚመለከት 
ተጠያቂነትን ለማረጋገጥ የእግድ ሁኔታ አሁን በረቂቅ 
አዋጁ በተቀመጠው መልኩ የማይቀመጥ ከሆነ ወደ 
ፍርድ ቤት የምናደርሰው ሁኔታ አይኖርም፣ ብዙ 
ጉዳዮችን እናጣለን ብለዋል::  

ይሄ የማይቻልባቸው ሁኔታዎች ሲኖሩ በልዩ ሁኔታ 
የተመላከተባቸው እንጂ፤ በመርሕ ደረጃ የሚሠራበት 

አይደለም ብለዋል::  አስቻይ ያልሆኑ ሁኔታዎች አሉ 
ብለዋል::  

እንደዓቃቤ ሕግ የሚሠራው በዋናነት ፍትሕን 
የማረጋገጥ ሥራ ነው ያሉት አቶ አዲስ፤ እንደዓቃቤ 
ሕግና ፖሊስ ሥራችንን ስንሠራ ሰብዓዊ መብትን 
በጠበቀ አግባብ ሆኖ፤ በዚህ ሂደት ግን የሕግ የበላይነትን 
ማረጋገጥ የሚለው መረሳት የሌለበት ነው ብለዋል::   

የሕግና ፍትሕ ጉዳዮች ቋሚ ኮሚቴ ሰብሳቢ ወይዘሮ 
እፀገነት መንግሥቴ፤ ዘመኑ የቴክኖሎጂ ነው፣ ከዚህ 
ጋር ተያይዞ  የኢኮኖሚ ወንጀሎች በጣም ውስብስብ 
ናቸው ብለዋል::  በዚህ ዘርፍ ተሳትፎ ያላቸው ሰዎች 
ከሽብርተኞች ጋር ግንኙነት ያላቸው በመሆኑ የእነዚህ 
አካላት እንቅስቃሴ እንዲገታ ረቂቅ አዋጁን በዚህ ልክ 
መገንዘብና መተባበር እንደሚያስፈልግ አመልክተዋል::  

ልዩ ምርመራ ቢፈቀድ የሰዎችን መብት...
ከ2ኛ ገጽ የዞረ

የሕይወት ገጽታ 
        አዲስ ዘመን   እሁድ ኅዳር 8 ቀን 2017 ዓ.ም 

ማህበራዊ

ወደ ገጽ 7  ዞሯል

አመለወርቅ ከበደ 

የስምንተኛ ክፍል ትምህርታቸውን አቋርጠው ነው 
ገና በ17 ዓመታቸው ወደ ውትድርና የተቀላቀሉት። 
ውትድርናን ተቀላቅለው ሥልጠናቸውን ሳያጠናቅቁ 
የሶማሊያ ጦር ኢትዮጵያን በመውረሩ የታጠቅ ጦርን 
ለማሰልጠን ከሰልጣኝነት ወደ አሰልጣኝነት ተሸጋገሩ ።  

ከጦር መሪዎች ጋር በመሆን የሀገርን ጥሪ ተቀብለው 
የገቡትን አዳዲስ የጦር ምልምሎች በመቶ መሪነት 
ካሰለጠኑ በኋላ፤ የጠላትን ኃይልን ለማባረር  ልጅነት 
ሳይገድባቸው፣ ጦር ሳያስፈራቸው በተለያዩ ግንባሮች 
በመዝመት ጠላትን ለማባረር በሚደረገው ውጊያ ለሀገር 
የራሳቸውን መስዋዕትነት ከፍለዋል።

የዛሬው የሕይወት ገጽ እንግዳችን  ውትድርና 
ከአትሌቲክስ ጋር በማስተሳሰር ለሀገራቸው በጦርም 
በሩጫም የታገሉት ሻምበል መገርሳ ሁንዴ ናቸው። 
በምሥራቅ እና በሰሜን ግንባር በተደረገው ውጊያ 
ተሳትፈው ሀገር ቀና እንድትል የታገሉ ወታደር፤ 
ከውትድርናው ውጭ የሰላም ማሳያ በሆነው ስፖርትም 
በዓለም መድረክ ሀገራቸውን ያስጠሩ ብርቱ ሰው ናቸው። 
ከዚህ አለፍ ሲል ደግሞ አሰልጣኝ በመሆን ከኢትዮጵያ 
አልፈው፤ እስከ እስራኤል የደረሱ እና  ብርቅዬ አትሌቶችን 
ማፍራት የቻሉ ድንቅ ወታደር፣ አትሌት እና አሰልጣኝ 
ናቸው።

ከአዲስ አበባ ከተማ በስተምዕራብ አቅጣጫ 
በምትገኘው ወልመራ ወረዳ መናገሻ ኮሎቦ በምትባል 
ቀበሌ ነው ተወልደው ያደጉት። አትሌት መገርሳ 
እድሜያቸው ለትምህርት ሲደርስ እዛው መናገሻ አካባቢ 
ወደሚገኘው ኢትዮ ዩጎዝላቪያ ትምህርት ቤት ገብተው 
እስከ ስድስተኛ ክፍል  ድረስ ከትምህርት ገበታ ተቋደሱ።

በወቅቱ የሚኒስትሪ ፈተና የሚሰጠው ስድስተኛ 
ክፍል ላይ ስለነበር፤ ፈተናውን ወስደው የማለፊያ ውጤት 
ለማምጣት በመቻላቸው ሆለታ ገነት መለስተኛ እና 
ሁለተኛ ደረጃ ትምህርት ቤት ገብተው  የሰባተኛ ክፍል 
ትምህርታቸውን መከታተል ጀመሩ።  የሰባተኛ ክፍል 
ትምህርታቸውን አጠናቀው ስምንተኛ ክፍል እየተማሩ 
ነበር ወደ ውትድርና ለመቀላቀል የበቁት።

ወደ ውትድርና ለመቀላቀል የቻሉበትን ምክንት 
ሲያስረዱ፤ ‹‹በወቅቱ ኢአሕፓ ምክንያት ረብሻ ነበር፣ 
በዚህ ረብሻ በርካታ  ጥፋቶች ነበሩ።  መኪና መስበር 
እና ሌሎች  ስለነበሩ  በዛ ረብሻ ለመሳተፍ ስላልፈለኩ 
ነበር በለጋ ዕድሜዩ በ1969 ዓ.ም መጋቢት ወር ላይ 
ወደ ውትድርና የተቀላቀልኩት›› በማለት ወደ ውትድርና 
ሕይወት የገቡበትን አጋጣሚ ያስታውሳሉ።

ጠባሴ አካባቢ በሚገኘው ልዩ ኃይል ትምህርት 
ቤት ገብተው እየሰለጠኑ እያለ፤ በምሥራቅ ጦር ግንባር 
የሶማሊያ ጦር ወረራ  አደረገ። እሳቸውም ባላቸው 
የትምህርት ደረጃ እና ቀድመው ወደ ውትድርና 
የተቀላቀሉ በመሆናቸው ለአሰልጣኝነት ተመለመሉ። 
ፕሬዚዳንት መንግሥቱ ኃይለማሪያም መጥተው በታጠቅ 
ጦር ሰፈር የሀገርን ጥሪ ተቀብለው የተቀላቀሉ አዲስ የጦር 
ምልምሎች ለማሰልጠን ታጩ። በዚህም ወደ ታጠቅ 
ጦር ሰፈር በመሄድ ከአዛዦቻቸው ጋር በመቶ መሪነት 
አሰልጥነዋል።

ሥልጠናውን ካጠናቀቁ በኋላ በ1969 ዓ.ም ሐምሌ 
ወር ላይ ወደ ግንባር መዝመታቸውን የሚያነሱት አትሌት 
መገርሳ፤" የደረሰን ግንባር ድሬዳዋ ግንባር ሲሆን፣ የዛን 
ጊዜ የሶማሊያ ጦር ድሬዳዋ ላይ ዘምቶ ነበር። እኛ 
ከመዝመታችን  በፊት ወደ ጦር ግንባሩ ቀድመው የሄዱ 
የጦር ሠራዊት አባላትም ነበሩ።" ሲሉ ይናገራል።

እሳቸው የነበሩበት ክፍለ ጦር 75ኛ ሚሊሻ ብርጌድ 
ክፍለ ጦር ሲሆን፣ ክፍለ ጦሩ እንዲዘምት የደረሰው 
የጦር ግንባር በጀሌሳ ግንባር ስለነበር፤ እሳቸውም በክፍለ 
ጦራቸው ምድብ መሠረት የዘመቱት በጀሌሳ ግንባር 
ነው። በጀሌሳ ግንባር የሶማሊያ ጦር ስለነበር ወደ ሀሜርካ 
ግንባር ተዛውረው ምሽግ ሰርተው ለተወሰነ ጊዚያት 
ተቀመጡ። 

በሀሜርካ ግንባር ዳናኬል ወረዳ ላይ እንደነበሩ 
1970 ዓ.ም ኅዳር 12 ከሶማሊያ ጦር ጋር ከፍተኛ ውጊያ 
ተደረገ። ውጊያው በሶማሊያ በኩል ዝግጅት የተደረገበት 
እና በኢትዮጵያ ሠራዊት በኩል ያልታቀደ በመሆኑ ትልቅ 
ጉዳት መድረሱን ይናገራሉ።

"ሀሜርካ ግንባር ላይ ሽንፈት ደርሶብን ወደ 
መከላከያ ወረዳችን ተመለስን። ከዛን በኋላ ነው 
በሁለተኛው ዙር ወደ ማጥቃት ደረጃ ተሻግረን 
በጀሌሳ ግንባር፣ ግሪኮቸር፣ ፉኛቢራ፣ ዲራሞ እና 
ሀናኖሚጤ ቦታዎች ላይ አንድ ወር የፈጀ ውጊያ 
አድርገን አስለቀቅን። " ሲሉ ይናገራሉ።

ካራ ማራን ካስለቀቁ የሠራዊቱ ግንባር ውስጥ 
ከነበሩ ወታደሮች አንዱ እሳቸው መሆናቸውን 
በመግለጽ፤ "የካቲት 26 ካራማራን አስለቅቀን 
ጅግጅጋን ተቆጣጠርን። የምሥራቁ ጦርነት ቀላል 
የሚመስል የነበረ ቢሆንም፤ የሶማሊያ ጦር በከፍተኛ 
ሁኔታ ተዘጋጅቶ ስለነበርና የእኛ ሠራዊት በቁጥር 
ትንሽ ስለነበር መጀመሪያ ላይ የደረሰው ጉዳት ከፍተኛ 
ነበር። ሚሊሻ ሠራዊቱ ነው ደርሶ ሊያድነን የቻለው።" 
ይላሉ።

ጅግጅጋን ከተቆጣጠሩ በኋላ፤ እሳቸው ያሉበት 
ክፍለ ጦር "ሄርት ሼክ" በምትባል ቦታ ላይ ማረፊያውን 
አድርጎ እዛው ጅግጅጋ ላይ ቆየ። የአትሌቱ የስፖርት 
ጉዞ የተጀመረው ከዚህ በኋላ ነበር። 

ነገር ግን አትሌቱ የስፖርት ፍቅር ያደረባቸው ገና 
በልጅነት እድሜያቸው ነበር። ምንም እንኳን በዓለም 
መድረክ ሀገራቸውን ወክለው የመወዳደር ሃሳብ 
በአዕምሯቸው ታስቦ ባያውቅም፣ ትምህርት ቤት 
እያሉ በእግር ኳስ እና በሌሎች ስፖርቶች ትምህርት 
ቤታቸውን ወክለው ይጫወቱ እንደነበር ያነሳሉ።

"የስፖርት ፍላጎቴ የመጣው ከትምህርት ቤት 
ጀምሮ ነው። ትምህርት ቤት እያለሁ እግር ኳስ 
ጨምሮ ሌሎች የስፖርት ዓይነቶችን በደንብ እጫወት 
ስለነበር በትምህርት ቤት ደረጃ በሚደረጉ ጨዋታዎች 
ትምህርት ቤቴን ወክዬ እጫወት ነበር። ይላሉ።"

"እንደውም አንድ ጊዜ ኢትዮ ዩጎዝላቪያ 
ትምህርት ቤትን ወክለን አለልቱ ላይ ተጫውተን 
አሸንፈናል። "የሚሉት አትሌት መገርሳ፣ ለስፖርት 
ካላቸው ፍቅር የተነሳ ትምህርት ቤት ይቀሩ ነበር። 
ወደ ወታደር ቤት ከገቡ በኋላም ሰላማዊ ወቅቶች 
ላይ ብዙ ጊዜ ስፖርት ስለሚዘወተር በዛ ዝንባሌ ነበር 
በዓለም አቀፍ መድረኮች እስከ መወዳደር የደረሱት።

"ሁልጊዜ ሠራዊት ሰላም ሲገኝ ወደ ልማት 
እና ስፖርት ያዘነብላል። የእኛም ብርጌድ  ጅግጅጋ 

ሲቆይ ወደ ስፖርት ክንውኖች ስለገባ፤ በእግር ኳስ፣ 
በአትሌቲክስ፣ በመረብ ኳስ፣ በእጅ ኳስ እና በሌሎች 
የስፖርት ዓይነቶች በፈለግነው የስፖርት ዓይነት ገብተን 
የምንጫወትበት እድል አገኘን።" ሲሉ ይናገራሉ።

አትሌት መገርሳ በብርጌዱ ውስጥ በእግር ኳስ፣ 
በመረብ ኳስ የስፖርት ዓይነቶች ገብተው ቢጫወቱም 
ዝንባሌያቸው ግን ሩጫ ነበር። በዚህም የተነሳ 
ትኩረታቸውን በአትሌትክስ ላይ አደረጉ። በ1973 
ዓ.ም ጦር ኃይሎች በተዘጋጀ ውድድር ምሥራቅ እዝን 
በመወከል ለመወዳደር ከስፖርት ወዳጆቻቸው ጋር ወደ 
አዲስ አበባ መጡ።

"በወቅቱ ልጅም ስለነበርኩ አቅሙም ነበረኝ፤ በዛ 
ላይ ደግሞ ውትድርና ትልቅ ነገር ነው። ራስን ለማብቃት 
የሚያስችሉ ብዙ ዲስፕሊኖች የሚያስተምር ቦታ ሲሆን፣ 
የአዕምሮ ጥንካሬ እና  የአካል ጥንካሬ የምናገኝበት 
መድረክ ነው። ከምንም በላይ ደግሞ ትግሉ ለሀገር 
ስለሆነ ጥንካሬ  ይሰጣል። ይላሉ።"

አትሌቱ የሚወዳደሩባቸው የሩጫ ርቀቶች 
ኢትዮጵያ አሁንም ቢሆን ብዙ መሥራት በሚጠበቅባት 
የመካከለኛ ርቀት ውድድር ነው። በጦር ኃይሎች 
በተደረገው ውድድር በአራት መቶ ሜትር አንደኛ እና 
በስምንት መቶ ሜትር ሶስተኛ ደረጃ ይዘው ማሸነፋቸው 
አድናቆትን ከማስገኘት ባለፈ፤ ለብሔራዊ ቡድን 
የመመረጥ እድል ይዞላቸው መጣ።

አትሌቱ በውድድሩ አሸናፊ መሆናቸውን ተከትሎ 
ገና በጦር ኃይሎች የተደረገው ውድድር ሳይጠናቀቅ 
ነበር ሀገራቸውን ወክለው ለውድድር ወደ አውሮፓ 
ሀገራት ለመሄድ የታጩት። በዚህም በአራት ሀገራት 
በእንግሊዝ፣ ጣሊያን፣ ቼኮስሎቫኪያ እና ኖሮዌይ 
በተደረጉ ውድድሮች በመካከለኛ ርቀት እና በዱላ 
ቅብብል ውድድሮች በመሳተፍ 52 ቀናት ቆይተው ወደ 
ሀገራቸው ተመለሱ።

የመጀመሪያው ውድድር የተደረገው በእንግሊዝ 
ሀገር ነው። በእንግሊዝ ወድድሩ ተደርጎ ድል 
ያልቀናቸው ተወዳዳሪዎች ወደ አዲስ አበባ ሲመለሱ፤  
እሳቸው ስላሸነፉ ወደ ቼኮስሎቫኪያ አመሩ። እዛም 
ድል ተከትሏቸው ነበርና  ለማሸነፍ ስለበቁ በዛው ወደ 
ጣሊያን ተጉዘው፤ በአራት መቶ ሜትር ዱላ ቅብብል 
አራተኛ በመውጣት ውድድሩን አጠናቀቁ። ከዛን 
በኋላ የመጨረሻ ውድድራቸውን ኖርዌይ ላይ ነበር 
የተደረገው። 

በኖርዌው ውድድር እድል ፊቷን አሳይታ 
የመለሰችባቸው ይመስላል። ውድድሩን አንደኛ ሆነው 
ቢያጠናቅቁም እየተወዳደሩ በነበረበት ወቅት ከመስመር 
ስለወጡ ያመጡት ውጤት ውድቅ ተደረገባቸው። 
አትሌቱ ቀኝ መስመር ይዘው ሲሮጡ፤ በግራ መስመር 
ካለው ኩባዊ አትሌት ጋር ተገፋፍተው ነበር ከመስመር 
የወጡት። 

ይህንን ጉዳይ አትሌት መገርሳ ሁንዴ "በወቅቱ ስለ 
አትሌቲክስ ሕግ በቂ ልምድ እንዳልነበራቸው በማንሳት፤ 
በቀኝ በኩል የሚሮጥ ተወዳዳሪ በግራ በኩል ያለውን 
ከገፋ ውጤቱ ይሰረዛል። ነገር ግን በግራ በኩል ያለው 
ቢገፋም ብዙ  ችግር አይኖረውም። ምክንያቱም የራሱ 
መስመር ስለሆነ። ካዛ በኋላ ስለሕጉ እያወኩ እና 
እየተስተካከልኩ መጣሁ።" ሲሉ ይናገራሉ።

ከአውሮፓው ውድድር ከተመለሱ በኋላ ወደ 
ምሥራቅ እዝ ተመልሶ መሄዱ ቀረና፤ የኢትዮጵያ 
ብሔራዊ ቡድንን ተቀላቀሉ። ከዛ በኋላ የሀገር ውስጥ 
ውድድሮች ሲደረጉ መከላከያን ወክለው፣ በዓለም አቀፍ 
እና አህጉራዊ ውድድሮች ደግሞ ኢትዮጵያን ወክለው 
መወዳደር ጀመሩ።

አትሌቱ እነዚህን ሁሉ የድል ታሪኮች ሊያሳኩ 
የቻሉት አስራዎቹን የእድሜ ክልል ሳይሻገሩ ነው። በ19 
ዓመታቸው ነበር ብሔራዊ ቡድንን የተቀላቀሉ፤ ከዛ 
በኋላ ከብሔራዊ ቡድን ሳይቀነሱ በ1 ሺህ 500፣ ስምንት 
መቶ፣ አራት መቶ እና ሶስት ሺህ ሜትር መሰናክል  
በመወዳደር ከብሔራዊ  ቡድን ለ18 ዓመታት ሳይቀነሱ 
ቆይተዋል።

የመጀመሪያ ዓለም አቀፍ ውድድራቸውን አውሮፓ 
ሀገራት ላይ ተወዳድረው ከመጡ በኋላ፤ በ1989 በእግር 
ህመም ከአትሌቲክስ ውድድር እስከሚወጡ ድረስ 

በጦር ሜዳ እና በስፖርቱ ዘርፍ ለሀገር የተከፈለ ዕዳ 

ፎ
ቶ

፡-
 ኢ

ዮ
ብ

 ተ
ፈ

ሪ
ሻምበል መገርሳ ሁንዴ 

አትሌቱ በሰላም እጦት ጊዜ 
በውትድርና፣ በሰላም ወቅት 
ደግሞ በስፖርት ለሀገራቸው 

ከመታገል በዘለለ፤ ለሀገራቸው 
ድንቅ ድንቅ አትሌቶች 
አፍርተው የሳቸውን  ድል 

እንዲደግም የታገሉ ናቸው፡፡ 
በብሔራዊ ቡድን ሶስት ዓመት፣ 
በመከላከያ ስድስት ዓመት፣ 

በ20ኛ መካናይዝድ፣ በኦሮሚያ 
ማረሚያ ክለብ እና በተለያዩ 

ክለቦች አትሌቶችን አፍርተዋል

የሕይወት ገጽታ
ማህበራዊ  

        አዲስ ዘመን   እሁድ ኅዳር 8 ቀን 2017 ዓ.ም

ከገጽ 6 የዞረ 

በጦር ሜዳ እና በስፖርቱ ዘርፍ...

ኢትዮጵያን ወክለው 24 ሀገራት ላይ ተወዳድረዋል። 
ሶቬየት ህብረት፣ ሀንጋሪ፣ ቤልጂየም በአህጉር አቀፍ 
ውድድሮች ደግሞ፣ ኬንያ፣ ግብጽ፣ አልጄሪያ፣ ናይጄሪያ 
እና ሌሎች ሀገራት ኢትዮጵያ ወክለው ለመወዳደር 
ከሄዱባቸው ሀገራት ጥቂቶቹ ናቸው። 

ለሁለተኛ ጊዜ በወጣቶች ሻምፒዮና ወደ ጣሊያን 
ሄደው በስምንት መቶ ሜትር በመወዳደር ሁለተኛ 
ወጥተው ለማሸነፍ ችለዋል። ከዛ በኋላም ቼኮስሎቫኪያ 
ላይ በተመሳሳይ ርቀት ተመሳሳይ ውጤት በማምጣት 
ድል ተቀዳጅተዋል።

አትሌት መገርሳ ኢትዮጵያ ብዙም በማትታወቅበት 
የአጭር ርቀት ስሟን ለማስጠራት የበቁ አትሌት ናቸው። 
በወቅቱ ደግሞ አውሮፓዊያን በርቀቱ በጣም ውጤታማ 
ከመሆናቸው ጋር ተያይዞ ውድድሩ ከፍተኛ ትንቅንቅ 
የሞላበት ነው።  በአጭር  ርቀት አሁን ላይ የተሻለ ነገር 
ቢኖርም፤  ሀገርን በማስጠራት ረገድ አሁንም ቢሆን 
ቀሪ የቤት ሥራዎች መኖራቸውን የሚደረጉ ውድድሮች 
ይጠቁማሉ ሲሉ ይናገራሉ።

ከሶማሊያ ጋር ስለተደረገው ጦርነት እና ስለጦር 
ግንባሩ የቅርብ ጓደኛቸው እና አለቃ  መጽሐፍ  በጻፉበት 
ወቅት፤ ‹‹ከጦርሜዳ እስከ ዓለም አቀፍ የስፖርት 
ውድድር›› በሚል የአትሌት መገርሳ ሁንዴ ታሪክና 
ያሳኩት ድል በመጻፉ ሊካተት ችሏል።

ለ18 ዓመታት ከሮጡ በኋላ በ1989 ዓ.ም እግራቸው 
ላይ ህመም ስላጋጠማቸው እና የውድድር ጊዜያቸውም 
እየተገባደደ ከመሆኑም ጋር ተያይዞ የሚያስመዘግቡት 
ውጤት እየወረደ ስለመጣም ከውድድር ዓለም 
ለመውጣት ተገደዱ። ከውድድር መድረክ ከራቁ በኋላ 
የመንግሥት ለውጥም ስለተደረገ፤ ተመልሰው ወደ 
ምሥራቅ እዝ ጅግጅጋ እንዲሄዱ ተደረገ።

አትሌቱ ወደ ጅግጅጋ ከተመለሱ በኋላ ሠራዊቱን 
የአካል ብቃት እንቅስቃሴ ወደ ማሰልጠን ነበር የገቡት። 
የቀድሞ ሠራዊት መበተኑን በማንሳት፤" የደርግ ሠራዊት 
ስለነበርን ብዙ ጫና ነበር የሚያጋጥመን። እኛም 
በብሔራዊ ቡድን ውስጥ ስለነበርን ነው ቀጥታ ወደ 
ማሰልጠን የገባነው እንጂ ያን ያህል ተወዳጅነት ኖሮን 
አይደለም።" ሲሉ ጫናውን ያስረዳሉ። 

"እኔ ኢህአዴግ  ሲገባ የመጨረሻው የጨርቅ ማዕረግ 
ነበር የነበረኝ፤ ነገር ግን ይህን ማዕረግ አናውቅም በማለት 
ከሻለቃ ባሻ፣ ምክትል መቶ አለቃ ለመሆን ተዳርሼ  
እንደገና ወደ 50 አለቃ ማዕረግ መለሱኝ። ጎበዝ ሠራተኛ 
እንኳን ሆኖ ከ50 አለቃ ወደ ሻለቃ ለመድረስ 10 ዓመት 
ነው የሚጠይቀው። ጥያቄም ብንጠይቅ መልስ  የሚሰጥ 
አጣን።" ይላሉ።

ጅግጅጋ ላይ ሠራዊቱን እያሰለጠኑ እያለ እሳቸው 
ያሉበት አየር መቃወሚያ ብርጌድ ወደ ማዕከል ስለተቀየር 
ወደ አዲስ አበባ ተዛወሩ። ከመጡ በኋላ በ1990 ዓ.ም 
ከሻዕቢያ ጋር በነበረው ጦርነት ወደ አፋር ዘመቱ። ወደ 
ጾረና ግንባር ተሰልፈው ካሸነፉ በኋላ ተመልሰው  ወደ 
ማሰልጠኛቸው ገቡ።

ከጦርነቱ መልስ  ክፍለ ጦር ውስጥ ስፖርት 
እንዲቋቋም ስለተደረገ እሳቸው የአትሌቲክስ አሰልጣኝ 
በመሆን ተመደቡ።  በወታደር ቤት በሚደረጉ ፌስቲባሎች 
የእሳቸው ቡድን ስላሸነፈ፤ በነባርነታቸው እና ባመጡት 
ውጤት ወደ መከላከያ ስፖርት ክለብ በአሰልጣኝነት 
ተዘዋወሩ።

ከዛን በኋላ የመከላከያ ብሔራዊ ቡድን መካከለኛ 
ርቀት አሰልጣኝ ሆነው እየሠሩ፤  በኋላ ዋና አሠልጣኝ 
ሆነው ተመደቡ። ነገር ግን በሚያዩት አንዳንድ 
አግባብ ያልሆኑ ሥራዎች እና ማጭበርበሮች ምክንያት 
‹‹አይሆንም›› ብለው ስለሚሟገቱ ከአለቆቻቸው ተጽዕኖ 
ይደርስባቸው ነበር።

"ለሀገር አቋራጭ ውድድር ማጣሪያ ሲደረግ እንደ 
አጋጣሚ ሆኖ በርካታ  አትሌቶች በተመሳሳይ የአቅም 
ሁኔታ ላይ ስለተገኙ ማጣሪያ ማድረግ ግዴታ ነበር።  
በተደረገው ማጣሪያ በሕጉ መሠረት ከአንድ እስከ ስድስት 
የወጡት ብቻ አትሌቶች ናቸው የሚሰለፉት ነገር ግን፣ 
ሶስተኛ የወጣችው ከውድድር ትውጣና  ስምንተኛ 
የወጣችው ትሰለፍ የሚል ሃሳብ ስለመጣ አይሆንም ብዬ 
ተከራከርኩ።" ይላሉ።

"በሕጉ መሠረት ሶስተኛ የወጣችው ነው መሰለፍ 
የሚገባት፣ የወቅቱ አቋሟም የተሻለ ነበር። በዚህ 

ምክንያት ከአዛዤ ጋር ተጣላን። ከዛ በኋላም የነበረው 
ቆይታዬ ጤናማ አልነበረም። የነበረው ጫናም ከፍተኛ 
ስለነበር የጡረታ ጊዜ ሳይደርስ ነበር የወጣሁት።" ሲሉ 
ይናገራሉ።

በአንድ ወቅት ኬንያ ላይ ለሚደረግ ውድድር ስምንት 
አትሌት ስላስመረጡ አትሌቶቹን ይዘው  እንዲሄዱ 
ተወሰነ፤ ነገር ግን አለቃቸው  እሳቸውን ተክተው ለመሄድ  
ጥያቄ አቀረቡ። አትሌት መገርሳ ሁንዴ የሚሄዱት 
ለብሔራዊ ቡድን አትሌት ስላስመረጡ ነው። ስለዚህ ሌላ 
ሰው መሄድ አይችልም ተባሉ። 

ከውድድሩ በኋላ የመኮንኖች ግምገማ ነበረና ከፍተኛ 
ግምገማ ተደርጎ ጭቅጭቅ መነሳቱን በማስታወስ፤ 
"አንዳንድ ጊዜ በደል ደርሶብኝ ለአለቃዬ አቤቱታ 
ባቀርብም ካዳመጠኝ በኋላ ግምገማ ላይ መልሶ እኔኑ 
ነው የሚኮረኩመኝ። እናም እንደዚህ ዓይነት ጫናዎች 
ሲበዙብኝ ለጡረታ ሶስት ዓመት ሲቀረኝ ለመልቀቅ 
ተገደድኩኝ። ሻምበል ከነበርኩበት ማዕረግ  ወርጄ  በመቶ 
አለቃ እንድወጣ ተደረኩ።" ይላሉ።

"አንድ ወታድር፤ የውትድርና ማዕረጉን ሊነጠቅበት 
የሚችልባቸው ጉዳዮች እንደ ደንብ በዝርዘር 
ተቀምጠዋል። ስለዚህ ማንም ተነስቶ የአንድ ወታደርን 
ማዕረግ መውስድ አይችልም። ነገር ግን የእኔን ማዕረግ 
የወሰዱብኝ በግል ጥላቻ ምክንያት ነው።" ሲሉ ያስረዳሉ።

አትሌቱ በራሳቸው ፈቃድ ሥራቸውን ከመልቀቃቸው 
አንድ ዓመት በፊት በ2000 ዓ.ም የተሰጣቸውን ሥልጠና 
ማጠናቀቃቸውን አስመልክቶ፤ በተሰጣቸው የምስክር 
ወረቀት ላይ ሻምበል የሚል ማዕረግ ነበር ወረቀቱ 
የተሰጣቸው። ነገር ግን በ2001 ዓ.ም ሥራቸውን 
ሲለቁ ማዕረጋቸው መቶ አለቃ ተብለው ነበር ከሥራ 
የተሰናበቱት።

"በውድድሩ ከተፈጠረው ግጭት በኋላ ነው 
ከሻምበልነት ወርጄ  በመቶ አለቃ እንድወጣ የተደረገው። 
ልጠይቅ ብልም ማንንስ እጠይቃለሁ፤  ሁሉም አንድ 
ናቸው። እንደዛም ቢሆን ከመጠየቅ አልቦዘንኩም ነበር።  
በተደጋጋሚ መልስ ሳላገኝ  ሥራዬን ተሰናብቼ ወጣሁ።" 
ሲሉ ይገልጻሉ።

"ለአንድና ለሁለት ወር ጫማችን ከእግራችን ሳይወጣ 
እግራችን ቆስሎ ለሀገራችን ታሪክ ሰርተናል። ሆኖም  
መስዋዕትነት እንደመክፈላችን አስታዋሽ አላገኘንም። 
በውትድርና ሕይወቴን ጭምር ለሀገሬ  ለመገበር ቆርጬ 
ተነስቼ፤ በአትሌቲክስ መስዋዕት ከፍዬ አሁን  በእጄ 
ምንም ነገር የለም።" ሲሉ በተሰበረ ስሜት የደረሰባቸውን 
የኑሮ ውጣ ውረድ ይናገራሉ።

አትሌቱ ትምህርታቸውን አቋርጠው ለሀገር ፍቅር 
ወደ ውትድርና ሕይወት በመቀላቀል፤ በውትድርና ትልቁ 
ነገር የሀገር ደህንነት እንደመሆኑ የአለቆቻቸውን ትእዛዝ 
ተቀብለው የተራራው ከፍታ ሳይድክማቸው፤ የጉድጓዱ 
ዝቅታ ሳያስፈራቸው ወጥተዋል፣ ወርደዋል።በመጨረሻ 
መስዋትነት የከፈሉላት ሀገር የት ወደቅክ አላለቻቸውም።

አትሌቱ በሰላም እጦት ጊዜ በውትድርና፣ በሰላም 
ወቅት ደግሞ በስፖርት ለሀገራቸው ከመታገል በዘለለ፤ 
ለሀገራቸው ድንቅ ድንቅ አትሌቶች አፍርተው የሳቸውን  
ድል እንዲደግም የታገሉ ናቸው። በብሔራዊ ቡድን 
ሶስት ዓመት፣ በመከላከያ ስድስት ዓመት፣ በ20ኛ 
መካናይዝድ፣ በኦሮሚያ ማረሚያ ክለብ እና በተለያዩ 
ክለቦች አትሌቶችን አፍርተዋል።

ወደ ብሔራዊ  ቡድን አሰልጣኝነት እንዴት እንደገቡ 
የሚናገሩት አትሌት መገርሳ፤ "ዱሮ ብሔራዊ  ቡድን፤ እንደ 
ቡድን ተቋቁሞ  ከመቶ ሜትር እስከ ማራቶን እና ሌሎች 
የአትሌቲክስ ውድድሮች ይደረግበታል። ስለዚህ አሰልጣኝ 
የሚመረጠው ባፈራው አትሌት፣ ባመጣው ውጤት እና 
ብቃቱ ታይቶ ነው። እኔም ልመረጥ የቻልኩት በእነዚህ 
መስፈርቶች  ነበር፤ ነገር ግን ብሔራዊ ቡድኑ ሲፈርስ እኔን 
ጨምሮ ሌሎች አሰልጣኞች ለቀቅን።" ሲሉ ያስረዳሉ።

አትሌት መገርሳ ሁንዴ በነበራቸው ብቃት በብሔራዊ 
ቡድን እና መከላከያ ክለብንም  በተመሳሳይ ጊዜ የማሰልጠን 
እድል ነበራቸው። ሌላው ደግሞ የግል ማናጀሮች 
ሰብስበው የሚያሰለጥኗቸው አትሌቶች ስላሉ በዚህም 
አንድ ሶስት ቦታዎች ላይ አትሌቶችን አሰልጥነዋል።

አትሌቱ  በማሰልጠን  ሥራቸው በሀገር ውስጥ 
ብቻ ሳይገደብ ባሕር ተሻግሮ ወደ እስያ ገብቷል። 
የእስራኤል ብሔራዊ ቡድን ዝናቸውን ሰምተው ቡድኑን 
እንዲያሰለጥኑ ጥያቄ አቅርቦላቸው ነበር። እሳቸውም 
ጥያቄውን ተቀብለው የእስራኤል ብሔራዊ ቡድንን 
ለአምስት ዓመት አሰልጥነዋል።

የእስራኤል ብሔራዊ ቡድንን ለማሰልጠን እድሉን 
ሊያገኙ የቻሉት፤ መጀመሪያ ላይ  ከእስራኤል መጥተው 
እሳቸው በሚያሰለጥኑት የሚሰለጥኑ አትሌቶች ስለነበሩ 
ብቃታቸውን በመመልከታቸው ነበር። በኋላም ወደ 
እስራኤል ሲመለሱ የአሰልጣኙን ብቃት  በመናገራቸው  
የእስራኤል የስፖርት ዘርፍ አመራሮች  መጥተው  አትሌት 
መገርሳ ሁንዴ አነጋገሯቸውና ማሰልጠን ጀመሩ።

ቡድኑን የሚያሰለጥኑት ወደ እስራኤል እየተመላለሱ 
ነበር፤ አንዳንዴ ደግሞ አትሌቶቹ ወደ ኢትዮጵያ 
መጥተውም ያሰለጥኗቸውም ነበር። በዚህም አትሌቶቹ 
ውጤታማ መሆን ችለዋል።

እሳቸው በሀገር ውሰጥ  ካሰለጠኗቸው አትሌቶች 
መሀል ኢማና መርጋ፣ አሊ አብዱል፣ ፈይሳ ሌሊሳ፣ ደረሰ 
መኮንን እነዚህን እና ሌሎች አትሌቶችን ማፍራታቸውን 
በመግለጽ፤ ‹‹እኔ በሠራሁት ሥራ አይቆጨኝም፤ ነገር ግን 
ብዙ የሠራ ሰው ቢታወስ ለቀጣይ ትውልድ ተነሳሽነትን 
ይፈጥራል›› ይላሉ።

አትሌቱ ከመከላከያ ከጥቅምት 1 ቀን 2001 ዓ.ም 
ጀምረው ነበር የለቀቁት። አሁን ከመከላከያ ከለቀቁ 16 
ዓመት አልፏቸዋል። ከዛ ከወጡ በኋላ በግል በተለያዩ 
ቦታዎች እየተዘዋወሩ አትሌቶችን  እያሰለጠኑ ቢቆዩም 
አሁን ላይ ለጊዜው እረፍት ላይ መሆናቸውን እና በእሳቸው 
መሰልጠን የሚፈልግ አትሌት ካሉ አሁንም ማሰልጠን 
እንደሚችሉ ይገልጻሉ።

አትሌቱ ለአንድ ብርቱ ሁለት መድኃኒቱ ብለው 
በትዳር ለመጣመር የወሰኑት ገና በለጋ እድሜያቸው ነው። 
ለብሔራዊ ቡድን ተመርጠው አዲስ አበባ ከቀሩ በኋላ 
በ1974 ዓ.ም ነበር ያገቡት። ከትዳራቸው ሰባት ልጆችን 
እና 12 የልጅ ልጆችን አፍርተዋል።

አሁን ላይ ኑሮዋቸውን የሚደጉሙት በጡረታ 
በሚያገኙት ገቢ እንደሆነ በመግለጽ፤ "በሻለቃ ማዕረጌ 
ወጥቼ ቢሆን  የሚከፈለኝ የጡረታ ገንዘብ የተሻለ ይሆን 
ነበር፤ ነገር በመቶ አለቃውም ቢሆን ከሚቀር ብዬ 
ተቀብዬ ኑሮዬን እየገፋሁ ነው። ከዛ ውጪ በግል አንዳንድ 
አትሌቶችን እና ቡድኖችን የማሰለጥን ቢሆንም፤ ከአንድ 
ዓመት በላይ ግን ምንም ሥራ ሳልሰራ  ቁጭ ብዬአለሁ። 
" ይላሉ።

"አሁንም ቢሆን አቅሙም ሆነ የተቀበልኳቸው 
የተለያዩ የምስክር ወረቀቶች ስላሉኝ ማሰልጠን እችላለሁ። 
ነገር ግን ትንሽ አትሌቲክሱ የተቀዛቀዘ ይመስላል። እንደ 
ቀድሞ በብሔራዊ ቡድን ደረጃ ሥርዓት ይዘው ሀገርን 
ለመወክል የሚያደረግ  ጥረት የለም፤ ሁሉም  አትሌት 
በግል መሮጥ ነው የሚፈልገው። ይህ ደግሞ ሀገርን 
ይጎዳል። "ሲሉ ይገልጻሉ።

‹‹አንድ አትሌት ዲስፕሊን ከሌለው፣ ለሀገር አላማ 
ከሌለው ትንሽ ያስቸግራል። በግል ውድድሮች ላይ ጥሩ 
ቢሆኑም፤ በኦሎምፒክ እንደታየው የውጤት መውረድ  
ሲታይ የማሰልጠን ፍላጎት የመቀዝቀዝ ነገር ሊኖር 
ይችላል። ሆኖም ሁልጊዜም ቢሆን አንድ አትሌት ለሀገሩ 
ቅድሚያ ሰጥቶ መሮጥ አለበት›› ይላሉ።

በመጨረሻም አትሌቱ ለሀገር መከላከያ ሠራዊት፣ 
ለቀድሞ አለቆቻቸው፣ ለመቻል ስፖርት ክለብ፣ 
ለኢትዮጵያ አትሌቲክስ ፌዴሬሽን፣ ለቤተሰቦቻቸው፣ 
በሀዘንም በደስታ አብራቸው ለነበረችው ባለቤታቸው እና 
ለልጆቻቸው ምስጋን አቅርበዋል።

አትሌቱ  በማሰልጠን  
ሥራቸው በሀገር ውስጥ 

ብቻ ሳይገደብ ባሕር 
ተሻግሮ ወደ እስያ ገብቷል። 

የእስራኤል ብሔራዊ 
ቡድን ዝናቸውን ሰምተው 
ቡድኑን እንዲያሰለጥኑ 

ጥያቄ አቅርቦላቸው ነበር። 
እሳቸውም ጥያቄውን 
ተቀብለው የእስራኤል 

ብሔራዊ ቡድንን ለአምስት 
ዓመት አሰልጥነዋል



ባህልና ቱሪዝም 
ኢኮኖሚ

  ገጽ 8     አዲስ ዘመን   እሁድ ኅዳር 8 ቀን 2017 ዓ.ም

ዳግም ከበደ 

ኢትዮጵያ ቱሪዝም ለሀገር የሚያበረክተውን 
ኢኮኖሚያዊ አስተዋጽኦ ለመለካት እንዲቻል የቱሪዝም 
ሳተላይት አካውንት (Tourism Satellite Account) 
ሥርዓት በቅርቡ ዘርግታ ይፋ ማድረጓ ይታወሳል፡፡ 
በዚህም ቱሪዝም ለአጠቃላይ የምርት እድገት 2 ነጥብ 
7 በመቶ፣ ለሥራ ፈጠራ 3 ነጥብ 88 በመቶ እንዲሁም 
ለኢንቨስትመንት (ለካፒታል ክምችት) 5 ነጥብ 2 
በመቶ ቀጥተኛ የሆነ አስተዋጽኦ እንደሚያደርግ 
ከቱሪዝም ሚኒስቴር መሥሪያ ቤት የተገኘው መረጃ 
ያመለክታል።

በቱሪዝም ዘርፍ ላይ የኢትዮጵያን ኢኮኖሚ አቅም 
ለማጎልበት ከፍተኛ ድርሻ እንዳላቸው ከሚገለጹ 
ንዑስ ዘርፎች መካከል የቱሪዝም ምርት (ቱሪዝምን 
የሚወክሉ እና የኢትዮጵያን መስህቦች የሚያስተዋውቁ 
ቁሳቁስ እና ልዩ ልዩ ምርቶችን) እድገት አንዱ ነው። 
የቱሪዝም ምርት በከፍተኛ ሁኔታ የግል ድርጅቶችን፣ 
ማህበራትንና ግለሰብ ነጋዴዎችን በማሳተፍ አካታች 
ኢኮኖሚያዊ ተጠቃሚነትን እንደሚያረጋግጥም 
የዘርፉ ምሁራን ይገልፃሉ። ንዑስ ዘርፉ በቀጥታ 
ከሥራ እድል ፈጠራና የኢኮኖሚ አቅምን ከማሳደግ 
ባሻገር የኢትዮጵያን መዳረሻዎች (ባሕላዊ፣ ታሪካዊ፣ 
ተፈጥሯዊ  ሀብቶች) ለማስተዋወቅ እንደሚረዳም 
ይነገራል። 

በኢትዮጵያ ሀገር በቀል የሆኑ የእጅ ሥራ 
ውጤቶችን፣ ባሕላዊ እሴቶችን የሚያንፀባርቁ 
ቁሳቁሶች፣ ታሪካዊ ሁነቶችን የሚወክሉ እና ሌሎች 
መስህቦችን የሚያንፀባርቁ የቱሪዝም ምርቶች ገበያ 
ላይ እንዳሉ ይገለፃል። ይሁን እንጂ ሀገሪቱ ካላት እምቅ 
አቅም አንፃር በሚፈለገው ደረጃ ምርቶቹ በቱሪስቶች 
እጅ አይደርሱም።  ኢኮኖሚያዊ ጥቅሙም ቢሆን 
አመርቂ አለመሆኑ ይነገራል። 

መንግሥት ይህንን ክፍተት መሙላት እንዲያስችል 
የግሉን ዘርፍ የሚያበረታቱ የድጋፍ ማሕቀፎችን 
በተለያየ መልኩ ያደርጋል። ማህበራትን በማደራጀት፣ 
ብድርና ሥልጠናዎችን በማመቻቸት የኢትዮጵያን 
መስህቦች የሚወክሉ አልባሳት፣ ቁሳቁስ እና ሌሎች 
የስጦታና ባሕላዊ መገልገያዎችን የሚያቀርቡ ድርጅቶች 
እንዲፈጠሩ እየሠራ ነው። ከመንግሥት ድጋፍ ባሻገር 
በመስኩ ለመሰማራት ፍላጎት ያላቸው ግለሰቦች 
እንዲሁም ወጣቶች አበረታች ጅምር እያሳዩ ነው። 
የዝግጅት ክፍላችን ይህንን በተመለከተ እየተመዘገቡ 
ያሉ ለውጦች ምን ደረጃ ላይ እንዳሉ ቃኝቷል። 

ኢብራሂም ሳፊ ይባላል።  የባሌ ጎባ ነዋሪ ነው። 
የሚኖርበት አካባቢ በተፈጥሮ ሀብት የታደለ   በዓለም 
አቀፍ ቅርስ የተመዘገበ የባሌ ተራሮች ብሔራዊ ፓርክ 
የሚገኝበት ነው። በቱሪዝም መስህብነት ከሚጠቀሱ 
የኢትዮጵያ ተመራጭ መዳረሻዎች ውስጥም  አንዱ 
ነው። 

ኢብራሂም ይህንን አጋጣሚ በመጠቀም በቱሪዝም 
ዘርፍ ላይ አካባቢውም የሚያስተዋውቁ፤ ለጎብኚዎች 
የትውስታ ስንቅነት የሚያገለግሉ የጥበብ ሥራዎችን 
በሽያጭ ያቀርባል። የቱሪዝም ምርቶችን  እና የጥበብ 
ውጤቶች በአካባቢው ከሚያቀርቡ ጥቂት ተመራጭ 
መደብሮች መካከልም የዛሬው እንግዳችን የቱሪዝም 
ምርት ውጤቶችን የያዘው የባሌ አርት ጋለሪ አንዱ 
ነው። 

‹‹የጋለሪያችን መገኛ ባሌ ተራሮች ብሔራዊ ፓርክ 
አካባቢ ነው›› የሚለው መስራችና ባለቤት የሆነው 
ኢብራሂም ሳፊ፤ የሀገር ውስጥም ሆኑ የውጭ ጎብኚዎች 
ፓርኩን ጎብኝተው በሚወጡበት ወቅት በጋለሪው 
ውስጥ የመስህብ ስፍራውን የሚወክሉ የዱር እንስሳት  
ቅርፅ፣ የእጅ ሥራ ውጤቶች፣ ስዕልና ልዩ የጥበብ 
ውጤቶችን ያገኛሉ ይላል። ይህም ወደመጡበት 
አካባቢ በሚመለሱበት ወቅት ማስታወሻ ከመሆኑም 

ባሻገር ለወዳጅ ዘመዶቻቸው በስጦታ ለማበርከት 
እንዲችሉ እድል የሚፈጥር መሆኑን ያስረዳል። 

ከቁልፍ መያዣ እስከ ትላልቆቹ የዱር እንስሳት 
የአካል ቅርፅ ድረስ በመሥራት በጋለሪው ውስጥ 
እናቀርባለን የሚለው መሥራችና ባለቤቱ አቶ 
ኢብራሂም፤ የባሌ አርት ጋለሪ የአካባቢውን መስህብ 
የሚያስተዋውቁት እነዚህ የቱሪዝም ምርቶች 
የሚሰሩት መልሰው ጥቅም ላይ በሚውሉ (Recycle 
material) ቁሳቁሶች እንደሆነ ይገልፃል። በዋናነትም 
ግልጋሎት ሰጥተው የሚጣሉ ወረቀቶችና የፕላስቲክ 
ኮዳዎች በግብዓትነት እንደሚውሉ ይናገራል። 

የቱሪዝም ምርቶቹ የኦሮሚያንና በአጠቃላይ 
የኢትዮጵያን ባሕል፣ የመስህብ ሀብት እና ማንነት 
የሚያንፀባርቁና በማስታወሻነት ለሚገዛቸው መልካም 
ትዝታን የሚያላብሱ መሆናቸውን ያነሳል። ከሌሎች 
የዓለማችን ክፍሎች እየተመረቱ የሚመጡ ቁሳቁስ 
የዚያን ሀገር  ባሕል፣ እውቀትና ጥበብ የሚያንጸባርቁና 
የሚያስተዋውቁ ናቸው በማለትም ዓለም አቀፍ 
ጎብኚዎች ወደ ኢትዮጵያ ሲመጡ በተመሳሳይ ስለ 
ኢትዮጵያ እንዲያውቁ መሰል ሀገር በቀል ምርቶችን 
(የጥበብ ውጤቶችን) ማቅረብ ሲቻል ሀገሪቱን 
በይበልጥ ለማስተዋወቅ እድል እንደሚከፍት 
ይናገራል። 

የባሌ አርት ጋለሪ ኦሮሚያ ውስጥ ያሉትን የባሕል 
አልባሳት ለቱሪስቶች በሚመች የሥነ ጥበብና ሌሎች 
አማራጮች ያስተዋውቃል የሚለው አቶ ኢብራሂም፤ 
ሁሉም ምርቶች የጎብኚዎችን ምርጫ በሚያሟላ 
መልኩ እንደሚዘጋጁ ይናገራል። ይህንን ስልት 
መከተላቸውም የኢኮኖሚ አቅም ከመፍጠር ባሻገር 
የኢትዮጵያን የቱሪዝም ሀብቶች ለማስተዋወቅ እድል 
እንደፈጠረላቸው ይናገራል። 

‹‹በባሌ ተራሮች ብሔራዊ ፓርክ ከሚታወቁ 
የቱሪዝም መስህቦች መካከል ቀይ ቀበሮ ቀዳሚዋ 
ነች። በዚህ ምክንያት በርካታ ቱሪስቶችም ለጉብኝት 
ይመጣሉ›› የሚለው የባሌ አርት ጋለሪ መስራች፤ 
ቀይ ቀበሮን ለማስተዋወቅ ሁሉም ጎብኚ በቀላል ዋጋ 
ገዝቶ መያዝ የሚችለውን የቁልፍ መያዣ ሰርተው 
ለሽያጭ እንደሚያቀርቡ ይናገራል። አንደ ቱሪስት 
ፓርኩን ጎብኝቶ ወደ መጣበት ሀገር ሲመለስ ይህንን 
ቁልፍ መያዣ ቢገዛ በሚኖርበት አካባቢ ስለ ቀይ 
ቀበሮ፣ ስለ ባሌ ብሔራዊ ፓርክ እና ስለ ኢትዮጵያ 
የመስህብ ሥፍራዎች የማወቅ ጉጉት በወዳጅ ዘመዶቹ 
ላይ እንደሚፈጠር የሚያስረዳው አቶ ኢብራሂም 
በቀላል አማራጭ ሀገርን በዚህ መልኩ ለመላው ዓለም 
የማስተዋወቅ እድል የሚፈጥር አጋጣሚ መሆኑን 
ይገልፃል። 

የባሌ አርት ጋለሪ 12 ሰዎችን ቀጥሮ ያሰራል። 
በጊዜያዊነት በርካታ ሥራ እድሎችን በአካባቢው 

ላይ በመፍጠር ይታወቃል። እንደ መስራቹና ባለቤቱ 
ገለፃ ከሆነ አሁን ላይ የባሌ ተራሮች ብሔራዊ ፓርክና 
መስህቦችን የሚያስተዋውቁ ምርቶችን በስፋት 
ወደ ገበያው ለማስገባት በዓለም አቀፍ ደረጃም 
ለማስተዋወቅ ልዩ ልዩ ስልቶችን እየተከተሉ ይገኛሉ። 
ከዚህ ውስጥ ጋለሪው የሚያመርታቸውን ውጤቶች  
በአውደ ርዕዮች፣ በዲጂታል ሚዲያ (ማህበራዊ ድረ 
ገፆች) ያስተዋውቃል። 

አቶ ኢብራሂም ጋለሪው የቱሪዝም ምርቶችን 
ከማቅረብ አንፃር በባሌ ዞን ብቻ ተገድቦ እንደማይቀር 
ይገልፃሉ። ይህ ግብ በአጭር ጊዜ እቅዳቸው ውስጥ 
የተሳካ መሆኑን በመግለጽም ራዕያቸው ግን ከዚያም 
የተሻገረ መሆኑን ያነሳሉ። በሂደትም የኦሮሚያን 
የኢትዮጵያን እንዲሁም የአህጉሪቱን (የአፍሪካን) 
የባሕል፣ የቅርስ፣ የታሪክ እና የልዩ ልዩ ሀገር በቀል 
እውቀቶችን የማስተዋወቅ ራዕይን  መያዛቸውን 
ይናገራሉ። 

ቦኩ ክራፍት ይባላል። በወጣት የሥራ ፈጣሪዎች 
ራዕይ የተመሰረተ ነው። የኢትዮጵያን የቱሪዝም ሀብቶች 
የሚያስተዋውቁ፣ የሥራ እድል የሚፈጥሩና የኢኮኖሚ 
አቅምን ለማሳደግ አማራጭ ከሚፈጥሩ ተቋማት 
መካከል ይመደባል። የቅርብ ጊዜ ምስረታ ታሪክ 
ቢኖረውም ለዓለም አቀፍና ሀገር ውስጥ ጎብኚዎች 
የተለያዩ ባሕል፣ ወግና ታሪክና ጥበብን የሚያንፀባርቁ 
የቱሪዝም ምርቶችን ያቀርባል። የዝግጅት ክፍላችን 
በዚህ ርእሰ ጉዳይ ላይ ዳሰሳ ለማድረግ በፈለገበት 
ወቅት  ምርቶቻቸውን በኦሮሚያ የቱሪዝም ሳምንት 
ላይ ሲያስተዋውቁ አግኝቷቸው አነጋግሯቸዋል።

ወጣት ፋንታሁን በላቸው ይባላል። የቦኩ ክራፍት 
መስራች አባልና ማናጀር ነው። ቦኩ ከተመሠረተ 
የአንድ ዓመት ከግማሽ እድሜ እንዳለው ይገልፃል። 
የማምረቻ  ቦታው የሚገኘው በለገጣፎ አካባቢ 
መሆኑን በማንሳት የቆዳ ውጤቶቸን ከባሕላዊ ጥበቦች 
ጋር በማዋሃድ ለተጠቃሚዎች እንደሚያቀርቡ 
ያስረዳል። ድርጅታቸው የእቃ መያዣ ቦርሳዎችን፣ 
አጀንዳዎችን ለስጦታ የሚሆኑ ባሕልን የሚያንፀባርቁ 
ልዩ ልዩ ምርቶችን እንደሚሰራ ይናገራል። 

‹‹ምርቶቻችን ቱሪዝምን የሚያበረታቱ ናቸው›› 
የሚለው ወጣት ፋንታሁን፤ ከተለያዩ የዓለም ክፍሎች 
ለጉብኝት፣ ለስብሰባ እና ለልዩ ልዩ ምክንያት የሚመጡ 
ዜጎች እነዚህን ምርቶች ምርጫቸው እንደሚያደርጉ 
ያስረዳል። ከመገልገያ ቁስነታቸው ባሻገር ባሕልን፣ 
ሀገር በቀል እውቀትንና የኢትዮጵያን የመስህብ 
ሥፍራዎች በማስተዋወቅ ልዩ ጠቀሜታ እንዳላቸውም 
ያነሳል። ተጠቃሚዎች ለጉዞ እቃ መያዣነት፣ ለስፖርት 
ትጥቅ፣ ለሌሎች እቃዎች መያዣነት እነዚህን ምርቶች 
እንደሚጠቀሟቸው የቦኩ ማናጀር ይናገራል። 

የቆዳ ምርቶች በአብዛኛው ጊዜ ብቻቸውን 
እንደሚሰሩ የሚናገረው መስራችና ማናጀሩ 
ወጣት ፋንታሁን ባሕላዊ እሴትና እውቀቶች 
እንደማይካተትባቸው ያስረዳል። ቦኩ ክራፍት 
ይህንን ልምድ ለመቀየር በማሰብ መመስረቱን 
ይናገራል። በዚህም የኢትዮጵያን ባሕላዊ የእጅ ጥበብ 
ውጤቶች ባሕል፣ ታሪክ እና መስህብ በምርቶቻቸው 
እያስተዋወቁ እንደሚገኙ ይገልፃል። በጥረታቸውም 
ተደራሽነታቸውን እያሰፉ መሆኑን የሚናገረው ማናጀሩ 
ቱሪዝም ላይ የሚሰሩ የግል ካምፓኒዎች፣ በፌዴራልና 
በክልል ደረጃ ከተዋቀሩ የመንግሥት የቱሪዝም ዘርፍ 
መሥሪያ ቤቶች ጋር መቀናጀታቸውን ይናገራል።  
በቅርቡ በአዲስ አበባ ልደታ አካባቢ ምርቶቹን ለዓለም 
አቀፍና ለሀገር ውስጥ ጎብኚዎች በቀላሉ ተደራሽ 
ለማድረግ ሱቅ መክፈታቸው ይገልፃል።

ዓለም አቀፍ ገበያን ሰብሮ ለመግባት ጠንከር ያለና 
ተለዋዋጭ ስልት እንደሚያስፈልግ የሚገልጸው የቦኩ 
ክራፍት ማናጀር፤ በሀገር ውስጥ ከሚሰሩ ተቋማት ጋር 
ከመቀናጀት ባሻገር በዓለም አቀፍ ደረጃ የቦኩ ክራፍት 
ምርቶችን ለማስተዋወቅ የሚያግዙ አውደ ርዕዮች 
ላይ አንደሚሳተፉ ይናገራል። ከእነዚህ አውደ ርዕዮች 
መካከል በየዓመቱ በኢትዮጵያ የሚዘጋጁ የቱሪዝም 
ሳምንቶች እንደሚገኙበት ይገልፃል። እንደ ኦሮሚያ 
ቱሪዝም ሳምንት ያሉ አውደ ርዕዮች የቦኩ ክራፍት 
የቱሪዝም ምርቶችን ለማስተዋወቅ እንደሚረዱም 
ይገልፃል። በዚህ አውደ ርዕይ ላይ የሚሳተፉ የአፍሪካና 
የሌሎች ዓለም ክፍሎች ሀገራት የቱሪዝም ዘርፉ 
ካምፓኒዎች ጋር ትስስር በመፍጠር ዓለም አቀፍ  
አድማሱ ለማስፋት እየሰራ እንደሆነ ይናገራል። 

‹‹በቦኩ ክራፍት የሚሰሩ የቱሪዝም ምርቶችን በኢ 
ኮሜርስ አማራጭ ለማቅረብ እየሰራን ነው›› የሚለው 
ወጣት ፋንታሁን፤ በማህበራዊ ሚዲያ ቦኩ ክራፍት 
የሚያስተዋውቃቸውን ምርቶች በማዘዝ የሚጠቀሙ 
የሀገር ውስጥና የውጭ ተጠቃሚዎች እየበረከቱ 
መሆኑን ይገልፃል። በቅርቡ ምርቶቹን በተሻለ 
የቴክኖሎጂ አማራጭ የማስተዋወቅ እና በኢ ኮሜርስ 
ገበያው ላይ ኢትዮጵያዊ የሆኑ ምርቶችን ለማድረስ 
እየሠሩ መሆኑን ያስረዳል። የዚህ ጥረት አካል የሆነውን 
ድረ ገፅ ገንብተው ማጠናቀቃቸውን የሚገልጸው 
ማናጀሩ፤ በቅርቡ ይፋ እንደሚያደርጉም ይናገራል። 
በዋናነት ትኩረታቸው ዓለም አቀፍ ቱሪስቱና ገበያው 
መሆኑን ተናግሮ በአጭር ጊዜ ውስጥ የኢኮሜርስ 
ገበያዎች (እንደ አማዞን ወዳሉ) ተደራሽ የመሆን እቅድ 
መያዛቸውን ይገልፃል።

እንደ ቦኩ ክራፍት ማናጀር ገለፃ መላው ኢትዮጵያ 
ያለውን የቱሪዝም መስህብ ሀብት ድርጅታቸው 
በሚሰራቸው የእጅ ጥበብ ውጤቶች ለመወከልና 
ለማስተዋወቅ ይሰራሉ። በተለይ ከውጭ ሀገር ዜጎች 
በተጨማሪ ኢትዮጵያውያን የራሳቸውን ባሕላዊ 
ምርቶች በቋሚነት የመጠቀም ልምድ እንዲኖራቸው 
ግንዛቤውን ለመፍጠር እንደሚሰሩም ያስረዳል። 
በአጭር ጊዜ ውስጥ ለመሥራት ያሰቡትን እቅዳቸውን 
ማሳካታቸውን በመግለጽ በረጅም ጊዜ ውስጥ 
በመላው ዓለም ኢትዮጵያን በመወከል የሀገሪቱን 
ቱሪዝም የሚያነቃቁ፣ የሚያስተዋውቁና የቱሪስቱን 
ፍሰት ለመጨመር አጋዥ የሆኑ ፕሮጀክቶች ላይ 
እንደሚሳተፉ ያስረዳል። 

ሙሉ ለሙሉ በእጅ ብቻ የሚሰሩ የቱሪዝም ምርት 
ጥበቦችን ተደራሽ በማድረግ ተመራጭ የመሆን እቅድ 
እንዳላቸው ይገልጻል። ምርቶቹ ለቱሪስቶች በቀጥታ 
እንዲደርስም በኢትዮጵያ ውስጥ ባሉ በሁሉም 
የመዳረሻ ሥፍራዎች ላይ ለመገኘት የሚያስችል 
አማራጭ ለመፍጠር ከፌዴራልና ከክልል ቢሮዎች ጋር 
እየሠሩ መሆናቸውንም አስታውቋል። ይህ ሂደትም 
በሥራ እድል ፈጠራ ላይ ከፍተኛ አቅም ለመፍጠር 
የሚያስችል እንደሆነ አመልክቷል።

የቱሪዝም ምርት አቅራቢዎች - ኢኮኖሚያዊ 

አቅምን የማሳደግ ድርሻ

የባሌ ጋላሪ የቱሪዝም ምርቶችን በማቅረብ ይሰራል



ዋለልኝ አየለ

ኢትዮጵያ በጦርነት ተሸንፋ አታውቅም። ይህ 
ዓለም ያወቀው ታሪኳ ነው። ይህ ታሪኳ የአፍሪካ ሀገራት 
‹‹እናታችን›› እያሉ እንዲጠሯት ያደረገ ነው። የዓድዋ 
ድል ዋናው ሲሆን ከዚያ በፊትም ሆነ ከዚያ በኋላ የነበሩ 
ሌሎች ድሎችም አሏት። ከእነዚህ ድሎች ውስጥ አንዱ 
በወቅቱ መሪዋ አጼ ዮሐንስ 4ኛ መሪነት ከግብጽ ጋር 
ያደረገችውና ድል ያገኘችበት የጉንደት ጦርነት ነው። 

በዛሬው ሳምንቱን በታሪክ ዓምዳችን ከ149 
ዓመታት በፊት በዚህ ሳምንት ልክ በዛሬዋ ቀን ኅዳር 8 
ቀን 1868 ዓ.ም ማለዳ ጉንደት በተባለ ቦታ የኢትዮጵያ 
ጦር እና የግብጽ ጦር የተፋፋመ ጦርነት አድርገው 
ኢትዮጵያ ድል ያደረገችበትን ታሪክ እናስታውሳለን። 

የታሪክ መነሻውን ለጠጥ ስናደርገው፤ ከኢትዮጵያ 
እና ግብጽ ሰፊ የታሪክ ቁርኝት ጋር ይገናኛል። 
ግብጽ የዓባይን ወንዝ መነሻ በመቆጣጠር የወንዙን 
ተጠቃሚነት ማረጋገጥ የብዙ ዘመን ፍላጎት እና ጥረቷ 
ነበር። ግብጽን የመሩ ነገሥታቶችም ሰሜን ምስራቅ 
አፍሪካን የማቀፍና የመቆጣጠር ህልም ነበራቸው። 

ከኦቶማን ቱርክ የቀይ ባሕርን የበላይነት የተረከበው 
የግብጽ ኃይል በቀጠናው የነበረውን ፍላጎት ለማሳካት 
ወደ ኢትዮጵያ ውስጣዊ ግዛት በሶስት አቅጣጫዎች 
ተመመ። ከእነዚህ ውስጥ አንደኛው፤ ከዘይላ ወደብ 
ተነስቶ ወደ ሐረር የተደረገው ዘመቻ በስኬት ሐረር 
ከተማን በመያዝ ቢጠናቀቅም፤ ሁለቱ ግን የውርደት ካባ 
በመልበስ በሽንፈት ተደምደመዋል። ከእነዚህ ውስጥ 
አንዱ ከ149 ዓመታት በፊት በዛሬዋ ቀን የተደረገውና 
ዛሬ የምናስታውሰው የጉንደት ጦርነት ነው። 

የግብጽ ጦር በጥቅምት 1868 ዓ.ም ከምጽዋ ወደብ 
በመነሳት ወደ መሃል ሀገር በመግባት ኢትዮጵያን 
ለመቆጣጠር ተንቀሳቀሰ። ይህ ሊመጣ እንደሚችል 
በመገመት የዲፕሎማሲ ጥረት ሲያደርጉ የቆዩት አጼ 
ዮሐንስ 4ኛ የክተት አዋጅ በማሳወጅ በአካባቢው 
የነበሩ ባላባቶች ከእርሳቸው ጋር እንዲሰለፉ ጥሪ 
አደረጉ፤ በርካታ ወታደርም ማሰባሰብ ቻሉ። በዚህም 
የኢትዮጵያ ጦር ማሸነፍ ቻለ። 

የኦቶማን ቱርክ ግዛተ አጼ መዳከምን ያስተዋለው 
አልባኒያዊው ሙሐመድ ዓሊ ፓሻ የራሱን ግዛት አጼ 
ከግብጽ ወደ ደቡብ እና ከሰሜን እስከ መካከለኛው 
ምስራቅ አፍሪካ ለመዘርጋት ዕቅድ ነበረው። ይሁን 
እንጂ ወደ መካከለኛው ምስራቅ ሊያደርግ ያሰበው 
ዘመቻ በወቅቱ አካባቢውን ይቃኙ በነበሩት በእንግሊዝ 
እና በፈረንሳይ ኃይሎች ሳቢያ ተገታ። 

 በደቡብ በኩል ከልካይ ያላገኘው ሙሐመድ ዓሊ 
በ1821 ሰሜን ሱዳንን ተቆጣጠረ። ወደ ኢትዮጵያም 
ማማተር አማረው። ከ1812 እስከ 1857 በሥልጣን 
የቆየው ሙሐመድ ዓሊ በዋናነት ራሷን የቻለች እና 
ከኦቶማን ቱርኮች ነፃ የሆነች ግብጽን መሠረተ። ከዚህም 
ጋር ተያይዞ ቀደም ሲል የኦቶማን ግዛቶች የነበሩ የቀይ 
ባሕር እና የህንድ ውቅያኖስ አዋሳኝ ጠረፎችንም 
በግብጽ ሥር ለማድረግ ጥሯል። 

የግብጽ ሱዳንን መያዝ ተከትሎም ከኢትዮጵያ 
ጋር በዋድ ካልታቡ፣ በወልቃይት እና በጠገዴ አካባቢ 
የተደረጉ ጦርነቶች ነበሩ። ጠንከር ያሉ ጦርነቶች 
የተካሄዱት ግን የሙሐመድ ዓሊ የልጅ ልጅ ኬዲቭ 
እስማኤል ፓሻ  ወደ ሥልጣን መምጣትን ተከትሎ 
ነው።

የአያቱን የመስፋፋት ሃሳብ ለማሳካት፤ 
በአሜሪካውያን እና በአውሮፓውያን አማካሪዎች እና 
በቅጥረኛ ወታደሮች ታጅቦ ግዛቱን ለማስፋፋት ፈለገ። 
የኬዲቭ ኢስማኤል ፓሻ ግቡ በግዛት ማስፋፋት ብቻ 
የተገታ አልነበረም። የታሪክ ሰነዶች እንደሚያስረዱት፤ 
ኢትዮጵያን ለመውረር ቆርጦ  የነበረው በዋናነት በጣና 
ሐይቅ እና በጥቁር ዓባይ ላይ ያነጣጠረ የግብጽን 
ኢምፔሪያሊስታዊ ፍላጎት ለማሳካት ነበር። 

የኬዲቭ እስማኤል ታሪክ ፀሐፊ እንደገለጸው እና 
በስቨን ሩቢንሰን (1976) እንደተጠቀሰው «የኬዲቩን 

ሳምንቱን በታሪክ    
ስፖርት እና መዝናኛ 

         አዲስ ዘመን  እሁድ ኅዳር 8 ቀን 2017 ዓ.ም 

ቅኝ ግዛት ሥራ በአንድ አገላለጽ ማጠቃለል ይቻላል፤ 
ሁሉንም የናይል ተፋሰስ መሬት በሀገሩ ቁጥጥር ሥር 
በማድረግ የናይልን ወንዝ ግብጻዊ ወንዝ ማድረግ 
ይፈልግ ነበር» ይባላል። 

ይህንን ለማሳካትም ተደጋጋሚ እና ያላቋረጡ 
የወረራ ሙከራዎችን አድርጓል። ነገር ግን ሁሉም 
ሙከራዎች እየከሸፉ በግብጾች ላይ መከራና ውርደት 
አስከተሉ። በዋናነት ከሚጠቀሱት ሁለት ዓበይት 
ጦርነቶች አንዱ ይሄው የጐንደት ጦርነት ነው። 

ይህ በሆነ በዓመቱ ደግሞ የተካሄደው የጉራዕ 
ጦርነት ነው፤ አሁንም የወቅቱ ንጉሠ ነገሥት አጼ ዮሐንስ 
4ኛ ናቸው። አጼ ዮሐንስ ግብጽ የኢትዮጵያን ግዛት 
መድፈሯን ለወቅቱ የአውሮፓ ኃያላን መንግሥታት 
ከጦርነቱ ቀድመው በተደጋጋሚ አስታውቀው 
ነበር። ከዲቭ እስማኤል ግን ሲመቸው በትዕቢት 
ሳይመቸው ደግሞ በትሁት ዘዴ (በመቅለስለስ) የአፄ 
ዮሐንስ አራተኛን መልዕክትና ጥያቄ ሳይቀበል ቀረ። 
አውሮፓውያኑ መንግሥታትም ለንጉሠ ነገሥቱ ጥያቄ 
ምላሽ አልሰጡም ነበር። 

አጼ ዮሐንስ 4ኛ በ1872 ዓ.ም ወደ ንጉሠ 
ነገሥትነት በመጡበት ወቅት ኢትዮጵያ በሦስት 
አቅጣጫ በወራሪዎች የተወጠረችበት ወቅት ነበር። 
ይኸውም በሰሜን አቅጣጫ ግብጽና ጣሊያን፣ 
በስተምዕራብ ደግሞ መሀዲስት ሱዳን ኢትዮጵያ ላይ 
ወረራ የፈጸሙበት ወቅት እንደነበር ታዬ ቦጋለ የጻፉት 
መራራ እውነት የተባለው የኢትዮጵያ ታሪክ መጽሐፍ 
ያስረዳል።

 ንጉሡ በተለያዩ ጦር ሜዳዎች ከግብጻውያን ጋር 
ተፋልመዋል። በ1870ዎቹ የግብጹ ከዲቭ እስማኤል 
በሚያስተዳድረው የሱዳን ግዛትና በኢትዮጵያ ድንበር 
መካከል ግጭቶች ነበሩ። በተለይ የትግራይና ኤርትራ 
ግዛትን የሚዋሰኑት አካባቢዎች ስጋት የተጋረጠባቸው 
ነበሩ። ምፅዋም በወቅቱ በግብጽ ሥር መሆኗ አንዱ 
ስጋት ሆኖ ነበር፤ ምፅዋን የተቆጣጠረው የግብጽ ጦር 
በዘመናዊ መንገድ የታነፀ ጥብቅ ወታደራዊ ኃይል 

እንደነበረው ሃሮልድ ጂ.ማርኩስ የጻፉት እና ሙሉቀን 
ታሪኩ የተረጎሙት የኢትዮጵያ ታሪክ መጻፍ ያስረዳል። 

በወቅቱ ‹‹ወርነር ሙዚንገር›› ምፅዋን ያስተዳድር 
ስለነበር ወደ ኢትዮጵያ ምንም ዓይነት ነገር እንዳይገባ 
በመጠበቅ ከንጉሥ ዮሐንስ ሊቃጣበት የሚችለውን 
ጥቃት ለመከላከል ይጥር  ነበር። አፄ ዮሐንስ ከነገሡ 
በኋላ በ1873 ወደ ጎንደር ሄደው የቤጌምድርን 
ዕውቅና አገኙ፤ የጎጃሙን ራስ አዳል (በኋላ ንጉሥ) 
ተክለሃይማኖት እና የየጁውን ራስ ወሌ በማስገበር 
በሥራቸው አዋሉ፤ የሸዋው ምኒልክም ለመገበር 
ተስማሙ። 

በ1875 ወደ ትግራይ ሲመለሱ ሀገሪቱን በአንድ ላይ 
አስተባብረው ጨርሰው እንደነበር ከላይ የጠቀስናቸው 
መጻሕፍት ያስረዳሉ።

ይህ ሁሉ ሲሆን ግብጻውያን ክፍተቱን ተጠቅመው 
ገላባትን እና የምፅዋን ደቡባዊ ግዛቶች ተቆጣጥሩ። 
በወቅቱ የግብጹ ካዲቭ እስማኤል ፓሻ ጀርመናዊውን 
ወርነር ሙዚንገርን የምስራቅ ሱዳንና የቀይ ባህር ዳርቻ 
አስተዳዳሪ አድርገው ሾሙ። በሙዚንገር ተተክቶም 
አራኪል ቤይ ኑባር ምፅዋን ማስተዳደርም ጀምሮ ነበር። 

ወደ ኢትዮጵያ ለመዝለቅ ሙዚንገር የአቅጣጫ 
ማሳያ ካርታ፣ ጥቂት የጦር መሪዎችና ከ3 ሺህ እስከ 4 
ሺህ የሚደርሱ ወታደሮች በቂ መሆናቸውን ለካዲቭ 
እስማኤል አስረዳ። በ1875 ላይ ሁሉም ነገር ከተሟላ 
በኋላ ካዲቭ እስማኤል መላው የአፍሪካ ቀንድን 
ለመቆጣጠር የሚያስችሉ አራት ዘመቻዎች አዘዘ። 
በዘመቻዎቹ ግብጽ ሐረርንና የሱማሌን ጠረፎች ያዘች። 
በሙዚንገር የተመራው ዘመቻ በታጁራ በኩል አድርጎ 
ሸዋን እንዲቀላቀል የታለመ ነበር። ነገር ግን ጥቅምት 14 
ቀን 1875 ዓ.ም ላይ በአውሳ አፋሮች በደረሰበት ጥቃት 
ዘመቻው ከሸፈ። አፋሮች በወቅቱ በግብጽ ጦር ላይ 
በሰነዘሩት ጥቃት የጦሩን አዛዥ ሙዚንገርን ጨምሮ 
ሁለት ሦስተኛውን የግብጽን ጦር ደመሰሱት። 

ከሽንፈቱ በኋላ ግብጽ በአራኪል ቤይ ኑባር እና 
ኮሬን አሬንድሮፕ ፓሻ የሚመራ ጦሯን ወደ ኢትዮጵያ 

በማዝለቅ የሠራዬንና የሀማሴን ግዛቶች ተቆጣጠረች። 
አፄ ዮሐንስ ጥቅምት 15 እና 16 ምሽት ላይ ወደ 70 
ሺህ የሚጠጋ ጦራቸውን በማንቀሳቀስ ከመረብ ዳርቻ 
በምትገኘው (በዛሬዋ ኤርትራ ውስጥ) ጉንደት የተባለች 
ቦታ ላይ የግብጽን ጦር ደመሰሱት። በወቅቱ የግብጽ 
ወራሪ ሙሉ በሙሉ ሲደመሰስ የጦር መሪዎቹ አራኪልና 
ኢሬንድሮፕ ሳይቀር ተገደሉ። 

በወቅቱ የግብጽ ጦር የታጠቀው ዘመናዊ መሣሪያ 
ሁሉ በኢትዮጵያው ንጉሥ እጅ ገባ። የጉንደት እና ጉራዕ 
ጦርነት በዓመት ልዩነት በኢትዮጵያ እና ግብጽ መካከል 
የተካሄደ ጦርነት ነው። 

አፄ ዮሐንስ 4ኛ በአውሮፓውያኑ አቆጣጠር ከ1876 
እስከ 1885 ባሉት አስር ዓመታት ግብጽ ከያዘቻቸው 
የኢትዮጵያ ግዛቶች ጠራርጎ ለማስወጣት አልቻሉም 
ነበር። የምፅዋ ወደብና የዳህላክ ደሴቶች እና የሰሜኑ 
ግዛት በዚህ ጊዜ በግብጾች እጅ ነበሩ።

ነጋድራስ አፈወርቅ ገብረኢየሱስ በ1901 ዓ.ም 
የጻፉት  ዳግማዊ አፄ ምኒልክ መጽሐፍ « የምስር 
(ግብጽ) ንጉሥ ወደ አፄ ዮሐንስ ብዙ ጦር ለመዋጋት 
ላከ … አፄ ዮሐንስ በቱርክ መምጣት ደንግጠው 
የድፍን ኢትዮጵያን ጦር ክተት አሉ። … የምስር ጦርም 
ጉንዳጉንዲ ደረሰና ምሽጉን አበጀ። 

ጦርነቱ እስማኤል ፓሻ ከፍተኛ በራስ የመተማመን 
ስሜትና ድል አድራጊነት ተስፋ ሰጥቶት ነበረ። ይህም 
የሆነው ብዙ ሠራዊቱ ይመራ የነበረው ሰፊ ወታደራዊ 
ሥልጠና በወሰዱ አውሮፓውያን እና የአሜሪካን የጦር 
መኮንኖች ነበር…›› ይላሉ።  

ቀጥለውም ‹‹ኅዳር 8 ቀን 1868 ዓ.ም አፄ ዮሐንስ 
የእስማኤል ባሻን ሠራዊት ገጠሙ። አብዛኛዎቹ 
የኢትዮጵያ ተዋጊዎች በኮረብቶችና ምሽጎች ተሸሽገው 
ሲዋጉ የነበሩ ግብጻውያንን በመግደልና በመማረክ 
ድልን ተጎናፀፉ። ወሬ ነጋሪም ሳይቀር ቱርክን እንደ 
ካንቻ (በጎራዴ እንደ መጨፍጨፍ) መቱት። ባውሳ 
የወጣውም የምስር ጦር ያውሳው ንጉሥ መሐመድ 
ሃንፈሬ ወዳጅ መስሎ ፍሪዳውን ወተቱን ሰጥቶ 
እንግድነት ተቀብሎ አሳድሮ ሌሊት ምንም የለብን 
ብሎ ከተኛበት ለዘር ሳይቀር አርዶ አርዶ ጣለው» ሲል 
መጽሐፉ ያትታል። 

በዘመናዊው ዘመን በሁለቱ ሀገሮች የተካሄደ ጦርነት 
ነው። በጦርነቱ የተገኘው ድል አፍሪካን ለመቀራመት 
ለሚያስቡት ነፃነቷን ጠብቃ የኖረችን ኢትዮጵያን 
ለመቀራመት የማይቻል መሆኑን አመላከታቸው። 
በአንፃሩ ራሷን የአፍሪካ ኢምፓየር አድርጋ ታስብ 
የነበረችው ግብጽ በጦርነቱ በደረሰባት ምጣኔ ሀብታዊና 
ሥነ ልቦናዊ ኪሳራ ልታንሠራራ አልቻለችም፤ ከአስር 
ዓመታት በኋላም የእንግሊዝ ቅኝ ግዛት ለመሆን በቃች።

የጉንደት ጦርነት በኢትዮጵያና በግብጽ ከተደረጉ 
ዘመናዊ ጦርነቶች አንዱ ሲሆን ግጭቱ ለኢትዮጵያ 
አሻሚ ያልሆነ ድልን ያጎናጸፈ ብቻ ሳይሆን፣ ነፃነቷን 
አስከብራ ለዘለቀችው ኢትዮጵያ ቀጥሎ የመጣውን 
አፍሪካን የመቀራመት የአውሮፓውያን ዕቅድ 
እንዳትታሰብ ያደረጋትም ነው።

 በተቃራኒው፤ ከላይ እንደገለጽነው ጦርነቱ ግብጽ 
በኢትዮጵያ ጦር ሽንፈትንና ውርደትን መጎናጸፏን ዕዳና 
ፍዳ አምጥቶባታል። ከ10 ዓመት በኋላ አቅመቢስ ሆና 
በባርነት ቅኝ እንድትገዛ አድርጓታል ሲሉ መረጃዎች 
ያመለክታሉ። 

የምስራቅ አፍሪካ አካባቢ ኢምፓየር ለመሆን 
ያሰበችው ግብጽ በጦርነቱ በደረሰባት ምጣኔ ሀብታዊና 
ሥነ ልቡናዊ ጉዳት የእንግሊዝ ቅኝ ግዛትነት ተዳርጋለች። 
የግብጽ ሃሳብ የነበረው የዓባይ ሸለቆን አካባቢና የጥቁር 
ዓባይን ምንጭን መያዝ ቀጥሎም የነጭ ዓባይን ተፋሰስ 
ሀገሮች መቆጣጠርና ምንጩን መያዝ ነበር።  ቻድንና 
ጅቡቲን ጨምሮ እስከ ዑጋንዳ ያሉ ሀገሮች በማጠቃለል 
ለመዝለቅ እና ከአውሮፓውያን ቅኝ ገዥዎች ጋር 
ለመፎካከር ነበር። ሁሉም ግን በኢትዮጵያ ትግል 
ቅዠት ሆኖ ቀረ።

የጉንደት ጦርነት በዛሬዋ ቀን

ንጉሠ ነገሥት አጼ ዮሐንስ 4ኛ

የዝነኞች ገጽ    
ስፖርት እና መዝናኛ

                  አዲስ ዘመን   እሁድ ኅዳር 8 ቀን 2017 ዓ.ም

ሙሉጌታ ብርሃኑ

ታላቁ ገጣሚ መንግሥቱ ለማ ተማሪዎቻቸው ፊት 
ይቆሙና “ዜናን ዜናነህ አነበበው…” ማለትን ያዘወትሩ 
ነበር። ምክንያቱም ዜናነህ ከነስሙ ለዜና የተፈጠረ ሰው 
ነበርና። “ዜናነህ” ብለው ስም ያወጡለት ወላጆቹም 
ነብይነት ቢቃጣቸው ነው። እርሱ ግን የኖረው ስሙን 
ነው። ዜናነህ ዜና አንባቢ ጋዜጠኛ ብቻ አልነበረም። 
ደራሲም ሆኖ መጻሕፍትን ጽፏል። ያደቆነ ሰይጣን 
ሳያቀስስ አይለቅምና ደራሲነትና ጋዜጠኝነቱ ተጋግዘው 
ወደ ሀያሲነትም አድርሰውታል። 

ከኋላኛው የ1960ዎቹ መጨረሻ አንስቶ ከሀገር 
እስከወጣበት 1980ዎቹ መጀመሪያ ድረስ በበርካታ 
የሬዲዮና ቴሌቪዥን አድማጭና ተመልካች ውስጥ 
ትውስታን ቀብሯል። በወቅቱ ልጅ የነበረ የልጅነት 
እጣኑን፣ ወጣት የነበረም የወጣትነት ከርቤውን አሁን 
ላይ ሆኖ በትዝታ እንዲምግ አድርጎታል። ምን ከሀገር 
ወጥቶ ቢከርምም ብዙዎች “ከአዕምሯችን የማይወጣና 
የማይፋቅ ዜና አንባቢ ነው” ሲሉ ይገልጹታል። 
በቴሌቪዥን መስኮት ብቅ ብሎ “…ከሰዓቱ ዜና ጋር 
ዜናነህ መኮንን ነኝ” የሚላት የመግቢያ ሰላምታው 
ልብን ትፈነቅላለች።

ዜናነህ በዓይነ ምስል ድቅን የሚለው በዜና 
አቀራረቡ ብቻም ሳይሆን ራሱም የሚቀርብበት መንገድ 
የተለየ ነበር። ሁሌም በአለባበሱ ቄንጠኛና ሽቅርቅር 
ብሎ የሚታይ ዘናጭ ነበር። የሰላምታ እጅ አሰቃቀሉ 
መገለጫው ነው። ዜናውን ሲያነብ ያለውን የድምጹን 
ውበት ያደመጡ በትክክል ለዜና አንባቢነት የተፈጠረ 
ሰው ነው ይሉታል።

በኢትዮጵያ ሬዲዮና ቴሌቪዥን  መንደር ውስጥ 
ትልቅ ስም የነበረው አንጋፋ ጋዜጠኛ ነበር። በዚያ 
ብቻ ሳይሆን በጀርመን ድምጽ ሬዲዮ ውስጥም 
የዜናነህ ድምጽ በልዩ አቀራረቡ የሚታወቅ ነበር። 
የመካከለኛውን ምስራቅ የፖለቲካ ድርና ማግ እንደ 
ጥጥ ፈትል እያሾረ አፍ ያስከፍት ነበር።

ዜናነህ ከምንጩ ሲቀዳ የትውልድ ቀዬው ወደ 
ሰሜን ጎንደሯ የአዘዞ ከተማ ይወስደናል። ዝናባማው 
ክረምት በመውጣት፣ ብሩህ ፀሐያማው በጋ 
በመምጣት ሲተላለፉ፣ ያኮረፈ ሰማይ ለመሳቅ ሲል 
በወርሃ መስከረም 1945ዓ.ም ነበር ውልደቱ። ነገር ግን 
በተወለደባት አዘዞ ከተማ ውስጥ በጣት ከሚቆጠሩ 
ዓመታት በላይ የልጅነት ሕይወት አልነበረውም። 

ገና ትንሽ ልጅ ሆኖ ለአቅመ ፊደል ቆጠራ ሲቀራረብ 
ከቤተሰቦቹ ጋር ወደ አዲስ አበባ ቢመጣም፤ አሁንም 
በውል የሚያስታውሰውን ልጅነቱን ከዚህ ለመጀመር 
አልቻለም ነበር። ምክንያቱም በድጋሚ ፊታቸውን  
ወደ ጅማ በማዞራቸው ነው። ባይሆን የሕይወት 
አጀማመሩ ከጅማ ሊሆን ይችላል። ከአሁኑ የመምህራን 
ማሠልጠኛ፣  ከቀድሞው ፃዲቁ ዮሐንስ ትምህርት ቤት 
ገብቶ ፊደል ቆጠራ ያዘ። ነገር ግን ገና ከልጅነቱ ከአንድ 
ቦታ እርጋ ባይለው ዞሮ ሦስት ማዕዘን ገጨ። ተመልሶ  
ወደ ጎንደር ሄደ።

የአንደኛ ደረጃ ትምህርቱን አጠናቀቀ። የሁለተኛ 
ደረጃ ትምህርቱንም ከዚያው ጀመረ። ጀመረ እንጂ 
አልጨረሰም። ከአንድ ቦታ ጀማምሮ መጨረሻው ሌላ 
ስለሆነ አሁንም ያልደረሰበትን አዲስ ሀገር ፍለጋ ያዘ። 
የድሬዳዋን የባቡር ሀዲድ ተከትሎ ድሬ ገባ። ከዚህ 
በኋላም የሚታወቀው መልሶ አዲስ አበባ መግባቱን 
ነው። ዜናነህ ከልጅነቱ አንስቶ ብዙ ፍላጎትና ብዙ 
ህልም ያለው ይመስላል። 

በግማሽ ሕይወቱ የሁለተኛ ደረጃ ትምህርቱን 
ቀጥሎ፣ በግማሽ ጎኑ ደግሞ ሙዚቃን ፍለጋ ወደ ያሬድ 
የሙዚቃ ትምህርት ቤት ነበር የሄደው። ሁለቱንም መሳ 
ለመሳ ሲያሯሩጥ የሁለተኛ ደረጃ ትምህርቱ ቀድሞ 
አለቀና ከነሙዚቃው ይዞት ሄደ።

የጋዜጠኝነትን ሕይወት ገፍቶ እንዲገባበት በበርካታ 
ጉዳዮች መበርቻና አርአያ የሆነው አሳምነው ገብረወልድ 
ስለመሆኑ ራሱ የሚያወሳው የታሪክ ክፋዩ ነው። 
ይሁንና አስቀድሞ ፖለቲካ እንደ ውሃ የሚጠማው፣ 
አፍቃሪ ፖለቲካ ነበር። ይህ ማንነቱ የመጣው እንዲሁ 
ከመውደድ ብቻ ሳይሆን የተማረውም ፖለቲካ ስለነበረ 
ነው። ላመነበት ሽንጡን ገትሮ እስከ ጥግ ድረስ መሟገት 
ባህሪው እንደነበር የቅርቦቹ ይናገሩለታል። ሲከራከርም 

ጉዳዩ ከሮ እስኪበጠስ አሊያም እስኪረታ ጥርሱን ነክሶ 
የሚታገልም ነበር። ምናልባትም ከአንደኛው የፖለቲካ 
አጥር መንጠላጠያ አግኝቶ ቢሆን ኖሮ ዘሎ ለመግባት 
ዓይኑን የማያሽ ዓይነት ነበር። ነገር ግን በመንገድ ሳለ 
የመለሰው ይሄው የአሳምነው የጋዜጠኝነት መልክና 
ተምሳሌት ነበር። 

አስቀድሞ እምብዛም ባያስተውለውም 
የጋዜጠኝነት ፍላጎት ውስጡ እንዳለ መረዳት ጀመረ። 
ገና እታች ትምህርት ቤት ሳለ ጀምሮ አብዝቶ ሬዲዮ 
የሚያደምጥ ከመሆኑም በትምህርት ቤቱ የሚኒ ሚዲያ 
ክበብ ውስጥ፤ የአሁኑኑ ማይካራፎን የያኔውን ሜጋፎን 
ይጨብጥ ነበር። ይህችንም እያስታወሰ ጋዜጠኛ 
የመሆኑ ነገር ከውስጡ ተባባሰ። በዚህች የውስጥ እሳት 
ላይ ቤንዚን የሆነለትን ሌላ አጋጣሚ ደግሞ አገኘ። 

በየጊዜው ባገኘው ሁሉ ግጥሞችን ሲሞነጫጭር 
ነበርና ግጥሞቹ አንድ ጊዜ ላይ ግን በዛሬይቱ ኢትዮጵያ 
ጋዜጣ ላይ የመውጣቱን ዕድል አገኙ። “በቃ እችላለሁ!” 
ማለት ነው ሲል በራሱ ርግጠኛ ሆነ። ተወዳጁን ጋዜጠኛ 
ዜናነህ መኮንን ለመሥራት ራሱን ፍለጋ ቆርጦ ወጣ። 

ዜናነህ ከዜና ጋር የመገናኘት ጉጉቱ ባየለበት 
ጊዜ ወዳጆቹ ጥሩ መካሪዎች ነበሩ። የመግቢያ 
መንገዱን ሲፈልጉና ሲመክሩትም ጭምር መስመሩ 
እንዲታየው አድርገውታል። ከስኬት መልስም ደጋግሞ 
በየአጋጣሚው የሚያነሳው እነርሱኑ ነው። ፊቱን ወደ 
ማስታወቂያ ሚኒስቴር አዙሮም ከዚያው ማፈላለጉን 
ተያያዘው። በ1968ዓ.ም ሲቋምጠው የነበረውን አግኝቶ 
ድምጹም በሬዲዮ ለመሰማት በቃ። 

በሪፖርተርነት ከተቀጠረ በኋላ ገና በመጀመሪያው 
አንድ መሰናዶ የማቅረብ አጋጣሚ መልካም ሆነለት። 
ወቅቱ ፖለቲካው የተጧጧፈበትም ነበርና “የአብዮት 
መድረክ” የተሰኘው መሰናዶው ከሚወደው ፖለቲካ ጋር 
አቆራኘው። የኢህአፓና የሜኢሶንን ፖለቲካዊ አኩኩሉን 
በማስቃኘት አንድ ብሎ የጀመረው ዝግጅቱ ከፍ ብሎ 
ተደመጠለት። የፖለቲካው ትኩሳት አዝማሚያው 
አስፈሪ ቢሆንም ሙያውን ለማሳደግና ተወዳጅነቱን 
ለመጨመር ግን እምብዛም ጊዜ አልፈጀበትም ነበር። 

እዚህም እዚያም እያነፈነፈ የወቅቱን ወሳኝ ወሳኝ 
መረጃዎች በማቀበሉ ተካነበት። ጭብጥና ፖለቲካዊ 
ዳራው የማይመቻቸው እንኳን እሱን ለማድመጥ 
ይወዱ ነበር። ከአቀራረቡ ጀምሮ የተዋጣለት ስለነበረ 
ሳይወዱ በግድ ጆሮ የሚይዝ ነበር።

በዚያ ቀይ ሽብር በዚህ ነጭ ሽብር ዥንጉርጉር ጥላ 
በዘረጉ ሰሞን ላይ ዜናነህ ከነበረበት የሬዲዮ ሞገድ ወደ 
ቴሌቪዥን ሳተላይት ተሸጋገረ። ከሬዲዮ ጣቢያ ተወስዶ 
በቴሌቪዥን መስኮት ብቅ ብሎ “ዜናን ከየአቅጣጫው” 
የተሰኘ ዝግጅት አቅራቢ ሆነ። 

ጠለቅ ጠብሰቅ ያለውን የጋዜጠኝነት ክህሎቱን 
ያገኘውም በዚህ ወቅት ነበር። ለበርካታ ዓመታት 
የሬዲዮና ቴሌቪዥን ጣቢያው የዜና ምሰሶ ሆኖ 
የሰነበተው ዜናነህ በብዙኃኑ ዓይንና ልብ ውስጥ 
ምስሉን፣ ማራኪ ድምጹን ደግሞ በጆሮ አስቀርቶታል። 
ታዲያ በወቅቱ አንድ ፈተና የነበረው ነገር ዓመት በዓል 
በደረሰ ቁጥር ሁሉ አፍ የለመደውን የእንኳን አደረሳችሁ 
መልዕክትን ቃል በቃል ማለቱ ነበር። 

ጊዜው የሶሻሊዝም እንደመሆኑ በሬዲዮ ሞገድም 
ሆነ በቴሌቪዥን መስኮት ውስጥ ሆነው “እንኳን 
አደረሳችሁ” ማለት ክልክል ነው። “…አደረሳችሁ” ሲባል 
በተዘዋዋሪ አንድ ያደረሰ ኃይል ስለመኖሩ የሚገልጽ 
ቃል ነውና በሶሻሊዝም ሥርዓት ደግሞ ይህ እግዜር 
አለ ብሎ እንደመስበክ ስለሚቆጠር ነው። እናም በ”…
አደረሳችሁ” ምትክ “…ደረሳችሁ” ነበር አማርኛው። 
ታዲያ ዜናነህም ሳት እያለውም ሆነ አውቆ አንዳንዴ 
“እንኳን አደረሳችሁ” ማለቱ አይቀርም ነበር። 

የነበረው ሥርዓት ለስህተት መሽሎኪያ ያነበረው 
በመሆኑ ቀላል ነገር ቢመስልም በተለይ ለዜና 
አንባቢዎች የነበረው ፈተና ከበድ ያለ ነበር። ቃላት 
እንኳን በዋዛ አይታለፉም። አንድ ጊዜ ላይ “ጄኔራል” 
ማለት የነበረበትን አንዱን ሰውዬ “ኮሎኔል” ብሎ 
በማንበቡ ከላይ በግልምጫ አሹቅ አድርገውታል። 
ዜናነህ ከኃላፊው ፈቃድ አፈንግጦ የመሰለውን 
የማይል ቢሆንም አንዳንድ በቆሪጥ እይታ ከዓይን 
ስር መጣሉ እንደ አብዛኛውም ሁሉ የነበረበት ነው። 
“ይህ የኢትዮጵያ ድምጽ ነው!” የርሱ መለያ የሆነች 

መግቢያው ነበረች። ይህቺን ዓረፍተ ነገር ከአፉ 
አውጥቶ እንዲተፋት የተመከረባቸው አጋጣሚዎችም 
ጥቂት አልነበሩም። 

ከዜናው ወጣ ብለው ባሉ በሌሎች ዝግጅቶችም 
ሆነ በተለያዩ አጋጣሚዎች በሚናገርበት ወቅት 
ሃሳቡን በልበሙሉነት አፍረጥርጦ የሚናገር የነበረ 
በመሆኑ ያልተቀሰረበት ጣትና ያልተወረወረበት ዛቻና 
ማስፈራሪያ የለም። በዚህ ብዙ ዋጋ እንደከፈለበት 
የሚያውቁ ይናገሩታል።

ታዲያ በዛቻና ማስፈራሪያ መርዝ የጠነከረው ቀስት 
ውርወራ ቀጣይ መዳረሻውን እስር ቤት አድርጎታል። 
“ዜናነህ ምን አጥፍቶ ታሰረ?” ቢባል ምላሹን አሳሪውም 
የሚያውቀው አይመስልም። በርግጥ ዜናነህ የፖለቲካ 
ፍቅር የነበረው ቢሆንም የኢህአፓ አባል አልነበረም። 
ሰግን ነህ ተብሎ ታሰረ። በመጀመሪያ የፍርድ ሸንጎው 
ላይ ሲቀርብ የተነበበለት ክስ አፍቃሪ ኢህአፓ ነህ 
የሚል ነበር። በኋላ ላይ ምንም ተጨባጭ ማስረጃም 
ሆነ መረጃ ሊያገኙበት ባልመቻላቸው ደግሞ ሌላ 
አመጡበት። 

“የልዑል ራስ መኮንን ልጅ ነው” የሚል 
ነበር። በማይመስል የአሉባልታ ቅራሪ እያጠመቁ 
ያላንከራተቱት እስር ቤት አልነበረም። ከማዕከላዊ እስከ 
ዓለም በቃኝ እስር ቤት ድረስ ገባ ወጣ ሲያደርጉት 
ድፍን 2 ዓመታት ሞሉ። ከዚያ ግን ምንም ዓይነት 
ወንጀል የሌለበት መሆኑ ሲረጋገጥ ተፈታ። ለሁለት 
ዓመቱ እስርም የሞራል ካሳ ይሆነው ዘንድ አንድ ዓመት 
መርቀው ለ3 ዓመታት በነፃ እንዲኖር ከብስራተ ወንጌል 
ውስጥ የመኖሪያ ቤት ሰጡት።

ዜናነህ መኮንን ሁሌም በልበሙሉነት በራሱ 
መንገድ ራሱን ብቻ የሚከተል ሰው ነበር። እርሱ 
ራሱን ቢከተልም በክፉ ተመልክተው ከኋላው እሱን 
የሚከተሉት ግን አልጠፉም ነበር። ጥቃቅን ከሚባሉ 
ነገሮች ውስጥ እንኳን ባለጋራዎቹ እንደ እህል ነቀዝ 
ብቅ እያሉ ይታዩት ነበር። በብዙ ጉዳዮች ብዙዎችን 
በመታዘቡ “ቅናት” የምትለዋ ቃል በርሱ ዘንድ 
አስቀያሚው ነበረች። 

ከወዳጆቹ ጋር ሲያወራ ብቻ ሳይሆን ከአንድም 
ሁለት ጊዜ ከሚዲያ ላይ ሲናገር “ቅናት የሚባለው ነገር 
የእውነት ደምና አጥንት እንዳለው የተረዳሁት ያኔ ነበር” 
በማለት በትንሹ እንኳን በአዋዋልና በኑሮ ምርጫው 
የሚበሽቁ እንደነበሩ ይናገራል። ታዲያ አንዳንዴ 
“ጠላትህ ቢበዛ ደስ ይበልህ” ማለት እንደዚህ ነው። 

ያስመረረው ክፋታቸው ወስዶ መጽሐፍ ላይ 
ጣለው። እየተከተሉ ፍዳውን ካበሉት ራሱን ነፃ 
ለማውጣት ሲያውጠነጥን “ነፃነት” የሚል የሃሳብ ማግ 
ከምናቡ ተሳሰረና በብዕር አውርዶ መጽሐፍ አደረገው። 
ዜናነህ መኮንን የመጀመሪያው የሆነውን መጽሐፉንም 
ጽፎ አስነበበ። “ከጣሪያው ስር” ሁለተኛውም የልቦለድ 
መጽሐፉ ነው። “በረከተ ራዕይ” ሠላሳ ያህል ግጥሞችን 
የያዘ የሲዲ ሥራው ነው። 

ዜናነህ በዜናም በመጽሐፍም ሳይቆም ደግሞ 
ቲያትርም ጽፏል። ቅናት የሚሉት የሕይወት ጋሬጣው 
እየመጣ ፊቱ ድቅን ቢል “የመንገድ ላይ ወግ” ሲል ምን 
ያህል ወደኋላ ጎትቶ እየፈጠፈጠን እንዳለ በቲያትሩ 
ያሳየናል። 

ሥራዎቹን ጠቅለል ባለ መልኩ ከቃኘናቸው 
ሁሉም ለማለት በሚቻል መልኩ መዳረሻቸው 
ከፖለቲካ እስከ ሃይማኖት ነው። አጥብቆ ፍትህና 
ነፃነትን ይጠይቅባቸዋል። የተዛቡትን ማህበረሰባዊ 
ስንክሳሮቻችንን ለማቅናትም ሲታገልባቸው 
እናገኘዋለን። “ስለምንድነው ሥራዎችህን ሁሉ 
በእንጉርጉሮ መሳይ ዜማ የምትቃኛቸው?” በማለት 
ብዙዎችም ይጠይቁታል። 

“የኔ ሥራዎች ከማህበረሰቡ ጓዳ የተቀዱ ናቸው። 
ኑሮ ካሉት መቃብርም ይሞቃል ከሚል ማህበረሰብ 
ወጥቼ ከዚህ ሌላ ምን ልጽፍ እችላለሁ” ሲል 
ይመልሳል። የብዕር ቀለሙ የማህበረሰቡ የኑሮ ጠብታ 
ነውና በርግጥም ኑሮው እንጉርጉሮ በሆነ ማህበረሰብ 
ውስጥ ሲኖር ከዚህ የተለየ ከወዴትም ሊያመጣው 
አይችልም። በኢትዮጵያ ሬዲዮና ቴሌቪዥን ከ18 
ዓመታት በላይ ሲሠራ ሥራና ሕይወት የነገረችውም 
ይሄው ነው።

የመጨረሻው የደርግ ሥርዓት፤ ለዜናነህ 
መኮንንም የመጨረሻው የሀገር ውስጥ መሰንበቻው 
ነበር። ዘመነ ደርግ አክትሞ ዘመነ ኢህአዴግ ሲገባ፣ 
ዜናነህም ወደ ሀገረ እስራኤል ተሰደደ። ሲሄድ 
ብቻውን አልነበረም። አስቀድሞ ከእስር እንደተፈታ 
ትዳር መስርቶ የወለዳቸውን 2 ጨቅላ ልጆቹን ይዞ 
ነበር። ባለቤቱ ግን በፍቺ ተለይታው ነበር። ከሀገር 
ከወጣ እልፍ ክረምትና በጋ ተፈራርቀው፣ ሠላሳ ጊዜ 
መስከረም ጠብታለች። 

ባህር ማዶ ከተሻገረ 30 ዓመታት ተቆጥረዋል። 
ከጎንደር አዲስ አበባ የጀመረው ኑሮው ኢየሩሳሌም 
ላይ ቀጠለ። በዚያ ብቻ የተገታ ግን አልነበረም። 
አብዛኛውን ዓመታት ያሳለፈው በእስራኤል ቢሆንም 
በልጅነት ጅምሩ ላይ የነበረውን ዓይነት እሽክርክሪት 
መድገሙ አልቀረም። ከእስራኤል ጀርመን፣ ከጀርመን 
ኖርዌይ፣ ከኖርዌይ እስራኤል ዞሮ በሦስት ማዕዘን 
ተገናኘ። በእነዚህ ሁሉ ሀገራት ተምሯል። ሠርቷል። 

በእስራኤል ውስጥ የሠራው ግን የሚበልጥ ነበር። 
በዚያ ሆኖ የራሱን የግል ሬዲዮ ጣቢያ አቋቁሟል። 
ከወደ ኢየሩሳሌም ሆኖ ለረዥም ዓመታት ዶቺቬሌን 
ሲያስኮመኩም ቆይቷል። ወጣቶችን እያሰለጠነ ለቁም 
ነገር ማብቃት አንደኛው የሕይወት ክፍሉ ነበር። 
በተለያዩ ጊዜያትም አጫጭር ፊልሞችን ዳይሬክት 
በማድረግ ይታወቃል። 

“አንተ ከሀገርህ ልትወጣ ትችላለህ። ሀገር ግን 
ካንተ ውስጥ አትወጣም! እናም ኢትዮጵያ ሀገሬ ሳልገባ 
አምላክ አይግደለኝ!” በማለት ብዙ ጊዜ የምኞት ጸሎቱን 
ያደርስ ነበር። ሀገሩ የመግባት ተስፋውን ከውስጡ 
ቋጥሮ ከዚያ መሄድ መሄድ፣ ከወዲህ መምጣት 
መምጣት አሰኘውና ስለመንገዱ ማሰብ ማሰላሰል 
ጀመረ። ወደ አንድ ሆስፒታል ጎራ ብሎም ምርመራ 
ሲያደርግ ግን የመርዶ ያህል የሚያስደነግጠውን ዜና 
ነገሩት። 

“ሁለቱም ኩላሊቶችህ ከጥቅም ውጭ ሆነዋል” 
አሉት። ገና ከአምስት ወራት በፊት ከሞተችው እናቱ 
ሀዘን በቅጡ ሳያገግም ሌላ ሀዘን ልቡን ወጋው። 
ከዚያን በኋላ በሳምንት ለሦስት ቀናት የኩላሊት 
እጥበት እያደረገ ኑሮውን በመግፋት ቀጠለ። ከአምስት 
ዓመታት በፊት በእስራኤል ኢትዮ ቴሌቪዥን (IETV) 
ቀርቦም የገጠመውንና የሆነውን ሁሉ በተሰበረ ልብ 
ገልጾ ነበር። ከህክምናው ጀምሮ ኑሮው ምስቅልቅል 
ማለቱንም አንስቶት ነበር። 

ሀገሩ የመግባት ተስፋውም ተሟጦ መና ቀረ። 
ለ “ጋዜጠኛ ጡረታ አይወጣም” የሚላት ንግግር 
ደግሞ ነበረችው። ለዚያም ይሆናል አልጋ ላይ ሆኖ 
እንኳን ጋዜጠኝነቱን አላቆመም ነበር። ጋዜጠኛውን 
ግን የረታው ህመም ሳይሆን ሞት ነበር። ዓመታትን 
ከህመሙ ጋር ሲሰቃይ ቆይቶ ከሰሞኑ ኅዳር 1 ቀን 
2017ዓ.ም አረፈ። በ72 ዓመቱ ነብሱን የሞት አሞራ 
ነጠቀው። 

ከሀገሩ እንደወጣ፣ ሀገሩን እንደተጠማ ሳይመለስ 
በዚያው አሸለበ። በሕይወት የናፈቃት ሀገሩ በድኑም 
ሳያርፍባት ቀረ። ዜናነህ ካለመኖር ወደ መኖር፣ 
ከመኖር ወደ አለመኖር… ሕይወት የሦስት ማዕዘን 
ጀንበር ናት።

ስሙን የኖረ ጋዜጠኛ

ዜናነህ  መኮንን

ዓለም አቀፍ  
አዲስ ዘመን   እሁድ ኅዳር 8 ቀን 2017 ዓ.ም        

ብሉስካይ የኤክስ ዋነኛ ተፎካካሪ እየሆነ ነው
  በቀድሞ የትዊተር መሥራች እና ሥራ አስኪያጅ 

ጃክ ዶርሴይ የተመሠረተው ብሉስካይ መተግበሪያ 
የኤክስ ዋነኛ ተፎካካሪ ሆኖ መምጣቱን ተገለጸ፡፡

በአሜሪካን ብሉስካይ የተባለው ማኅበራዊ 
ሚዲያ በቀድሞ ስሙ ትዊትር አሁን ላይ አክስ ተብሎ 
ለሚጠራው የማኅበራዊ ትስስር ገጽ ዋነኛ ተፎካካሪ ሆኖ 
መጥቷል፡፡ ከዘንድሮው የአሜሪካ ፕሬዚዳንታዊ ምርጫ 
በፊት 13 ሚሊዮን ደንበኞች የነበሩት ብሉስካይ አሁን 
ላይ በጎግል ፕሌይ እና አፕ ስቶር ላይ ብዙ ተጠቃሚ 
ካገኙ መተግበሪያዎች መካከል የመጀመሪያው መሆን 
ችሏል፡፡

በአሁኑ ጊዜ ከ16 ሚሊዮን በላይ ደንበኞችን 

እንዳፈራ የተገለጸው ብሉስካይ በተጠቃሚዎች ብዛት 
መተግበሪያው በመጨናነቅ ላይ እንደሆነ ተገልጿል፡፡ 
እንደ ዘገባው ከሆነ ሰዎች ከኤክስ ይልቅ ወደ ብሉስካይ 
ያዘነበሉት ኢለን መስክ የዶናልድ ትራምፕ አስተዳደርን 
በመቀላቀሉ ምክንያት መሆኑ ተገልጿል፡፡

ከግለሰቦች በተጨማሪም እንደ ዘ ጋሪዲያን ያሉ 
ሚዲያዎች ሳይቀር ኤክስን መጠቀም ያቆሙ ሲሆን 
ምክንያታቸው ደግሞ ከገለልተኝነት ጋር በተያያዘ ነው 
ተብሏል፡፡

በቅርቡ 47ኛው የአሜሪካ ፕሬዚዳንት ተደርገው 
የተመረጡት ዶናልድ ትራምፕ መንግሥታቸውን 
ለማቋቋም በሂደት ላይ ሲሆኑ የሚሾሟቸውን ሰዎች 

ዳሸን ባንክ በአዋጅ ቁጥር 97/90 እና 1147/2011 በተሰጠው ስልጣን መሠረት የሚከተሉትን ተበዳሪ ወይም አስያዥ ንብረት ባለበት ሁኔታ በሐራጅ ይሸጣል፡፡

ማሳሰቢያ፡-

1. ተጫራቾች የጨረታውን መነሻ ዋጋ 25% የጨረታ ማስከበሪያ የባንክ ክፍያ ማዘዣ (CPO) 

በዳሸን ባንክ አ.ማ በማሰራት በጨረታው ዕለት ይዘው በመቅረብ መመዝገብ ይችላሉ፡፡

2. ጨረታው በሰንጠረዡ ላይ በተገለፀው ቀን እና ሰዓት ንብረቱ በሚገኝበት አድራሻ ይካሄዳል፡፡

3. የሐራጁ አሸናፊ /ገዢ/ ከሚገዛው ንብረት ጋር የተያያዙ ማናቸውም ለመንግስት የሚከፈለው 

ግብር፣ ታክስ፣ ውዝፍ የሊዝ ክፍያ፣ የተጨማሪ እሴት ታክስ (15%) እና ሌላ ከስም ዝውውር 

ጋር የሚገናኙ ወጪዎችን ገዢው /አሸናፊው/ ይከፍላል፡፡

4. የጨረታው አሸናፊ ያሸነፈበትን ቀሪ ገንዘብ አሸናፊ መሆኑ ከተገለፀለት ቀን ጀምሮ ባሉት በ15 

ቀናት ውስጥ አጠናቆ መክፈል ይኖርበታል፡፡ ባይከፍል ግን ጨረታው ተሰርዞ ያስያዘው ገንዘብ 

አይመለስለትም፡፡ በተጨማሪም ንብረቱ ድጋሚ ለሐራጅ ሲቀርብ ለሚታየው የዋጋ ልዩነት 

ይጠየቃል፡፡ በጨረታው ለተሸነፉ ተጫራቾች ያስያዙት ሲፒኦ ወዲያውኑ ይመለስላቸዋል፡፡

ለመጀመሪያ ጊዜ የወጣ የሐራጅ ማስታወቂያ
የሐራጅ ቁጥር፡- ዳባ/022/24

ተ.ቁ
የተበዳሪው ስም አበዳሪው

ቅርንጫፍ
የአስያዥ

ስም

ለጨረታው የቀረበው ንብረትና የቦታው ስፋት
የጨረታው

መነሻ ዋጋው 
(ብር)

ጨረታው የሚካሄድበት

ለጨረታው
የቀረበው ንብረት

ከተማ፣ ወረዳ፣ 
ቀበሌ የካርታ ቁጥር የቦታ ስፋት ቀን ሰዓት

ጨረታው 
የሚካሄድበት 

ቦታ

1

ስብሀቱና
ልጆቹ ንብረት
አስተዳደርና
ጥበቃ
አገልግሎት
ኃላ/የተ/የግ/
ማህበር

ሜክሲኮ

ስብሀቱና ልጆቹ 
ንብረት
አስተዳደርና
ጥበቃ
አገልግሎት
ኃላ/የተ/የግ/
ማህበር

ለፋብሪካ
አገልግሎት የሚውሉ 
መጋዘን

ሆለታ ከተማ፣ 
B/H ቀበሌ EMM/

MH//31/08
30,000 
ካ.ሜ 62,961,730

ታህሳስ 
10
ቀን 
2017 
ዓ.ም

4፡00 
– 6፡00 
ሰዓት

ንብረቱ
በሚገኝበት ቦታ

5. በጨረታው ላይ አስያዥና ተበዳሪ ወይም ሕጋዊ ወኪሎቻቸው መገኘት ይችላሉ፤ ባይገኙም 

ጨረታው በሌሉበት ይካሄዳል፡፡

6. የተጫራቾች ምዝገባ ከሐራጁ መዝጊያ ሠዓት 10 ደቂቃ በፊት ይጠናቀቃል፡፡

7. ጨረታው ተጀምሮ በተቀመጠው ሰዓት ውስጥ ካልተጠናቀቀ ሊራዘም ይችላል፡፡

8. ተጫራቹ የጨረታው አሸናፊ ነው የሚባለው አሸናፊነቱን የሚገልፅ ደብዳቤ በፅሑፍ 

ሲደርሰው ነው፡፡

9. ባንኩ የተሻለ አማራጭ ካገኘ ጨረታውን በከፊልም ሆነ በሙሉ የመሠረዝ መብቱ የተጠበቀ 

ነው፡፡

ለበለጠ መረጃ በስልክ ቁጥር፡- 011-1-70-49-53 ወይም 011-1-70-45-49 

ደውሎ መጠየቅ ይቻላል፡፡

ዳሸን ባንክ አ.ማ

የደቡብ አፍሪካ መንግሥት የምግብ እና የውሃ 
አቅርቦት በማቋረጥ ሕገወጥ ማዕድን አውጪዎችን 
ለማሰር ቢንቀሳቀስም ወደ አራት ሺህ የሚጠጉ ሰዎች 
ከምድር በታች መደበቃቸው ታውቋል። ማዕድን 
ቆፋሪዎች በሰሜናዊ ምዕራብ ስቲልፎንቴን ግዛት ውስጥ 
በሚገኝ የማዕድን ጉድጓድ ለአንድ ወር ገደማ ቆይተዋል።

አንዳንዶቹ እንደ ሌሶቶ እና ሞዛምቢክ ካሉ ሀገራት 
የመጡ ሰነድ አልባ ስደተኞች በመሆናቸው ልንባረር 
እንችላለን በሚል ስጋት ከባለሥልጣናት ጋር ለመተባበር 
ፈቃደኛ አልሆኑም። ሕገወጥ ማዕድን አውጪዎች “ዛማ 
ዛማ” (በዙሉ ቋንቋ “ዕድልን መጠቀም” ማለት ነው) 
በመባል የሚጠሩ ሲሆን በማዕድን በበለጸገችው አገር 
ሄደው የማዕድን ማውጫዎች ውስጥ ይሠራሉ። ሕገ 
ወጥ ማዕድን ማውጣት የደቡብ አፍሪካ መንግሥትን 
በየዓመቱ በመቶ ሚሊዮኖች የሚቆጠር ዶላር ለኪሳራ 
ይዳርገዋል።

እያዘጋጁ ናቸው። ከእነዚህ መካከልም የዓለማችን ቁጥር 
አንድ ባለጸጋ የሆኑት ኢለን መስክ የዶናልድ ትራምፕ 
አስተዳደርን እንዲቀላቀሉ የቀረበላቸውን ጥያቄ በይፋ 
ተቀብለዋል፡፡

በቀድሞ ስሙ ትዊትር አሁን ላይ አክስ ተብሎ 
የሚጠራውን የማኅበራዊ ትስስር ገጽን የገዙት ኢለን 
መስክ የዶናልድ ትራምፕን አስተዳደር እቀላቀላለሁ ካሉ 
እና ከምርጫው በኋላ ኤክስን የሚለቁ ተጠቃሚዎች 
ቁጥር እየጨመረ ይገኛል፡፡ በቀድሞ የትዊተር መሥራች 
እና ሥራ አስኪያጅ ጃክ ዶርሴይ የተመሠረተው ብሉስካይ 
መተግበሪያ የኤክስ ዋነኛ ተፎካካሪ ሆኖ መጥቷል ሲል 
አል ዐይን ዘግቧል።

ከቅርብ ዓመታት ወዲህ በርካታ የደቡብ አፍሪካ 
ማዕድን ማውጫዎች ተዘግተው ሠራተኞቻቸው 
ተባረዋል። የማዕድን ቆፋሪዎቹ እና ሰነድ የሌላቸው 
ስደተኞች ከድህነት ለማምለጥ ማዕድኑን እያወጡ 
ለጥቁር ገበያ ይሸጣሉ። አንዳንዶች ከመሬት በታች 

ወራትን ያሳልፋሉ። ለማዕድን አውጪዎቹ ምግብ፣ 
ሲጋራ እና የበሰለ ምግብ የሚሸጡ አነስተኛ ገቢ ያላቸው 
ሰዎችም አሉ።

የአካባቢው ነዋሪዎች የማዕድን ቆፋሪዎቹን እንዲረዳ 
ለመንግሥት ባለሥልጣናት ጥያቄ ቢያቀርቡም ፈቃደኛ 

አልሆኑም። "እኛ እናስገድዳቸዋል። እነሱም ይወጣሉ። 
ለወንጀለኞች እርዳታ አንልክም። ወንጀለኞች ድጋፍ 
ሳይሆን ክስ ነው የሚያስፈልጋቸው" ሲሉ የፕሬዚዳንቱ 
ሚኒስትር ኩምቡድዞ ንትሻቭኒ ተናግረዋል።

ጉድጓዶች ውስጥ ያሉት አንዳንድ ማዕድን ቆፋሪዎች 
የታጠቁ ሊሆኑ ይችላሉ በሚል ፖሊሶች ወደ ማዕድን 
ማውጫው ለመግባት እያመነቱ ነው። በደቡብ አፍሪካ 
የሚገኙ ኮርፖሬሽኖችን ከሚከታተለው ቤንችማርክስ 
ፋውንዴሽን ባልደረባ ቡሲ ታባን በበኩላቸው 
የተወሰኑት የወንጀል ቡድኖች ወይም "ምልምሎች" 
ናቸው ሲሉ ተናግረዋል። ምንም አይነት አቅርቦት ከሌለ 
በማዕድን ጉድጓዶች ውስጥ ያለው ሁኔታ አስከፊ ነው 
ተብሏል። "ከዚህ በኋላ የሕገወጥ ማዕድን ማውጫዎች 
ጉዳይ መሆኑ ቀርቶ የሰብዓዊ ቀውስ ሆኗል" ሲሉ ታባኒ  
መናገራቸውን ቢቢሲ ዘግቧል።

ደቡብ አፍሪካ በሺዎች የሚቆጠሩ 'ሕገ-ወጥ' ማዕድን 
አውጭዎችን ለሕግ ለማቅረብ  እያሳደደች ነው

የብሉስካይ መሥራች እና ሥራ አስኪያጅ የሆነው 
ጃክ ዶርሴይ ትዊተርን በ44 ቢሊዮን ዶላር ለኢለን መስክ 
በ2019 መሸጡ ይታወሳል፡፡

ነፃ ሃሳብ

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

የዓለም ንግድ ድርጅት(WTO) አባል ለመሆን 
ከሁለት አስርት ዓመታት በላይ ደጅ በመጥናት ላይ 
ለምትገኝ ሀገር፤ ለዛውም እነ አሜሪካና አውሮፓ 
የገበያ ከለላ በመስጠት፣ ከፍተኛ ታሪፍ በመጣል፣ 
በተለይ ዶናልድ ትራምፕ 47ኛው ፕሬዚዳንት 
ሆነው መመረጣቸው ከቻይና ጋር የንግድ ጦርነት 
ለመቀስቀስ እየተዘጋጁ ባለበት፣ የWTO ቀጣይ 
ህልውና አደጋ ላይ በወደቀበት በዚህ ወሳኝ ሰዓት 
ጎረቤታዊ፣ ቀጣናዊና አኅጉራዊ የንግድ ትስስሮችን 
ማጠናከር ስትራቴጂካዊ ውሳኔ ነው። የአፍሪካ 
አኅጉራዊ ነፃ የንግድ ቀጣና ለዛሬ መጣጥፌ መነሻዬ 
ያደረግሁት ከዚህ አንጻር ነው። ሰሞነኛው 15ኛው 
የአፍሪካ አህጉራዊ ነፃ የንግድ ቀጣና የሚኒስትሮች 
ምክር ቤት ስብሰባ እና የድሬዳዋ ነፃ ንግድ ቀጣና 
በሙሉ አቅሙ ወደ ትግበራ መግባቱ ሳይዘነጋ።

የአፍሪካ ሀገራት ወደ ሀገራቸው በሚያስገቧቸው 
ምርቶች ላይ የሚጣለውን ቀረጥና ሌሎች ከቀረጥ 
ውጭ ያሉ ተግዳሮቶችን በሂደት በመቀነስ የአፍሪካ 
የእርስ በርስ የንግድ ትስስር ለማሳለጥ የተቋቋመ 
የንግድ ቀጣና ነው። ከ15 በመቶ በታች የሆነውን 
የአፍሪካ ሀገራት የእርስ በርስ የንግድ ልውውጥ 
እንደ አውሮፓውያኑ አቆጣጠር በ2040 ከ15 እስከ 
25 በመቶ እንደሚያሳድገው የመንግሥታቱ ድርጅት 
የአፍሪካ ኢኮኖሚ ኮሚሽን (ኢሲኤ) መረጃ ያሳያል። 

ይህንንም ተከትሎ ኢትዮጵያ ነፃ የንግድ 
ቀጣናውን ካጸደቁ ቀዳሚ የአፍሪካ ሀገራት መካከል 
አንዷ በመሆኗ ለተግባራዊነቱ በትኩረት እየሰራች 
ትገኛለች። አሁን ላይ ኢትዮጵያ በአፍሪካ አህጉራዊ 
ነፃ የንግድ ቀጣና በመሳተፍ ተጠቃሚነቷን 
ለማረጋገጥ የሚያስችላት ብሔራዊ የንግድ ቀጣና 
መተግበሪያ ስትራቴጂ አዘጋጅታለች። የአፍሪካ 
ነፃ የንግድ ቀጠና መመስረት በአኅጉሪቱ የምጣኔ 
ሀብታዊ ትስስርን ለማጠናከርና ሰፊ የገበያ እድሎችን 
መሠረት ለማጽናት የማዕዘን ድንጋይ ነው።

የአፍሪካ ነፃ የንግድ ቀጣና በአህጉሪቱ አባል 
ሀገራት መካከል የምጣኔ ሀብታዊ ትስስርን 
ለማጠናከርና ሰፊ የገበያ እድሎችን ለመፍጠር 
እንደሚያስችል፤ ቀጣናው ከ1 ነጥብ 2 ቢሊዮን 
የሚልቀውን የአፍሪካ ሕዝብ እና ከ3 ነጥበ 4 
ትሪሊዮን ዶላር በላይ የሆነውን አጠቃላይ አኅጉራዊ 
ገቢ ያቀናጀ ግዙፍ የገበያ እድል የመፍጠር ዓላማ 
አለው። ይህ አፍሪካን በዓለም ላይ ከፍተኛ ምጣኔ 
ሀብት ከገነቡ ሀገራት ተርታ እንድትሰለፍና ጠንካራ 
ተወዳዳሪ እንድትሆን የሚያስችላት መሆኑን 
የምጣኔ ሀብት ባለሙያዎች ይናገራሉ። 

ለመሆኑ ነፃ የንግድ ቀጣና ምንድነው፤ 
ኢኮኖሚያዊ ፋይዳውስ የሚለውን ነፃ የንግድ 
ቀጣናዎች የልዩ ኢኮኖሚ ቀጣናዎች አካል ሲሆኑ፣ 
በውስጣቸው እሴት የሚጨምሩ የሎጂስቲክስ 
አገልግሎቶች፣ የማምረት ሥራዎች እንዲሁም ንግድ 
የሚከናወንባቸው ከባቢ ናቸው የሚል ትርጓሜ 
ሲሰጣቸው ይሰማል። ከዚህ በሻገር ነፃ የንግድ 
ቀጣና ማለት ምንም ዓይነት የንግድ እንቅፋት 
የሌለበት ሥፍራ ወይም ታሪፍና ታክስ ያነሰበት 
አካባቢ ተብሎ እንደሚጠራም በጉዳዩ ላይ የተሰነዱ 
የተለያዩ ጽሑፎች ያስገነዝባሉ።

ኢንቨስተሮች በነፃ የንግድ ቀጣናዎች መክፈል 
ያለባቸው ታሪፍና ታክስ ስለሚቀንስ ኢንቨስት 
ለማድረግ ብዙ ካፒታል የሚያገኙበት፣ አዳዲስ 
የሥራ ዕድሎች ለመፍጠር የሚያግዝ፣ የቢሮክራሲ 

ሂደቶች የሚቀንስ አማራጭ ስለመሆኑም በተለያየ 
ጊዜ ሲነገር ይደመጣል።

ተሞክሮዎች እንደሚያሳዩትም፣ በነፃ የንግድ 
ቀጣናዎች የሚገቡ ነጋዴዎች የተለያዩ የታክስ ነክ 
እንዲሁም ከታክስ ጋር ያልተያያዙ ማበረታቻዎች 
የሚያገኙ ሲሆን፣ ነፃ ቀጣናዎቹ የሚፈጥሩት የሥራ 
ዕድል ለሀገር በቀል የሎጂስቲክስ ኢንዱስትሪው 
መስፋፋት የሚያደርጉት አስተዋጽኦ፣ ለግሽበት 
መቀነስ የሚኖራቸው ወሳኝ ሚና፣ ቀጥተኛ የውጭ 
ኢንቨስትመንት ለመሳብ ያላቸው አበርክቶ፣ 
በአጠቃላይ የሚፈጥሩትን በጎ የኢኮኖሚ ተፅዕኖ 
ምክንያት በማድረግ ሀገሮች ነፃ የንግድ ቀጣናዎችን 
ያቋቁማሉ፣ ያስፋፋሉ።

የጎረቤት ሀገሮች ነፃ የንግድ ቀጣናዎች ለንግድ 
መቀላጠፍ ያበረከቱት በጎ ተፅዕኖ ሲኖረው፣ ከፍተኛ 
የሕዝብ ቁጥር፣ ሰፊ መሬት ያላት ኢትዮጵያ ግን 
ይህንን ሥርዓት እስከ ዛሬ ባለማቋቋሟ ማግኘት 
የሚገባትን ጥቅም ሳታገኝ ቆይታለች። ኢትዮጵያ 
አበክራ ነፃ የንግድ ቀጣና አቋቁማ ቢሆን ኖሮ 
ትልቅ ገበያ በመመሥረት ከጎረቤት ሀገሮችም ሆነ 
ከመላ ዓለም ጋር በሚኖራት የንግድ ግንኙነት ላይ 
የወሳኝት ሚና ይኖራት ነበር። ይህ ባለመሆኑ ግን 
ማግኘት የሚገባትን እንድታጣና በንግድ ግንኙነቶች 
ላይ የወሳኝነት ሚና እንዳይኖራት አድርጓል። 
በታቃራኒው መሆን የነበረበትና ትክክለኛው አካሄድ 
በሀገር ውስጥ በርከት ያሉ የንግድ ቀጣናዎችን 
በማቋቋም ዓለም አቀፍ ነጋዴዎች በእነዚህ የነፃ 
ንግድ ቀጣናዎች በመግባት በኢትዮጵያ ያለውን 
ትልቅ ገበያ ለመያዝ ውድድር ማድረግ ነበረባቸው።

ይህ በእንዲህ እንዳለ መንግሥት በሎጂስቲክስ 
ዘርፉ ያሉ ጥንካሬዎችና ድክመቶችን፣ እንዲሁም 
ውጫዊ ተግዳሮቶችና ዕድሎችን በመለየት 
ከትራንስፖርትና ሎጂስቲክስ ፖሊሲዎች የመነጨ 
ብሔራዊ የሎጂስቲክስ ስትራቴጂ ማዘጋጀቱ 
በተደጋጋሚ ሲገለጽ የቆየ ጉዳይ ሲሆን፣ ሰነዱም 
ስድስት ዓበይት ስትራቴጂዎች፣ 22 ንዑሳን 
ስትራቴጂዎችና 98 ኢኒሼቲቮችን አካቶ በአሥር 
ዓመታት ውስጥ የሀገሪቱን ዓለም አቀፍ የሎጂስቲክስ 
አፈፃፀም በዚህ ወቅት ካለበት 122ኛ ደረጃ በማሻሻል 
ወደ 40ኛ ደረጃ ከፍ ማድረግን ያለመ ስለመሆኑም 
ይገልጻል። 

በብሔራዊ የሎጂስቲክስ ስትራቴጂና በአሥር 
ዓመት የልማት ዕቅዱ ውስጥ ከተጠቀሱት 
ኢኒሼቲቮች አንዱ ‹‹ነፃ የንግድ ቀጣና ማቋቋም›› 
እንደሆነ ይታወቃል። ነፃ የንግድ ቀጣና ለመመሥረት 
የተጣለው ግብ በሎጂስቲክስ ስትራቴጂ ውስጥ 
ከተካተተ ጀምሮ በተለይም ባለፉት ዓመታት 
ሰፊ ጥናት ሲከናወን መቆየቱ የሚገለጽ ሲሆን፣ 
የተደረገው ጥናት አሳማኝ ሆኖ በመገኘቱ በብሔራዊ 
የሎጂስቲክስ ካውንስል ልዩ የኢኮኖሚክ ቀጣናዎችን 
ማቋቋም እንደ አንድ የፖሊሲ ፕሮግራም፣ የድሬዳዋ 
ነፃ የንግድ ቀጣና ደግሞ እንደ ፓይለት ፕሮጀክት 
ተይዞ ሲሠራ ቆይቷል።

የፕሮጀክቱ መሳካት ሀገሪቱን የሎጂስቲክስ 
ሥርዓት በመሻሻል የኢትዮጵያ ዓለም አቀፍ ንግድ 
ላይ ቅልጥፍናን የሚያመጣ፣ ለኢንዱስትሪና 
ከተሞች ዕድገት፣ ለሥራ ዕድል መፈጠር፣ ለኑሮ 
ውድነት መቀነስና ለሁለንተናዊ ኢኮኖሚያዊ 
ዕድገት ከፍተኛ የሆነ አስተዋጽኦ ይኖረዋል ተብሎ 
ይታመናል። ይህ ነፃ የንግድ ቀጣና የተለያዩ 

ስያሜዎች ተሰጥተውት የሚሠራበት መሆኑን ፣ 
ከዚያም ውስጥ ኢንዱስትሪ ፍሪ ዞን፣ ኤክስፖርት 
ፕሮሰሲንግ ዞን የሚሉት ይጠቀሳሉ። በዓለም ላይ 
5,400 የሚደርሱ ነፃ የንግድ ቀጣናዎች እንዳሉ ፣ 
ለአብነትም በቻይና የሼንዜንና ሃይናን ኤክስፖርት 
ፕሮሰሲንግ ዞኖች የቻይና ሕግ የማይሠራባቸው 
ዞኖች ተብለው እንደሚወሰዱ ሲነገር ይሰማል። 

የነፃ ንግድ ቀጣና በኢትዮጵያ መፈጠር በትልቅ 
ዜናነቱ የሚያነሱት በርካቶች ሲሆኑ፣ ይህም 
የሚያመጣቸውን የኢኮኖሚያዊ፣ ማኅበራዊም ሆነ 
ፖለቲካዊ ጥቅሞችን ከግምት በመውሰድ ነው።ነፃ 
የንግድ ቀጣና በዋነኛነት በሦስት መሠረታዊ 
ዘርፎች ላይ ትኩረት ተደርጎ የሚሠራበት ጉዳይ 
ነው። የመጀመሪያው የአምራች ዘርፉን የተመለከተ 
ሲሆን፣ ይህም ለሀገር ውስጥ ገበያ የሚያመርት 
ወይም ከተመረተ በኋላ ኤክስፖርት የሚያደርገውን 
ነው። ሁለተኛው የአስመጪና ላኪ ድርጅቶች ላይ 
የሚያተኩር ሲሆን፣ ይሄ ደግሞ ጥሬ ዕቃና አላቂ 
ዕቃ አስመጪዎች ወደ ሀገር ውስጥ ዕቃዎችን 
በማምጣት በቀጣናው ውስጥ የሚያከማቹበት፣ 
የሚያቀናብሩበት እንዲሁም መልሰው ወደ 
ውጭ ሀገሮች የመላክ ሥራዎች የሚያከናወኑበት 
ነው። እንዲሁም ሂደቱን ለማሳለጥ ቀልጣፋ የሆነ 
የሎጂስቲክስ አገልግሎት የሚሰጥበትም ነው። ከዚህ 
በተጨማሪም በቀጣናው የሚሰጠውን አገልግሎቶች 
የሚያቀላጥፉ የባንክ፣ የኢንሹራንስ፣ የደረቅ ጭነትና 
የምክር አገልግሎቶች በቅንጅት የሚሰጥበት ነው።

በነፃ ቀጣናው የሀገሪቱ የጉምሩክ ሥርዓትና 
አጠቃላይ ሕጎች ልማቱን ለማሳለጥ በሚያስችል 
ሁኔታ ላልተው የሚተገበሩበት መሆኑ የሚገለጽ 
ሲሆን፣ በዚህ ነፃ የንግድ ቀጣና ውስጥ ገብተው 
የሚሠሩ ባለሀብቶች፣ አስመጪና ላኪዎችም 
ሆኑ ድርጅቶች ልዩ ልዩ ማበረታቻዎች ተጠቃሚ 
ይሆናሉ። ነፃ የንግድ ቀጣና ውስጥ የሚገቡ 
አምራቾች ከነፃ የንግድ ቀጣናው ሳይወጡ የምርት 
ግብዓቶችን የሚያገኙበት ከመሆኑ ባሻገር፣ ከነፃ 
የንግድ ቀጣና ውጭ የሚያመርቱ ኩባንያዎች 
በግብዓትነት የሚጠቀሟቸውን ያላለቁ ምርቶች 
ከውጭ ሲያስገቡ እንዲከፍሉ የሚጠበቅባቸው 
ቀረጥና ታክስ በነፃ ንግድ ቀጣና ውስጥ ተግባራዊ 
የማይደረግ በመሆኑ የምርት ወጪ የሚቀነስ ነው። 
ይህም የሀገር ውስጥም ሆነ የውጭ አምራቾች ወደ 
ኢትዮጵያ የነፃ ንግድ ቀጣና እንዲገቡ ትልቅ ብርታት 
የሚሰጥ እንደሚሆን ይታሰባል። 

ነፃ የንግድ ቀጣና መቋቋም የሥራ ዕድል 
የሚፈጥር ሲሆን፣ ከዚያው ጎን ለጎንም የውጭ 
ምንዛሬ፣ የኤክስፖርት ዕድገት፣ የኤክስፖርት 
ምርት ስብጥር ከማሳደግ በሻገር የውጭ ቀጥተኛ 
ኢንቨስትመንትን በመሳብ ረገድ የሚጫወተው 
ሚና በትልቁ የሚነሳ መሆኑ ይብራራል። 
የመንግሥትን ገቢ በማሳደግ ረገድም የራሱን 
ጉልህ ሚና የሚጫወት ይሆናል የሚባለው የነፃ 
ንግድ ቀጣና እንቅስቃሴ፣ ለቴክኖሎጂ ሽግግርና 
የሠራተኞች ክህሎትን ለማሳደግ የሚጫወተው 
ሚና ግዙፍ ነው። በተጨማሪም የነፃ ንግድ 
ቀጣናው የሚመሠረትበት አካባቢን ወይም ቀጣናን 
በማልማትና በማሳደግ ረገድ የሚኖረው አበርክቶ 
ጉልህ መሆኑም ይገለጻል።

ኢትዮጵያ ወደብ አልባ ሀገር እንደመሆኗ መጠን 
የገቢ ዕቃዎችን በዋናነት የምታስገባው የጂቡቲ 

ወደብን በመጠቀም መሆኑ ይታወቃል። በተመሳሳይ 
የሀገሪቱ የወጪ ንግድ ዕቃዎችም ይህንኑ የጂቡቲ 
ወደብ በመጠቀም ወደ መዳረሻ ገበያዎች ይጓጓዛሉ። 
ድሬዳዋ ደግሞ ከጅቡቲ በቅርብ ርቀት ላይ የምትገኝ 
ከመሆኗ ባሻገር ወደ ጂቡቲ ወደብ የሚያደርሱ 
ለጭነት ተሽከርካሪዎች ምቹ የሆነ መንገድና 
የኢትዮ ጅቡቲ የባቡር ትራንስፖርት መስመር 
የሚያልፍባት በመሆኗ ለሎጂስቲክስ አገልግሎት 
ምቹ አድርጓታል። ከጂቡቲ ወደ ነፃ የንግድ 
ቀጣናው የሚገቡት ከ70 በመቶ በላይ የሚሆኑት 
ዕቃዎች የሚከትሙት በምሥራቁ የሀገሪቱ ክፍል 
(ኢስተርን ዞን) በተለይም በድሬዳዋ ደግሞ 50 
ከመቶ የሚሆኑት የሚራገፍበት መሆኑ ድሬዳዋን 
አስመርጧታል። 

ድሬዳዋ በተዘረጉ የባቡርና መንገድ መሠረተ 
ልማቶች፣ ኢንዱስትሪ ፓርክና የደረቅ ወደብ 
አማካይነት ነፃ የንግድ ቀጣናውን ዕውን ለማድረግ 
አመቺ መሆኗ ሌላው የሚነሳ ጉዳይ ነው።  በድሬዳዋ 
የተቋቋመው ነፃ የንግድ ቀጣና ለመጋዘንነትና 
ለኤክስፖርት ማቀነባበሪያነት የሚያገለግሉ ሼዶች 
ዝግጁ መሆናቸው፣ በቀጣናው ውስጥ የድሬዳዋ 
ደረቅ ወደብና የኢንዱስትሪ ፓርኩ ከድሬዳዋ ደረቅ 
ወደብ ጋር የሚያገናኘው መንገድ መጠናቀቅ ለንግድ 
ቀጣናው መሳለጥ አስፈላጊ የሆኑ የኤሌክትሪክ 
አቅርቦት፣ የቴሌኮም አገልግሎት፣ መጋቢ መንገዶች፣ 
የውኃ አቅርቦትና ተያያዥ አገልግሎቶች የተሟሉ 
መሆናቸው ድሬዳዋን ተመራጭ አድርጓታል። 

በድሬዳዋ በተመሠረተው ነፃ የንግድ ቀጣና 
የድሬዳዋ ኢንዱስትሪ ፓርክን ከድሬዳዋ ደረቅ 
ወደብ ጋር የተሳሰረ ሲሆን፣ የተለያዩ አልሚዎች 
ገብተው በንግድ፣ በኢንዱስትሪ፣ በኢምፖርትና 
ኤክስፖርት የሥራ መስኮች እየተሰማሩ 
ይገኛል። የነፃ ቀጣናው የዝግጅት ሥራዎች ጉዳዩ 
በሚመለከታቸው የመንግሥት የልማት ድርጅቶችና 
አካላት በኩል ሲከናወን ቆይቷል።በነፃ ቀጣናው 
የሚተገበሩ የሕግ ማሕቀፎችን ጨምሮ ምስረታውን 
ለመጀመር የሚያስችል የመሠረተ ልማት ዝግጅት 
በኮርፖሬሽኑ በኩል ተጠናቆ አገልግሎት መጀመር 
የሚቻልበት ደረጃ ላይ ከደረሰ ሰነባበተ።

በዓለም ላይ ከአምስት ሺህ በላይ የሚሆኑ 
ልዩ የኢኮኖሚ ዞን (ነፃ የንግድ ቀጣናዎች) ሲኖሩ፤ 
በተለያዩ የአደጉ በሚባሉ ሀገሮች ዕድገት ላይ ጉልህ 
ሚና የተጫወተው የንግድ ቀጣና በኢትዮጵያ 
በተሟላ ሁኔታ ሥራ መጀመሩ፤ የወጭ ንግድ ገቢን 
ለማሳደግ፣ የሥራ ዕድል ለመፍጠር፣ ተኪ ምርቶችን 
ለማሳደግ፣ የዕውቀት ሽግግርን ለማሳለጥ ጉልህ ሚና 
ይጫወታል።

ይህ የነፃ ንግድ ቀጣና አሠራር በአፍሪካ ውስጥ  
በጂቡቲ፣ በሶማሌላንድ፣ ኬንያ ውስጥ ውጤታማነቱ 
በተሞክሮነት የተወሰደ ሲሆን፤ ከዚያም አልፎ 
ከሩቅ ምሥራቅ ሀገሮች ውስጥ የቱርክ ሀገር ተሞክሮ 
ተቀምሯል። በጥናት የሚመለስ ቢሆንም የተለያዩ 
ዝርዝር መስፈርቶችን መሠረት በማድረግ ከመገኛ 
ቦታቸው፣ ለገበያ ካላቸው ቅርበት አንፃር ሞጆ፣ 
አዳማ፣ ሰመራ ዓይነቶቹ አካባቢዎች በቀጣይ 
ለነፃ የንግድ ቀጣና ዞንነት ታሳቢ ከተደረጉት 
ውስጥ እንደሚገኙበት ይነገራል። ለዚህ መጣጥፌ 
ኢዜአን፣ ፋናን፣ሪፖርተርንና ሌሎች ምንጮችን 
ተጠቅሜያለሁ።

ሻሎም ! አሜን።

የድሬዳዋ ነፃ የንግድ ቀጣና ስትራቴጂክ ጠቀሜታ

ነፃ ሃሳብ
ፖለቲካ እና ወቅታዊይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

ስፖርት

ቦጋለ አበበ

እግር ኳስ በዘመናችን ቂሪላ የማንከባለል ጉዳይ 
ብቻ አይደለም። ተወዳጁ ስፖርት ከመዝናኛም በላይ 
ሆኖ ትልቅ ኢኮኖሚ የሚንቀሳቀስበት ማኅበራዊና 
ፖለቲካዊ ተፅዕኖውም እየፈረጠመ የመጣ ትልቅ ዘርፍ 
ነው። በነዳጅ ሃብቷ የከበረችው የመካከለኛው ምሥራቅ 
ሀገር ሳዑዲ ዓረቢያ በእግር ኳስ ስሟ የሚጠራ ሀገር 
አልነበረችም። ከቅርብ ጊዜ ወዲህ ግን ሳዑዲ ስፖርቱን 
ከፈጠሩትና ትልቅ ደረጃ ካደረሱት በላይ የእግር ኳስ 
ሀገር ካልሆንኩ እያለች ይመስላል። 

ሳዑዲ እግር ኳስ ላይ የሙጢኝ ያለችው ሌላው 
ስላደረገው ሳይሆን ፈርጀ ብዙ ጥቅሙን በቅጡ ተረድታ 
ትርፍና ኪሳራውንም አጢና ነው። በዚህም ካለፉት 
ቅርብ ዓመታት ጀምሮ የዓለም ኮከቡን ክርስቲያኖ 
ሮናልዶን ጨምሮ ኔይማር ጁኒየር፣ ሳዲዮ ማኔ፣ ቤንዜማ 
ወዘተ የዓለም ኮከቦችን በሊጓ ሰብስባ ትልቅ የእግር ኳስ 
አብዮት አፈንድታለች። 

ይህ አብዮት ደግሞ በሊጎቿ ከዋክብት በመሰብሰብ 
ብቻ የተገደበ አይደለም። የመካከለኛው ምሥራቅ 
የፈረጠመ የፖለቲካና የኢኮኖሚ ተፅዕኖዋም በእግር 
ኳሱ እንዲደገም ሙሉ ትኩረቷን ወደ ስፖርቱ እንዳዞረች 
ምልክት ተደርጎ ተቆጥሯል። 

ሳዑዲ ታላቁን የእግር ኳስ መድረክ የዓለም 
ዋንጫን በ2034 ለማስተናገድ ለፊፋ ጥያቄ ካቀረበች 
ሰነባብታለች። ፊፋም ዕድሉን እንደሚሰጣት ጥያቄውን 
ካቀረበችበት ወቅት ጀምሮ ፍንጮች መታየታቸውን 
ቀጥለዋል፡፡ የገልፏ ሀገር ግን በዚህም አላበቃችም 

የሴቶችን የዓለም ዋንጫ በ2035 የማስተናገድ ፍላጎት 
እንዳላት ሸሽጋ አታውቅም፡፡ 

ሴቶች እስከ ቅርብ ዓመት ድረስ እንኳን ኳስ 
ሊጫወቱ ስቴድየም ተገኝተው መመልከት የማይችሉባት 
ሳዑዲ ዓረቢያ የሴቶችን ዓለም ዋንጫ ለማዘጋጀት 
ማለሟ ብዙዎችን ሊያስገርም ይችላል፡፡ ሳዑዲ ሴቶች 
እግር ኳስን እንዲጫወቱ ከፈቀደች በጣት የሚቆጠሩ 
ዓመታት እንኳን አላለፉም፣ የሴቶች ብሔራዊ ቡድኗ 
የተመሠረተው በ2022 ቢሆንም የሴቶች ብሔራዊ ቡድን 
የቴክኒክ ዳይሬክተራ ሞኒካ ስታብ ግን በሳዑዲ መጪው 
ዘመን ለሴቶች እግር ኳስ ብሩህ ነው ይላሉ። 

የ2026 የኤሽያ የሴቶች ዋንጫን እንደምታዘጋጅ 
ቀደም ብላ ያረጋገጠችው ሳዑዲ በእግር ኳስ ላይ እንዲህ 

የዘመተችው ካለምክንያት አይደለም። ሀገሪቱ በሰብዓዊ 
መብት ጥሰት ዘወትር የጎደፈ ስም እንዳላት ተቀናቃኞቸ 
ደጋግመው ይናገራሉ፡፡

ከተመሳሳይ ፆታ ግንኙነት ጋር በተያያዘ የምትወስደው 
ጠንከር ያለ ርምጃም በምዕራባውያን አይወደድላትም። 
የሞት ፍርድ የሚፈፀምባት ሀገር መሆኗም በዓለም አቀፉ 
ማኅበረሰብ ዘንድ ገፅታዋን አጉድፎታል። በዚህም እንደ 
ሀገር ጥሩ ገፅታ አላት ለማለት ይቸግራል፡፡

ትንሿ አገር ኳታር ከሁለት ዓመት በፊት ዕጣ 
ፋንታዋ ተመሳሳይ ነበር። የ2022 ዓለም ዋንጫን 
በማስተናገዷ ግን ኳታር በዓለም ዘንድ የነበራት ገፅታ 
በእግር ኳስ ተፅዕኖ ምን ያህል እንደተቀየረ የቅርብ ጊዜ 
ትውስታ ነው። ሳዑዲ ጎረቤቷ ከእግር ኳስ በገንዘብ 

የማይተመን ጥቅም እንዳገኘች አስተውላለች። በእግር 
ኳስ ላይ የተያያዘችውን አብዮት ጠበቅ አድርጋ መያዝ 
የጀመረችውም ከ2022 ዓለም ዋንጫው ወዲህ ነው። 
ለዚህም የተዘረዘሩትን ርምጃዎች አንድ ዓመት ባልሞላ 
ጊዜ ውስጥ መውሰዷ ግልፅ ማስረጃ ነው። 

አልጋ ወራሹ ልዑል ሞሐመድ ቢን ሰልማን ሳዑዲን 
መምራት ከጀመሩ ወዲህ ከዚህ ቀደም እንኳን ሊተገበሩ 
ሊታሰቡ የማይችሉ በርካታ ለውጦችን መሬት እያወረዱ 
ይገኛሉ። ከነዚህ መካከል ሴቶች ስቴድየም ገብተው 
ጨዋታ መመልከት እንዲችሉ እንዲሁም እንዲጫወቱ 
ከመፍቀድ አንስቶ መኪና እንዲያሽከረክሩ መደረጉ 
ዋነኞቹ ናቸው። አልጋወራሹ ልዑል የሀገሪቱን ኢኮኖሚ 
ለዘመናት ቀጥ አድርጎ የያዘው የነዳጅ ሀብት እንደሚያልቅ 
ተረድተው ቱሪዝምን የኢኮኖሚው የጀርባ አጥንት 
ለማድረግ ዘለግ ያለ እቅድ ነድፈው እየሠሩ ይገኛሉ። 
ቱሪዝም ደግሞ የጎደፈ ገፅታ ባላት ሀገር የታሰበውን ያህል 
ውጤት ላያመጣ ይችላልና ሳዑዲ ይህን መለወጥ ግድ 
ይላታል። ለዚህም እግር ኳስን ሁነኛው መንገድ እንደሆነ 
ተረድታ ረጅሙን ጉዞ ጀምራዋለች። 

ሳዑዲ አሁንም ከሰብዓዊ መብት አያያዝና ከሞት 
ፍርድ ተፈፃሚነት ጋር በተያያዘ ብዙ ጥርስ ያስነከሰባት 
ጉዳይ እያለ እግር ኳስን ተጠቅማ የጎደፈ ስሟን ለማፅዳት 
የምታደርገው እንቅስቃሴ ከጅምሩ መብጠልጠሉ ግን 
አልቀረም። ይህንንም ትልልቅ ሚዲያዎችና ፀሐፊዎች 
ዘወትር ከመተቸት አልቦዘኑም። ሳዑዲ ግን "ውሾቹም 
ይጮሃሉ ግመሎቹም መጓዛቸውን ይቀጥላሉ" 
ያለች ይመስላል። ይህንንም አዳዲስ ዘመናዊ ግዙፍ 
ስቴድየሞችን በመገንባት እያሳየች ትገኛለች፡፡

ገፅታን በእግር ኳስ የመገንባት አብዮት!

የጨረታ ማስታወቂያ
የጨረታ ቁጥር 002/5017

የእንጦጦ አምባ አጠቃላይ 2ኛ ደረጃ ት/ቤት በ2017 በጀት ዓመት በት/ቤቱ ያረጁ በሮች 

እና የተቆራረጡ ብረቶች ለማስወገድና በግልፅ ጨረታ አወዳድሮ ለመሸጥ ስለሚፈልግ ህጋዊ 

ብቃት ያላቸው የሀገር ውስጥ ተጫራቶች ተጋብዟል ፡፡

ስለሆነም በጨረታው ለመሳተፍ ፡-

1. የጨረታው ሰነድ የማይመለስ ብር /100/አንድ መቶ ብር ገንዘብ ቤት በመክፈል ከግዥ 

ክፍል ሰነድ መውሰድ ይቻላል ፡፡
2. ተጫራቾች በጫረታ ሰነዳቸው አካተው ማቅረብ ያለባቸው !
➢ በዘርፉ የንግድ ፍቃድና በዘመኑ ስለማታደሱ የተረጋገጠ ማስረጃ

➢ በወቅቱ የመንግስት ገቢ ግብር መክፈላቸውንና የቫት ተመዝጋቢ መሆናችውን ማረጋገጫ

➢ በመንግስት ጨረታዎች ለመሳተፍ በአቅራቢነት የተመዘገቡ

3. ተጫራቾች የመጫረቻ ሰነዳቸውን ይህ ጋዜጣ ከወጣበት ቀን ጀምሮ ባሉት 5 ተከታታይ 
የስራ ቀናት የጨረታ ዋጋቸውን በመሙላት እና በፖስታ በማሸግ መወዳደር ይችላሉ ፡፡

4. የጨረታ አከፋፈት ጨረታው በወጣበት 5 ኛው ቀን ተዘግቶ በማግስቱ ከቀኑ 4፡30 
ሰዓት ተጫራቾች ወይም ህጋዊ ወኪሎቻቸው ቢገኙም ባይገኙም በት/ቤቱ/ፋ/ግ/ን/
አስተዳደር ቢሮ ይከፈታል፡፡

8. ተጫራቾች የጨረታ ማስከበሪያ በሲፒኦ በማሰራት ማስያዝ ይኖርባቸዋል ፡፡ 
የሚወገዱ እቃዎች ዝርዝር ያረጁ 
ያረጁ በሮች እና የተቆራረጡ ብረቶች …………………………………ብር3,000
1. ት/ቤቱ የተሻለ ዘዴ ካገኘ ጨረታውን በሙሉም ሆነ በከፊል የመሰረዝ መብቱ የተጠበቀ 

ነው ፡፡
በተጨማሪ ለበለጠ መረጃ ፡- እንጦጦ አምባ አጠቃላይ 2ኛ ደረጃ ት/ቤት 31 ቁጥር ማዞሪያ 
ከፍ ብሎ

ስልክ ቁጥር ፦ 0111542102

በአዲስ አበባ ከተማ ት/ቢሮ በጉለሌ ክ/ከተማ ትም /
መምሪያ የእንጦጦ አምባ አጠቃላይ 2ኛ ደረጃ ት/ቤት

ግልጽ ጨረታ ማስታወቂያ
ቁጥር 01

በአራዳ ክ/ከተማ ወረዳ 01 ስር የሚገኘዉ የአፍሪካ አንድነት ቁ.1ቅድመ አንደኛ እና መካከለኛ ደረጃ ት/ቤት ልዩ 

ቦታው አትክልት ተራ ሲሆን በ2017 ዓ.ም የተለያዩ የጥገና ስራዎች በጨረታ አወዳድሮ ለማሰራት ይፈልጋል፡፡

በዚህም መሰረት በጨረታው  መካፈል የምትፈልጉ ተጫራቾች የሚከተሉትን ሁኔታዎች በቅድሚያ ማሟላት 

ይኖርባችኋል፡፡

 1. በተሰማሩበት የስራ መስክ ንግድ ፍቃድ ያላቸውን የዘመኑን ግብር የከፈሉ መሆናቸውን በተጨማሪ እሴት 

ታክስ ተመዝጋቢ ለመሆናቸው ማስረጃ ማቅረብ የሚችሉ፡፡

2. የመንግስት ግዢ ኤጀንሲ የንግድ ምዝገባ ያላቸውና በአቅራቢነት ዝርዝር ዉስጥ የተመዘገበ፡፡

3 የመንግስት ጨረታ ላይ ለመሳተፍ ጊዜዉ ያላለፈበት ማስረጃ በ2017 ዓ./ም የታደሰ የንግድ ፈቃድ ማቅረብ 

የሚችሉ፡፡

 4. ከላይ የተጠቀሱትን የእቃዎች ዝርዝር የሚያሳውቅና የግዢ መመሪያ የያዘ ሰነድ የማይመለስ ብር 100(አንድ 

መቶ) በመክፈል ይህ  ማስታወቂያ በአዲስ ዘመን ጋዜጣ ከወጣበት ቀን ጀምሮ በአፍሪካ አንድነት ቁ.1 አጸደ 

ህጻናትና የመጀ/ደ/ት/ቤት በሥራ ሰዓት በመገኘት የጨረታ ሰነዱን መግዛት ይችላሉ፡፡

5. ተጫራቾች የጨረታ ሰነዶቻቸውን ዝርዝር ያዘ ሰነድ ከነዋጋው ጋዜጣው ከወጣበት ቀን ጀምሮ ባሉት 10 

ተከታታይ የስራ ቀናት ውስጥ በት/ቤቱ ፋ/ግ/ን/አስ/ደ/የስ/ሂደት ቢሮ ቁጥር 01 በስራ ሰዓት ማቅረብ 

አለባቸው፡፡

6. ተጫራቾች ለጨረታ ማስከበሪያ የሚያገለግል የሚጫረቱበት የእቃ ዋጋዎች 2% በት/ቤቱ ስም የተዘጋጀ 

ሲፒኦ ወይም በት/ቤቱ  ፋይናንስ በጥሬ ገንዘብ በማሲያዝ ማረጋገጫዉን ከመወዳደሪያ ሰነዶቻቸው ጋር 

ማቅረብ ይኖርባቸዋል፡፡

 7.  ተጫራቾች አንዱ ባስገባው ዋጋ ተንተርሶ መስጠት አይችልም፡፡ ተጫራቾች ናሙና ማቅረብ ይኖርባቸዋል፡፡

8. ጨረታው በጋዜጣ ከወጣበት ቀን ጀምሮ በ11ኛዉ ቀን ከቀኑ 4፡00 ሰዓት ታሽጎ በዛው እለት ከቀኑ 4፡30ላይ 

በአፍሪካ አንድነት    

ቁ.1 አጸደ ህጻናትና የመጀ/ደ/ት/ቤት ቤተ መጽሀፍት ዉስጥ ተጫራቾች ወይም ህጋዊ ወኪሎቻቸው ባሉበት 

ይከፈታል፡፡

9. ተጫራቾች የገዙትን ሰነድ ኦሪጅናል እና ኮፒ ማህተም በማድረግ በሰም በታሸገ ካኪ ፖስታ ማቅረብ 

አለባቸው፡፡

10. ት/ቤቱ የተሻለ የግዢ ዘዴ ካገኘ ጨረታውን በሙሉም ሆነ በከፊል መሰረዝ መብቱ የተጠበቀ ነው፡፡

ለተጨማሪ ማብራሪያ በስልከ ቁጥር 0110570295/96 መደወል ይችላሉ

በአዲስ አበባ ከተማ አስተዳዳር ትምህርት  ቢሮ የአፍሪካ 

አንድነት ቁ1 አፀደ  ሕፃናት  የመጀመሪያ ደረጃ ት/ቤት

